
Усӑк хӑлхасем

Ял ҫыннисем паян-ыран туй пулас- са кӗтетчӗҫ. «Ялта водопровод ту- масӑр авланмастӑп-ха, арӑмӑн ҫин- ҫе пилӗкне шыв кӗвентипе авмастӑп»,— шӳтлетчӗ колхоз электрике Кӗҫтук. Чӑнах та, водопровод туса пӗтерчӗҫ кӑна, туй хыпарӗ яла сарӑлчӗ те. Кӗҫтук Раис фельд- шерицӑна качча илме шутлани ҫинчен ҫынсем ырласа калаҫрӗҫ. «Ҫӳпҫи те лайӑх, хупӑлчи те аван. Йышне кура хурӑнташ: иккӗш те пултаруллӑ»,— текелерӗҫ ватӑсем.Хӗр ашшӗ Хветут мучи лайӑх кӗрӳ тупӑннӑшӑн савӑн- чӗ, Хветура аппана вара ялти ятлӑ хӗрарӑмпа хурӑнташ- ланасси хӗпӗртеттерчӗ. Пулас кӗрӳ амӑшӗ — ялти чаплӑ ҫын-ҫке-ха. Вӑл сыснасем пӑхать. Ял ҫеҫ мар, Кудине ннкене Шупашкар та пӗлет ӗнтӗ. Нумай пулмасть вӑл Пӗтӗм Союзри выставкӑна кайса курчӗ. Мускавран тав- рӑнсан вара клуба пухӑннӑ колхозниксене мӗн курса ҫӳ- ренисем ҫинчен каласа пачӗ. Вӑл каланӑ тӑрӑх, Латви ССРӗнчи Фридрихсоне ятлӑ пӗр хӗрарӑм сысна амисене ҫулталӑкра виҫӗ хутчен ҫӑвӑрлаттарать-мӗн, пӗр амаран 44 ҫура илсе ӳстернӗ иккен.— Паллах, унашкал пирӗн те тума пулать,— терӗ Кулине инке.• — Тумалла ҫав!..— вӑртах сиксе тӑчё ун чухне хы-ҫалти ретре ларнӑ Хветура аппа.— Эс трибунӑ патне ирт-ха, трибунӑ патне,— асӑр- хаттарчӗҫ ӑна президиумрисем. Анчах Хветура аппа ӑна-кӑна итлесе тӑмарӗ, сӑнне колхоз председателе пу- хура доклад тунӑ чухнехи пек хаярлатрӗ те сӑмахне малалла тӑсрӗ:— Пирӗн пурин те Кулине пек ӗҫлес пулать. Унсӑрӑн мӗнле-ха... Пурте пӗр тикӗс ӗҫдемедле. Кулине выльӑха
3



юратса пӑхать, ҫампа ун ӗҫӗ ӑнать те. Асӑрханӑ-и эсир вӑл килти пӑрушне кӗтӗве епле хӑнӑхтарнине? Асӑрха- ман пуль ҫав. Пӑхасса ӑна пурте пӑхаҫҫӗ, курма вара пуртех курмаҫҫӗ Ҫуркунне пирвайласа кӗтӳ хӑваланӑ чухне пару хыҫҫӑн чупса кам хӑшкӑлман пуль... Кулине вара кётӳ хӑвалама нихҫан та патак тытса тухмасть, ҫамрӑк выльӑха хӑй хыҫҫӑн ертсе пырать. «Ан юл ман- ран, Чернуш»,— тет вӑл йӑваш сасӑпа пӑрушне. Чернушӗ вара, хуҫине хӑнӑхнӑ ӑслӑ йытӑ евӗр, Кулине хыҫҫӑи пӗр утӑм юлмасӑр пырать. Кулине фермӑ сыснисене епле пӑхнине курасчӗ эсир... Выльӑха юратмалла ҫав ӑна, юратмалла, вара тин вӑл алла пӑхакан пулать...Хветура аппа ку сӑмахсене каланӑранпа Пӑлара шыв нумаях та юхса иртеймерӗ — Кулине хӑй ывӑлӗпе пӗрле ун килне хӗр килӗшме пырса кайрӗ.Кӗҫтукӑн ҫывӑх юлташӗ Кӗркури туй ячӗпе хӑйсен килӗнчи пурӑнас йытта вӗлерсех пӑтти-патти параппан тунӑ, тет. Те ку упи-супи сӑмах кӑна, те чӑн, анчах усӑк хӳреллӗ Хураҫка юлашки кунсенче пач курӑнми пулчӗ. Шел шеремет йыттине, ытла та лайӑхчӗ, ыр ҫын сурӑхӗ пекех йӑвашчӗ, пёр кӗрсе выртсан, крыльца айӗнчен туха та пӗлместчӗ, ют ҫын кӗрес-тухас пулсан та, хӑр-хам тесе сас памастчӗ. Хураҫкинчен те ытларах Кӗркурие хӑйне шел. Вӗренеймест-ҫке купӑс калама, апӑрша! Вӑй- йа тухсан та, туя-мӗне кайсан та, вӑйӑҫӑран пӗр утӑм хӑпмасть, ҫапах купӑс майне-шывне тавҫӑраймасть, ҫем- ми ҫемӗ пулаймасть, кӗвви кӗвве кӗреймест. Ҫамрӑксем хӑйне ӗнтӗ шӳтлесе «вӑйӑҫӑ ассистенчӗ» тесе тӑрӑхлакан пулчӗҫ. Купӑс калайман вырӑнне Кӗркури чӗкеҫ юррине ытла та лайӑх ӳкерсе илнӗ. Вӑл чӑх сӑхса ӗлкӗрмелле мар хӑвӑрттӑн: «Пӗчӗкҫеҫҫӗ питлӗ-куҫлӑ, эреветлё-тевет- лӗ, хӳри вӗҫне туй килнӗ, ҫийӗ-пуҫӗ чӑп-чӑпар-р-р!» тесе калама пуҫласан, шӑп та лӑп чӗзӗлти чӗкеҫ юрри пулса тухать. Маттур йӗкӗт ҫав Кӗркури, кутӑруҫӑн ав Кӗҫтук- па пӗрле электростанцие ҫӳреме пуҫларӗ, электричествӑ- на пушкарасшӑн, электрик пулма ӗмӗтленет. Юлташӑн туйне каяс ӗмӗт кӑна татӑлчӗ ун.Хӗре ҫураҫса, тепёр эрнерен туй тума та палӑртса хунӑччӗ ӗнтӗ. Анчах инкек-синкек куҫа курӑнса килмест ҫав, тепӗр чух ура айӗнченех сиксе тухать. Куншӑн Хве тут мучи те мар, Хветура аппа айӑплӑ. Хветут мучин кӑмӑлӗ катса ҫиес cap ҫу пекех, Хӑй каларӗш, вӑл, ку таран пурӑнса, чӑх ури те хуҫса курман. Пёр кун Кулине<



кнке шыв арманне кайсаччӗ. Инкен черечё Хветут мучи хыҫҫӑнччӗ.— Эсё кёрсе ларах арман пӳртне, черет ҫитсен, ха­мах кёрсе чёнёп,— тет ӑна ӑшшӑн Кулине инке.Вара Хветут мучи арман пӳртӗнче ӗлӗкхи ҫинчен тем вахӑтченех пуплесе ларнӑ.— Пӗлместӗр ҫав эсир ӗлӗкхине,— тенӗ вӑл ӳпкеде- кен сасӑпа.— Пирӗн касса «Кукӑр хӳре кассй» тетчӗҫ. Вӑл касса пуҫлаканни, тӑпри ҫӑмӑл пултӑр, ман хамӑн асатте Пракахви пулнӑ. Вӑл, аран-аран хӑртакаласа, ,'мунча евӗрлӗ хура пӳрт лартнӑ, ал чӑмӑрӗ кӗмелӗх пӗ* •чӗк тӗнӗ каснӑ. Шурӑ пӳрт, хура пӳрт, ҫил хапха сӑмах- -сене мантӑмӑр ӗнтӗ халь. Эх, ҫав ӗлӗкхи пурнӑҫ... Асат- тен выртса тӑма тӳшек харри пулман, тухса кӗме типтер ’тумтир пулман. Выльӑх-чӗрлӗх усрама мар, кил картййӗ пулман иҫҫук. Мӗн пур выльӑхӗ те пӗр ускӑн йытӑ кӑна иулнӑ. Пӗр ҫуркунне асаттен шӑл хушшине хумалли пӗт- 'се ҫитет. Выҫӑпа аптрать апӑрша. Вара килӗнчи пӗртен пӗр чӗрчуна та пусса ҫиет. Техӗмӗ пулман, паллах, вӑл какайӑн, иттуш ҫинӗ. Ҫакӑн хыҫҫӑн вара вӑл никӗсленӗ касса та «Кукӑр хӳре касеи» теме пуҫланӑ. Хӑй ӗмӗрӗнче асатте тӑраниччен ҫӑкӑр ҫисе курайман. Ҫапла пӗр те- лейсӗрех ҫӗре кӗнӗ...Кулине инке ҫирӗм пӑт ыраш, вунӑ пӑт тулӑ авӑрт- са пӗтеричченех халапа ҫапса ларнӑ Хветут мучи. Ста­рик тухманнипе Кулине инке хӑй хыҫҫӑн кумӑшне пӗрме тулли тулӑ тултарттарнӑ. Ҫав вӑхӑтра тин старик арман пӳртӗнчен мӗшӗлтеткелесе тухнӑ.— Ну, Кулине, эпӗ авӑртам та, вара эсӗ авӑртӑн,— тенӗ вӑл. Кулине инке хи-хи-хи! кулса янӑ.— Эпӗ авӑртрӑм ӗнтё, халь вӑн кума авӑртать, вара эсӗ авӑртӑн,— хуравланӑ вӑл Хветут мучие.Мучи, эккей! текелесе, пӗҫҫине кӑна шарт ҫапса илнӗ, пӗр сӑмах та шарламан. Каларӑм-иҫ, кӑмӑлӗ лайӑх ун. Хӑйӗн карчӑкне Хветура аппана та нихҫан усал сӑмах каламасть. Пӗррехинче кӑна сассине кӑштах хӑпартма тивнӗ. Пурӑнан пурнӑҫ пӗр пӑрнӑҫсӑр пулмасть ӗнтӗ. Карчӑкӗ ирхи апата ҫӑкӑр касса хунӑ та: «Ку малти пулмалла, тачкарах пиҫнӗ»,— тенӗ. Кӑнтӑрлахи апатра: «Ку кайрн пулас, ҫунарах кайнӑ»,— тӳрре тухма пӑхнӑ карчӑк. Хветут мучи вара чӑтайман, карчӑкӗнчен ҫилӗл- лӗн ҫапла ыйтнӑ: «Ялан малти те кайри санӑн, варрин- чине хӑҫан ҫитеретӗн?»

Ял хушшинче Хветура аппана шӑрчӑк хӗрарӑм теҫҫӗ, теприсем тата вӗтӗрти тенине илгме пулать. Таҫтан шут- ласа кӑларнӑ унашкал сӑмаха, тёлӗнмелле. «Тет» сӑма- хӑн теҫетки те ҫур пус тӑмасть, теҫҫӗ, ҫапах хам илтнине каламасӑр хӑварам мар. Пӗррехинче хирти пӑрҫа ҫине сапмалли темле им-ҫамсем илме Хветут мучи район дентрне колхоз агрономӗпе — ҫырла пек чипер хӗрпе юнашарах ларса кайнӑ имӗш. Кайран вара Хве­тура аппа кӗвӗҫнипе Хветут мучие тип мунча кӗртнӗ пулать. Ҫилли сӗврӗличчен курнӑҫма тивнӗ пулсан, хёре те ӑшши-пӑшши ҫакланатчех, теҫҫё. Анчах эпӗ тёрӗссипе “епле пулнине пӗлместӗп, ҫын сӑмахӗ тӑрӑх ӗнентерсе ка- лас йӑла ҫук ман. «Тет» сӑмаха ӗненес-тӗк, пирӗн касри чӗлӗк манашкӑра ҫӳренӗ Униҫҫе карчӑк пӗр чӑхха ҫичӗ яшка тунӑ пулать. -Эпӗ ҫакна лайӑх пӗлетӗп: ватӑсене пӗрне — кӑштӑрти старик, тепӗрне вӗтӗрти карчӑк теҫҫӗ пулин те, ялта пысӑк хисепе хураҫҫӗ, ма тесен — ӗҫчен тата тӳрӗ кӑ- мӑллӑ ҫынсем вӗсем. Сатур этемсем. Кӑҫал икӗ ватӑ улт ҫӗр ӗҫ кунӗ турӗҫ. Улт ҫӗр ӗҫ кунӗ — ку колхозра пысӑк пуянлӑх. Хветут мучие тӗл пулсан, правлени пред- седателӗ Михаил Петрович та сума суса ӑшшӑн сывлӑх сунать, лутакарах кӗлеткеллӗ Хветут мучи вара ҫӗлӗкне хывса пуҫ тайнипе ответлет. Ҫук, начар ҫынсем мар ку ватӑсем, килне кёрсен — кӗреке тулли сӑй пур, яла тух- сан — ырӑйа асӑнма ырӑ ят пур. Мӗн тӗрӗс, ҫав тёрёс, чӑн сӑмахӑн суйи ҫук, тӳрӗ сӑмахӑн кукри ҫук.Пулас тӑхлачӑсем хушшинче хирӗҫӳ пачах кӗтмен ҫёртен тухрӗ. Эх, ҫав усӑк хӑлхасем! Хветура аппа вӗсе- не курас мар-тӑк, нимӗнле хирӗҫӳ те пулмастчӗ, ахӑр. Фермӑра колхозниксене сысна ҫурисем сутасси ҫинчен колхоз радиоузелӗ урлӑ пӗлтерсен, Хветура аппа, хирти ӗҫрен тинрех таврӑннӑскер, килӗнчен хаваслӑ кӑмӑлпа тухрӗ. Пулас тӑхлачинчен чи лайӑх ҫурасем ним чӑрмав- сӑрах туянса килесси пирки вӑл пӗртте иккӗленмерӗ.— Кӑтартсам-и ӗнтӗ, Кулине, хӑш ҫурасене туянма пулать? Ман Хветут мӑшӑрӗпе ӳстерме шутлать-ха,— терӗ вӑл Кулине инкене ӑшӑ сӑмахсемпе сывлӑх суннӑ хыҫҫӑн.Сысна амисене хупнӑ пӳлмӗксем ҫумӗпе Хветура аппа Кулине инкепе пӗрле мӑнаҫлӑн пӑхкаласа утрӗ. Хветура аппа — кӑвак ҫитсӑ кӗпе, Кулине инке — кӑвакпа пӗвет- нӗ пӳс халат тӑхӑннӑ, иккӗщӗ те щурӑ тутӑр ҫыхнӑ. Хы-

ҫалтай пӑхсай, вӗсейе амӑшӗпе хӗрӗ теме пулать: Хвету- ра аппа, ҫинҫе те лутра кӗлеткеллӗскер, ҫирӗп шӑм- шаклӑ Кулине инкен хул пуҫҫийӗ ҫӳллӗш кӑна. Лутри, чӗвенерех утаканни — хӗрӗ ӗнтӗ, шухӑшласа илетӗн ирӗк- сӗрех. Анчах сӑнпа танлаштарсан, Хветура аппа — амӑшӗ пек, Кулине инке ун хӗрӗ пек пулса тухать: Хве­тура аппан типшӗм пичӗ пӗркеленнӗ ӗнтӗ, Кулине инкен пичӗ вара тулли-ха, сӑнӗнче юн тӗсӗ ҫиҫет. Тӗрӗссипе, вӗсем — иккӗш те пӗр ҫулалли хӗрарӑмсем.Хветура аппа куҫӗсем вӑл кунти йӗркелӗхпе кӑмӑллӑ пулнине палӑртрӗҫ. Вӑл йӗркесӗрлӗхе чӑтма пултарай- масть. Ун пӳрчӗн ӑш-чикӗ кирек хӑҫан та тирпейлӗ, кан- тӑк каррисем юр пек шурӑ, кӑмаки ҫуталса кӑна тӑрать, сентре ҫинчи савӑт-сапа тап-таса. Унашкал ҫурта пырса кӗме те камӑллӑ. Хветура аппа витере хӑй юратакан йӗркелёхе курчӗ. Кунта та таса, ҫутӑ. Стенасене, мачча- на, пӳлмӗксене шур тӑмпа шуратнӑ, бетон урайне пӑчкӑ кӗрпи сарнӑ, ура айӗнче вӑл пӳлмери вир пек чӑштӑр- чӑштӑр тӑвать.— Епле-ха апла: урай та типӗ, сывлӑшӗ те нӳрлӗ мар? — тӗлӗнчӗ Хветура аппа.— Э-э, эс ав мӗн пирки,— тӑруках тӗшмӗртсе илей- мерӗ ун ыйтӑвне Кулине инке.— Халь сыснасене кивӗ витере тӑрантаратпӑр, вӗсем валли хӑйне евӗр столовӑй уҫрӑмӑр. Капла тирпейлӗрех.Кулине инкен хӗрӗнни пек хӗмлӗ куҫӗсем чӑл-чӑл ҫунаҫҫӗ, вӗсем пӳлмӗксенчи сыснасем ҫине ӑшшӑн пӑха- пӑха илеҫҫӗ: «Кур, ҫак чунсене эпӗ ҫитӗнтеретӗп»,—тенӗ- нех туйӑнаҫҫӗ. «Куратӑп, лайӑх куратӑп, ахальтен мар ӗнтӗ сана Мускава выставкӑна ятӑмӑр»,— хуравлаҫҫӗ ӑка Хветура аппа куҫӗсем.Кунта пӳлмӗксем ретӗнех. Кашни пӳлмӗкрех ама ҫумӗнче тап-таса та чӑп-чӑмӑр ҫурасем йӑшӑлтатаҫҫӗ, ачашшӑн нӑриклете-нӑриклете илеҫҫӗ. Акӑ, Хветура ап­па, пӗр пӳлмӗке кӗрсе, пӗчӗк ҫурана аллине тытрӗ те унӑн хӗп-хӗрлӗ «пилӗк пусне» пӳрнипе тӗксе пӑхасшӑн пулчӗ. Сысна ҫури кӑмӑлсӑрланнӑн нӑрик-нӑрик ҫухӑр- чӗ те Хветура аппа аллинчен вӗҫерӗнчӗ тарчӗ. Пулас тӑхлачӑсем хыттӑнах кулса ячӗҫ. Ытла та илемлӗ ҫав Кулине инке кулли. Унӑн тути кӑна мар, пӗтӗм сӑнӗ ку- лать, куҫ шӑрҫисем те, пит ҫӑмартийӗсем те тӗкӗр пек йӑлтӑртатса илеҫҫӗ.
7



— К у ман киле пырасшйн мар курйнать! — текелесе, Хветура аппа тепӗр пӳлмӗк патнелле ҫывхарчӗ.— Вӑт ку сысна-тӑк сысна! Ҫурисем еплерех тата! — тӗлӗнчӗ Хветура аппа.Пӳлмӗкре теҫетке ытла ҫурасем хушшинче пысӑк та ҫӳллӗ ама мӑн кӑмӑллӑн тӑрать. Хӑй шап-шурӑ, хйлхи- сем вӑрӑм та усӑк. Ҫурисем те шап-шурӑ, вёсен те хӑл- хисем, амӑшӗнни пекех, вӑрӑм та усӑк. Кунашкаллисене Хветура аппа халиччен курманччӗ-ха. Ытармалла мар лайӑх ку ама ҫурисем. Хветура аппа вӗсене пӗрре пӑх- сах кӑмӑлласа пӑрахрӗ те хӑйне ик ҫурине пама ыйтрӗ. Кулине инке пичӗ ҫинчи йӑлтӑр кулӑ тӑруках ҫухалчӗ.— Кӑмӑлна йывӑра ан ил, Хветура, анчах кусене па- раймастӑп,— терӗ вӑл ҫирӗппӗн.Хветура аппа куҫне чарсах пйрахрӗ, сайралса юлнӑ куҫ харшийӗсем ҫӳлелле ҫӗкленчӗҫ, пит ҫӑмартийӗсем ҫине пӑт-пӑт хӗрлӗ ункӑсем сиксе тухрӗҫ.— Ак тамаша, пирӗншӗн сысна ҫури те шел эппин,— терӗ вӑл пӗр хушӑ кӑн-н пӑхса тӑиӑ хыҫҫӑн.— Ёҫ унра мар, Хветура. Ку амана кӑҫал кӑна туян- са килнӗ. Ун ӑратне малтан колхозра ӗрчетесчӗ-ха.— Тӗлӗнтеретӗн эс мана, Кулине,— терӗ Хветура аппа чӗрре кӗнӗ пекрех.— Сан шутупа, колхозӑн ҫеҫ ла- йӑх ӑратлине усрамалла-им вара? Пире япӑххи те юрать иккен... Пули-пулми таваршӑнах манит суса пама тӑр- ухмаха тухман-ха.— Эс пустуйранах апла-капла ан калаҫ-ха. Уншӑнах йӳҫлӗ-тутлӑ пулас марччӗ...Анчах Хветура аппа тарӑхсах кайрӗ, ун ҫан-ҫурӑмӗ вӗриленчӗ, ҫамки ҫине сивё тар пӑчӑртатса тухрӗ.— Хветура та Хветура, тетӗн, май мар хитре кала- ҫатӑн,— сасартӑк сассине улӑштарчӗ Хветура аппа.— Чӗлхӳпе ҫума ай-ай ӑста эсӗ. Маншӑн сысна ҫури те шел пулсан, эппин, эп те саншӑн хӗр ӳстермен. Сыснусемпех савйнса пурйн, туй сари туса ан чйрман. Ман хёре ан хёрён! Ан хёрён!Хветура аппа ҫапла пйтйр-пӑтйр каларё те, алӑка шалтлаттарса хупса, тухах кайрё. Кулине инке аллисене сарса пйрахнипех тйрса юлчё.— Мӗн амак пулчӗ ӑна? Е хамйн чёлхем япшар пу- лаймарё-ши? — мйкйртатрё ун тути.Пёр пус та кймйла хӑварать, пёр ҫӑвар та ҫичӗ юта кйларать, тесе ахаль каламан ҫав ваттисем. Хветура8



аппа вётӗр-вӗтӗр утнӑҫемӗн ун ҫилли тӑвӑлса пычӗ. Пичӗ ҫинчи пӑт-пӑт хӗрлӗ пӑнчӑсем ҫухалчӗҫ, сӑнне кӑвак тӗс ҫапрӗ. Вӑл уттине хӑвӑртлатнӑҫемӗн хӑвӑртлатрӗ, тар- ласа чӑм шыва ӳкрӗ, кӑпӑк татӑлманни кӑна. Кунашкал мӑшкӑл курассине пӗлнӗ пулсан, Хветура аппа килӗнчен те тухас ҫукчӗ, иҫмасса.— Пиллӗкмӗш хӑвӑртлӑхпа таҫтан ҫӗр ҫӗмӗрттерсе килет ӗнтӗ, Хветура аппа? Уру тупанӗнчен вут тӑкӑнса пырать,— чарса пуплесшӗн пулчӗ унпа колхоз шоферӗ. Хветура аппа, куҫ харшисене пӗркелентерсе, ун ҫине хаяррӑн пӑхса илчӗ те, леш ун ҫулӗ ҫинчен йӑпӑртах пӑ- рӑнса тӑрса юлчӗ. Автомашмнӑ сигналне илтекенсем те ҫул ҫинчен ун пекех хӑвӑрт пӑрӑнмаҫҫӗ.Ҫула май Хветура аппа, медпункта вӑркӑнса кӗрсе, ҫынсем пуррине пӑхмасӑрах хӑйӗн хӗрне асар-писер ят- ласа тӑкрӗ, ун сассипе медпункт кантӑкӗсем чӑнкӑртатса ҫеҫ тӑчӗҫ. Амӑшӗ хӑйне хӑтӑрнӑ вӑхӑтра Раис, ним тума аптраса, ҫӳллӗ кӗлеллӗ пушмак тӑхӑннӑ пӗр ури ҫинчен тепӗр ури ҫине пускаларӗ, хутланчӑкӗсем ҫук ҫӗртенех кӗлеткине ятуллӑ кӑтартакан кӗрен платйине якат- каларӗ.— Качча каясшӑн хӑв кастаратӑн эсӗ! Ыр ҫын хӗрӗ каччӑ хыҫҫӑн хӑй чупнине ӑҫта куртӑн, ӑҫта илтрӗн? Сана аҫу-аннӳ апла вӗрентмен, сан аҫу-аннӳ ун пек пул- ман! Хӑв пан улми ҫисе ӳснӗ пек хитре, ӑсу вара пӗр пуслӑх та ҫук. Атту Кӗҫтук та мар, Костя теме пуҫларӑн. Ман умра ун ятне урӑх асӑннӑ ан пул! — юнаса хӑварчӗ вӑл хӗрне.Электростанци ҫумӗнчи тӑкӑрлӑкпа тёк татнӑ пек вирхӗнсе пынӑ чух Кӗҫтукӗ те ун куҫӗ тӗлнех пулчӗ. Кӗрӳ пулас ҫын сывлӑх сунса каланӑ сӑмахсене Хветура аппа хӑлхине те чикмерӗ.— йывӑҫҫинчен улми аякка ӳкес ҫук! Эс те аннӳ хӑраххиех пуль-ха!— тӳрех персе ячӗ вӑл Кӗҫтука.— Тӑхта, Хветура аппа, пат чӗлхе пахча урлӑ, теҫҫӗ, эс лӑпкӑн калаҫ-ха. Мӗн пулнӑ ара? — ӑса кӗртме пӑхрӗ ӑна кӗвенте пек хытса тӑнӑ Кӗҫтук. Анчах шӑртланса ҫитнӗ чух Хветура аппа ҫын мӗн каланине тӑнлать-и вара.— Сирӗнпе калаҫса ҫӑвар тутине пӗтерни кӑна. Памасп сана Рапса! Ппрӗн хӗре качча илме сирешкел ӑҫтиҫуксен ҫӗнӗрен ҫуралас пулать-ха! Пирӗн хӗр вӗрен- нӗ ҫын вӑл!

Хветура аппа, ҫапла пат татса каласа, каччӑ чӗрине ҫӗҫӗсӗрех суранлатрӗ те малалла вӗтӗртетрӗ. Килне ҫит- ме хыпаланнипе шыв кӳлленчӗкӗ тавра ҫаврӑнса чӑрман- ма шутламарӗ, ун урлӑ тӳрех каҫма тӑчӗ, анчах ури шуса кайрӗ те шыв ҫине шап! турӗ. Ҫын ан куртӑрччӗ тесе, хӑпӑл-хапӑл сиксе тӑнӑ Хветура аппан кӗпи аркинчен таса мар шыв пӑт та пат тумларӗ. Халӗ ӗнтӗ ун ҫиллин чӗресӗ тулса тӑкӑнмах пуҫларӗ. Вара вӑл, килне ҫитсен, мӗн пур ҫиллине туй сӑри тума лаҫра шан майлакан Хветут. мучи ҫине ячӗ. Утне ҫитеймесен туртине ҫакла- нать ҫав. Шан старик аллинчен шӑн-шан сирпӗнее кай- рӗ, пӑтаран ҫакнӑ ала кӗптӗр-кептӗр персе анчӗ. Старик шан лартма та пӗлмест-мӗн, картишне шӑлма та маиса кайнӑ иккен, шӑпӑрӗ те кӗрӗс-мерӗс ҫеҫ имӗш, ӑна та ҫыхма пӗлмест, пӳрнисене мӑлатукпа шаккамалла... Мӗн кӑна каламарӗ вӑл старике. Карчӑкне мӗн уртарса яни- не Хветут мучи тем тери тӑрӑшсан та пӗлеймерӗ. Кар- чӑкӗ хӑй ҫавнашкал мар-и? Шӑртне пӗр тӑратсан, унпа калаҫиччен калаҫманни, ҫилли сӗврӗличчен ун патне пырса та ан перӗн. Хветут мучи кӗҫҫе тытрӗ те сарайне сӳсмен юсама кайрӗ. Бригадӑри ут таврашне пӗтӗмпех вӑл юсаса тӑрать.Халӑх ҫӑварӗ — уй хапхи, теҫҫӗ ҫав. Часах яла туй пӑсӑлни, Кӗҫтукпа Раис хушшинчен хура кушак каҫса кайни ҫинчен мӑкӑр-мӑкӑр сӑмахсем сарӑлчӗҫ. Ку хавха «вӑйӑҫӑ ассистенчӗ» Кӗркури хӑлхине те пырса кӗчӗ. Мӗнех тӑвӑн, ҫын ҫӑварне ҫӗлесе лартаймастӑн вӗт. Каҫ- па Кӗҫтукпа Раис, яланхи пекех, шӑкӑл-шӑкӑл калаҫса клуба пырса кӗни, кино пӗтиччен иккӗш юнашар ларни кӑна ял ҫыннисемшӗн тӗлӗнмелле пулчӗ. «Вӑйӑҫӑ ассис- тенчӗ» Кӗркури вара вӗсенчен пӗртте хӑпа пӗлмерӗ.ХЕетура аппа ҫилли хаяр кӗвелӗклӗ. Килӗнче те, ёҫре те мӑшт-машт туса ҫӳрет. Нимӗнпе те ҫырлахтараймасть старикки ун кӑмӑлне. Чипер апат ҫисе ларнӑ ҫӗртех Хве­тура аппа хӑйӗн старикки ҫине шӑмарса пӑхса илет те: «Кӑп-кап хыпкала, мӑраланса ҫисе ан лар»,— тесе ху- рать. Ёнер каҫ колхоз правленине кайса ларнӑшӑн та старике пӑскӑртса илчӗ, карчӑк ӑна: «Кӗл алласа ҫӳри- ччен килте урлӑ выртакана ■ тӑрӑх ҫавӑрса хурасчӗ»,— тесе хӑтӑрчӗ. Анчах старик хӑнк та тумасть, чӗлӗмне кӑ- на лӑпкӑн мӑкӑрлантарать тата хӑйӗн'ӗҫне тӑвать: ут таврашӗсене юсать. Карчӑкӗнчен вӑрттӑн Кёҫтук иатне электростандие кӗрсе тухрӗ врл.



— Ман карчӑк сӑмахӗсемшӗн ан пӑшархан эс, ачаМ- ккӑ. Ун характер ҫавнашкал. Хамӑр пур чух покамӗҫ ан хӑра, майлаштарӑпӑр. Ак, хӑйӗн мехелӗ ҫитсен, карчӑк кӑмӑлӗ ҫаврӑнё те, туйна та туса пӑрахӑпӑр,— терӗ вӑл йӗкёте, аллине ун сарлака хул пуҫҫийӗ ҫине хурса.— Чӑн сӑмах-и ку? — хӗпӗртесе ыйтрӗ Кӗҫтук.— Чӑн сӑмах!— Эппин кӳр аллуна!Ашӑ хыпарпа ҫунатланса кайнӑ Кӗҫтука старик хӑ- йӗн карчӑкӗн «характерӗ» ҫинчен каласа пачӗ:— Пӗлес пулать ман карчӑка. Лайӑх хёрарӑм вӑл. Анчах хутран-ситрен кӗске туртасем хушшине кӗрсе тӑ- рать. Колхоз пуҫланнӑ ҫулхине пулчӗ-ха вӑл. Ман Хве- тура ҫил-тӑвӑл миххине салтрӗ ячӗ. Ара, колхоза кӗрсе таврӑнтӑм мар-и ҫав каҫхине... Эккей, ма ҫӗр ҫӑтмасть ку чӗлӗм чӑпӑкне? Каллех питӗрӗнсе ларчӗ...Старик чӗлӗм чӑпӑкне тасатрӗ те малалла каларё:— Таврӑнсан, чиперех салтӑнса выртнӑччё, Хветура темшӗн хыттӑн-хыттӑн пускаласа ҫӳрет, урап хӑмисем шӑтӑрт та шатӑрт тӑваҫҫӗ. Эккей, тетӗп: ку ырра мар. Чӑнах та: тытӑнчӗ мана колхоза кӗнӗшӗн пӑскӑртма. Эпӗ пур — итлесе ҫеҫ выртатӑп, сывлӑша та кӑлармас- тӑп. Ятларӗ, ятларӗ, кайран ҫапах юнашар пырса вырт- рӗ. «Пӗтрӗ-и?»— тетӗп. «Пӗтрӗ»,— тет. «Тен, тата юлчӗ каламалли?»— тетӗп. «Ҫук!»— тет. Ирхине акана кай- маллаччё. Ман Хветура апат хатӗрлесе шур тутӑрпа чӗр- керӗ те ялтан тухичченех ӑсатса ячӗ. Лайӑх хӗрарӑм!Хветут мучи «философийӗ» тӑрӑх, ҫынсене тӑватӑ ушкӑна уйӑрма пулать. Пӗр йышши ҫынсем чӗлхепе тем те тӑваҫҫӗ, ӗҫӗнчен ним те ҫук. Иккӗмӗшсем чӗлхепе ним те тӑваймаҫҫӗ, ӗҫпе савӑнтараҫҫӗ. Виҫҫӗмӗшсем чӗлхепе те, ӗҫпе те савӑнтараймаҫҫӗ. Тӑваттӑмӗшсем вара чӗлхе тӗлӗшпе те аптрамаҫҫӗ, ӗҫпе те савӑнтараҫҫё. Мучи шу- чӗпе, ун карчӑкӗ шӑп та лап ҫак юлашки ушкӑна кӗрет.Ҫилли кӑна вӑраха пырать унӑн. Виҫ кунтан та Хве­тура аппа сысна фермин картишне хура пӗлӗт пекех тӗк- сӗм сӑнпа пырса кӗчӗ. Сысна ҫури туянмалла пулмасак, вӑл фермӑна ура та ярса пусас ҫук. Витен уҫса хунӑ алӑкӗнчен палланӑ сасӑсене илтсен, Хветура аппа тӑпах чарӑнчӗ. Фермӑ заведующийӗпе ҫав ӑҫтиҫук Кулине та­та ун ывӑлӗ Кӗҫтук пуплешеҫҫӗ-мӗн. ,— Малтан кӳршӗ колхоза кайса вӗренсе килем, вара туса та пама пултарӑп,— илтӗнет Кӗҫтук сасси. 11



— Тем пекехчӗ туса парсан, тем пекехче,— кёрлет шалта заведующий хулӑн сассщ— Айта эппин, анпӳне колхоз правленийӗ парнеленӗ ҫурасене парся ярам.«Хӑй валли чи лайӑх ҫурасем парса ярать акӑ Кули- не,— шухӑшласа илчӗ Хветура аппа,— Куҫӗнченех сурса хаварам-ха ӑна пёрех хут».Ура сассисем усӑк хӑлхасен пӳлмӗкӗ еннелле кайрӗҫ. Кӗҫтук кӗҫ-вӗҫ чи лайӑх ҫурасем йӑтса тухасса сывла- ман пек шӑпӑрт кӗтсе тӑракан Хветура аппана Кулине шалта заведующипе хирӗлсе калаҫма пуҫлани тӗлӗн- терчӗ.— Э-э, ҫук, ҫук, ан та калаҫ... Хӑш тӑрлавсӑрӗ шу- хӑшласа кӑларнӑ кунашкал премие? Пуҫ таврах ҫавӑрса шухӑшланӑ-ши ӑна вӑл? Колхозра ӗрчетмен, валеҫме тытӑннӑ та. Малтан колхозра ӗрчетмелле ку ӑрата, кол­хозра...Алӑк хыҫӗнчен хурчкалла пӑхса тӑракан Хветура аппан сӑнӗ тӑруках улшӑна пуҫларӗ. Те вӑтаннипе, те урӑх сӑлтавпа, сӑнӗ хӗрелсе кайрӗ, кӑкӑрӗ тӗлне чӑмӑр- таса тытнӑ аллисем хӑйсем тӗллӗнех аялалла усӑнчёҫ. Витене вӑл йӗпе чӑх евӗрлӗ пырса кӗчӗ, кунти ҫынсем патне хуллен кӑна ҫывхарчӗ.— Мӗтри Иванчӑ,— сасартӑк йӑвашлатрӗ сассине Кулине инке, хӑйсем патке пырса тӑнӑ хӗрарӑма асӑр- хаса.— Усӑк хӑлхасем Хветурана пит килӗшнӗ. Пӗр икӗ ҫурине ӑна пама юрамӗ-ши?Хветура аппа мӑнаҫлӑн тӳрленсе тӑчӗ, хӑй тӗшне ла- йӑх ӑнланакан ҫын пек аллине танлӑн кӑкӑрӗ тӗлне тытрӗ.— Ҫук ӗнтӗ, мана урӑх аманне парӑр,— терӗ вӑл, унтан иккӗленерех ҫапла ыйтрӗ:— Ну, мӗнле, Кулине, туй сӑри лайӑх йӳҫет-и?



Капла mama лайӑхрах

Кӗрхи вӑрманта чӗрӗп ҫӑмха пек йӑиӑр-япӑр ҫаврӑнса выртнине эсир курнах ӗнтӗ. Ҫав вӑхӑтра унӑн ури- сем курӑнмаҫҫӗ, тути-ҫӑварӗ ӑҫтине те чухлаймастӑн. Шӑртне тӑратса хурать те, пырса ан перӗн вара. Пулнӑ- пӗтнӗ йӗплӗ ҫӑмха. Нимӗн те калаймӑн, чӗрӗпӗн пурнӑҫӗ ҫапла.Пухура сӑмах илсен, пирён ялти Микихвер шӑпах йӗплӗ чӗрӗп пулса тӑрать. Уйрӑмлӑхӗ пӗрре ҫеҫ: чӗрӗ- пён шӑрчӗ йӗплӗ, Микихверӗн — сӑмахӗ. Хытах пӗҫертет вӑл критикӑ вучӗпе. Пёр калама тытӑнсан, чӑтса кӑна лар. Хӑмсарса тӑмасть, тӳрех ҫапать. Тата ҫакӑнтан та тслӗнмелле: ӑҫтан кӑна курса ӗлкӗрет вӑл ӗҫри йӑнӑш- семпе ҫитменлӗхсене! Тумхахсемпе кӑлтӑксене те асӑр- хамасӑр хӑвармасть.Хирте тем пысӑкӑш лаптӑк ҫинчи пӑрҫана симеслех ҫулса пӑрахнине курсан, Микихвер икӗ аллине шарт ҫапрӗ. Аҫта-ши пуҫлӑхсен куҫӗсем? Ку таранччен пу- рӑнса та, хӑҫан пӑрҫа ҫулмаллине пӗлмеҫҫӗ. Вӗренеҫҫӗ- вёренеҫҫӗ — усси ҫук. Симӗс пӑрҫаран кӗлетре мӗн пу- лассине аса та илмеҫҫӗ пулас. Тепӗр тесен, ҫулччӑрах. Мӗн чухлӗ нумайрах ҫулаҫҫӗ, ҫавӑн чухлӗ пысӑкрах от­вет тытма тивӗ правленпнчисене.Хиртен таврӑнсан, Микихвер колхоз правленине кӗр- се чӑрманмарӗ. Ыйтӑва хӑҫан тата ӑҫта хускатмаллине лайӑх пӗлет вӑл. Айӑплӑ ӗҫ тунине тӑрӑ шыв ҫине кӑлар- ма виҫ кунтанах май килсе тухрӗ. Ку кунхине правлени ларӑвӗ пулчӗ. Унта Микихвер ҫӑварӗнчен вут-хӗм пӗр- хӗнчӗ, ҫулӑм сирпӗнчӗ.— Эпир те бригадир пулнӑ, анчах унашкал ухмахла ёҫлемен. Капла пирӗн пӳлмесем ҫап-ҫутӑ пулӗҫ. Лайӑх13



ТЫррӑ пулсӑ ҫйтйччен ҫӳлсӑ сӑя ярӑкансене ним иккӗ- ленсе тӑмасӑрах суда памалла. Бригадирне халех кӑлар- са ҫапас пулать,— сӗнчӗ вӑл.Правлени членӗсем Микихвёр сӑмахне тем пирки ку- ларах итлерӗҫ. Ватӑ агроном Иван Иванович пӗрремӗш бригадӑ бригадирне, хуп-хура мӑйӑхлӑ Сантӑра, чеен куҫ хӗссе илчӗ. Унтан хуллен кӑна ҫапла каларӗ: «Асӑрхан, ҫултараканӗ эсӗ. Сана халех кӑларса ҫапаҫҫӗ, пире хӑ- ҫан хупасси паллӑ мар-ха». Итлессе вара ку сӑмахсене пурте илтрӗҫ, питсем ҫинче пурин те чееленсе кулни ҫиҫ- се илчӗ. Комсомол комитечӗн секретарӗ Володя Спири­донов, правлени членӗсенчен чи ҫамрӑкки, тӳссе ларзй- марӗ, сасӑпах кулса ячӗ.— Пӗр ыйту пур. Ҫулса кушӑхтармалли меслет ҫин- чен Микихвер пичче илтнӗ-ши, ҫук-ши?Правлени членӗсем Микихвер каланине хӑлхана па- чах чикмерӗҫ. Вӗсем ҫаплах кун йӗркинчи ыйту пирки калаҫрӗҫ.Лару хыҫҫӑн Иван Иванович агроном Микихвер пат- не пычё те аллине ун хулӗ ҫине хучё.— Никифор Капитонович, вӑхӑтӑр пур-и? Айтӑр хи- ре пёрле тухса курар.Вӗсем ҫулса пӑрахнӑ пӑрҫа патне ҫитсе тӑчӗ.ҫ. Миких­вер пӑхать те хӑй куҫне хӑй ӗненмест: ҫулнӑ чухне пӑрҫа симӗсчӗ, халӗ вара хӑмӑр тӗслӗ. Хутаҫри пӗрчӗсем те хытнӑ. Пӑсӑласси-ҫӗресси асра та ҫук. Хӑмӑл шӑрши сӑмсана ыррӑн ҫапса тӑрать. Эппин, пӑрҫа ҫулсан пулса ҫитнӗ. Ана тепӗр вӗҫӗнче Елизар Васькинӑн СК-3 ком- байнӗ кӗрлет, вӑл пакуссенчи пӑрҫана подборщикпе пуҫтарса ҫапать.— Аптрамасть вӗт пӑрҫа,— тет кӑмӑллӑн Иван Ива­нович.— Хам ас тӑвасса кунашкаллине курманччё те, илт- менччё те,— тёлёнчё Микихвер, унтан иккӗленерех ҫап- ла хушса хучё:— Анчах Атӑл хӗррине ҫитмесёрех атта хывар мар-ха. Кайран мёнле пулё...— Мёнле пуласси паллӑ: пӳлме тулли пӑрҫа пу­лать,— кулчё Иван Иванович.Микихвер ку ана ҫинче маларах та пулса курнйччё, мӗн курнине колхозниксен черетлӗ пухӑвёнче тӗпӗ-йӗрӗ- не каласа панӑччӗ. Ун чухне арӑмӗпе юнашар ларнӑ ҫӗртен трибунӑ патне тухрё те вал васкамасӑр калама пуҫларӗ:14



— Тӑватӑм кун пӑрҫа ҫумӗпе иртсе пыратӑп. Симӗсле пӑрҫа лайӑх пулаканччӗ, тутанса пӑхам-ха, терӗм. Аҫта унта... Сип-симӗс пыйтӑ ларса тулнӑ, хутаҫҫи те палӑр- масть. Пуҫлӑхсем мӗншӗн пӗртте кайса пӑхмаҫҫӗ-ха, иҫ- масса? Кун ҫинчен хаҫат ҫине ҫаптармалла вӗт!Пухура ларакансем критикӑна алӑ ҫупса е урӑхла майпа ырласса кӗтнӗччӗ Микихвер. Унашкалли пулма- рё. Ҫынсем ун ҫине чарса пӑрахнӑ куҫӗсемпе тӗлӗнсе пӑх- нине ҫеҫ асӑрхарӗ вӑл.Пухӑва ертсе пыма суйланӑ Иван Иванович агроном ҫеҫ критикана хапӑл туса йышӑнчӗ.— Ҫав.ӑ-ха ҫав,— терӗ вӑл,— хирте питех ҫӳресе ка- яймаетпӑр. Ҫитсе курман кӗтессем те юлкалаҫҫӗ. Вӑхӑт- ра асӑрхаттарнӑшӑн тавтапуҫ. Пӑрҫа ҫинчи пыйтӑна куреан та, складра гексахлоран пулман пирки тӑруках турттарса килеймерӗмӗр. Ёнер пӑрҫа ҫине аранах гек­сахлоран сапрӑмӑр. Ас ту, Никифор Капитонович, ана ҫумӗпе тепре иртес пулсан, симӗс пӑрҫа тутанма ан шут- ла, тем килсе тухё,— терӗ лӑпкӑн Иван Иванович.Микихвер арӑмне — Тарье аппана агрономӑн кашни сӑмахӗ йӗплӗ пек туйӑнчӗ. Мӗнле вӑй кӑларчӗ пулать-ха Микихвере трибунӑ патне? Пӗли-пӗлми сӑмах персе яма чёлхинчен ӑна кам туртрӗ-ши? Ларасчӗ ҫапса лартнӑ юпа пек. Пӑрҫа ҫине гексахлоран ӗнерех сапрӗҫ, ҫавна та курман, суккӑр тунката. Пулать ҫав ҫын! Пӗлмесен, хамран ыйтасчӗ хуть...Мӑшӑрӗшӗн вӑтанса, Тарье аппа тем тӗрлӗ те шу- хӑшларӗ. Кайран, пухуран таврӑнсан, упӑшкине хытӑ тустарчӗ. («Эсӗ пухура калана сӑмах хӗрарӑмсем ҫӑл па- тӗнче ҫапакан халапа та тӑмасть. Санпа пӗрле пухӑва кайсан, намӑс курни кӑна».— Хӑвӑн каламаллаччӗ тата, эпӗ калани вырӑнлӑ мар пулсан! — хӑйса сӑмах хушрӗ ӑна хирӗҫ упӑшки. Анчах урӑх ним те каламарӗ, татах тавлашсан, мӗн пу- лассине вӑл лайӑх чухлать. Ача-пӑча та вылясан-выля- сан ҫапӑҫса каять. Унӑн Тарйи те, ятласан-ятласан, турч- ка ярса тытать. Хальхинче те ҫавӑнтан шикленсе, чӗр- тес чӗлӗмне чӗртеймесӗрех, Микихвер картишнелле тух- са шӑвӑнчӗ. Вут ҫурмалли каска ҫине вырнаҫса ларсан тин чӗлёмне чӗртсе ячӗ, тӗтӗм ункисем тунӑ май хӑй ҫаплах пӑлтӑр алӑкӗ еннелле пӑха-пӑха илчӗ.— Ҫук ҫав,— шутларӗ вӑл хӑй ӑшӗнче,—ман Тарье- не ниепле те юраймӑн. Мӗн тӗрлӗ критиклесе те, ун кӑ-15



ыӑлне ҫырлӑхтараймарӑм пулать. Аҫта кайса кӗрӗн, чӑ- тас пулать ӗнтӗ.Кӗр ҫитрӗ. Пёр кунхине Микихвер колхозри партком секретарӗн пӳлӗмне хашкаса пырса кӗчӗ. Хӑйӗн хулӑн кӗпи витӗр лачкам тар ҫапнӑ.— Суккӑр пуль ҫав фермӑрисем... Пӑла кукринчи йӳҫлӗхре пӑру путса ларнӑ. Туртрӑм-туртрӑм... Аҫта ун­та! Кӑларӑн ӑна пӗччен...Микихверӗн тӗкӗр пек йӑлтӑркка аттине курсан, Егор Сергеевич ҫавӑнтах ура ҫине тӑчӗ.— Айта, кайрӑмӑр.— Кайрӑмӑр,— килӗшрӗ Микихвер.Пӑла кукӑрӗнче вӗсем Тарье аппана курчӗҫ. Вӑл ал- линчи вӑрӑм хулла ҫавӑркаласа тӑрать. Хӑйӗн алли ҫум- не хӑва хулли симӗсӗ ҫапнӑ. Ун патӗнче юшкӑнланнӑ пару билли  выртать. Хӑй хура, ҫамки хушка. Ҫакна асӑр- хасан, Микихвер ҫан-ҫурӑмӗ сӑр-р туса илчӗ.— Таҫта ҫӳретӗн эсӗ, Микихвер... Вӑн пӑру путса вилнӗ. Иртенпе шыраса хӑшкӑлтӑм, эпӗ кунта ҫитнӗ дё­ре Чернушкӑн хӳри кӑна курӑнса тӑрать,— терӗ Тарье аппа пусӑрӑнчӑк сасӑпа.Егор Сергеевич ун ҫине хӗрхенсе пӑхрӗ.— Ан кулян, Тарье аппа. Вилни вырӑнне тепре пу­лать. Никифор Капитоновича та ятламалли ҫук. Вӑл та таҫта чупса ҫӳремен. Путнӑ пӑрӑва туртнӑ-туртнӑ та кӑларайманнипе ман патӑма чупса пынӑ. Ферма пӑрӑвӗ тенӗ вӑл...— Ан суйса тӑрӑр. Сире суйни килӗшмест. Эпӗ кили- ччен пӑру патнелле ҫын ура йӗрри ӳкмен. Ара, тӑхта... Пӑру путнине кура тӑркач пырса пӑхмасӑрах ҫаврӑнса кайнӑ эппин? Анчах кам-ха вӑл апла хӑтланаканни? Микихвер-и? Апла-иҫ эсӗ! Фермӑра ӗҫлекенсене критик- леме чупрӑн пуль-ха...Тарье аппа аллинчи хулла аяккалла вӑркӑнтарчӗ те упӑшки патне вӑрт-варт пырса тӑчӗ. Унччен те пулмарӗ, хайхискерне ҫат! ҫапрӗ питӗнчен.Критикӑ хӗрӳленсе кайнине Егор Сергеевич асӑрха- манҫи пулчӗ.Кӗпе аркинчен ҫӗлесе янӑ пек, яланах амӑшӗпе пӗрле ҫӳрекен пӗчӗк Петя кӑна ашшӗ хутне кӗчӗ:— Анне, ан тив аттене!Путса вилнӗ Чернушкӑна выльӑх масарӗ ҫине пытар- нӑ хыҫҫӑн Микихвер хӑйне арӑмӗ ҫупкӑпа е турчкаиа16

«критиклесрен» тэта та ытларах шикленекен пулчё. Ал­ла пулин те, вӑл ӗҫри ҫитменлӗхсене асӑрхама пӑрахма- рё. Юрамасть,' колхозниксем ӑна ревкомиссй членне ахальтен суйламан вӗт! Шанӑҫа турре кӑларас пулать. Тепӗр енчен, пурнӑҫ шӑпи ӑна Тарье аппа турчкинчен хӑех сыхларӗ темелле.Юр ӳкрӗ. Фермӑра ӗнесене ҫаплах сивӗ шывпа шӑва- раҫҫӗ иккен. Ҫакна Микихвер хӑй куҫӗпех курчӗ. Вӑл ҫавӑн хыҫҫӑнах общежити ҫуртне кӗчӗ, унта комплекслӑ бригадӑ бригадирӗн помощникне Эрхипе шыраса тупрӗ те ай-ай пӑсӑрлантарчӗ ӑна.— Эсӗ,— терӗ,— мӗн пӑхатӑн? Кунта катемпи вырӑ- нӗнче-и е ӗҫ тума лартнӑ ҫын-и?Фермӑна тепӗр икӗ кунтан кӗрсен, Микихвер тёлӗнче те, савӑнчӗ те: ӗнесем умӗнче ӑшӑтнӑ шыв пӑсланса тӑ- рать, ҫурӑлнӑ валашка вырӑнне урӑххине лартнӑ.Ҫавӑн чухне Микихвер савӑнӑҫлӑ Эрхипе айккинелле чӗнсе илчӗ те унӑн аллине хытӑ чӑмӑртарӗ, чеен кулса ҫапла каларӗ:— Виҫӗм кун эпӗ фермӑра пулман, пулҫан та ӑна- кӑна курман,— Унтан шӑппӑнрах ҫапла хушса хучӗ: — Анланас пулать, мӗн тесен те, эпӗ ревком членӗ-ҫке-ха.Техникӑна юсакан мастерскойра Микихверӗн чылай пӑшӑрханмалла пулчё. Кунта тракторсене график тӑ- рӑх юсаҫҫӗ, анчах плугсем ҫинчен мансах кайнӑ пулмал- ла. Вӗсене пӗтӗмпех юр шӑлса лартнӑ.— Виҫҫӗ выртса та пӗрре тӗлленместӗр, ахӑр, плуг­сем ҫинчен... Ac тӑвӑр, кӑҫал та ҫуркунне пулать,— юна- са хӑварчӗ Микихвер тимӗрҫӗсене.Тепӗр эрнерен пухӑва кайнӑ чухне вӑл Кузнецов ти- мӗрҫе тӗл пулчӗ.— Сывлӑх сунатӑп, Никифор Капитонович! Рапорт парам-и: плугсене юсаса пӗтертӗмӗр вӗт. Лайӑх-и?— Питӗ лайӑх. Эппин сире паян критиклеме сӑлтаве ҫук.— Капла тата лайӑхрах.— Чӑн та, капла лайӑхрах ҫав,— килӗшрӗ Миких­вер. «Паян Тарье мана ҫурӑмран турчкапа «критиклеме» сӑлтав пулассӑн туйӑнмасть те-ха»,— вёдтлетсе иртрӗ шухӑш Микихвер пуҫӗнче. Унӑн пичӗ ҫинче йӑлтӑр. кулӑ выля пуҫларӗ.

Пукра
Укахви аппа, район центрӗнче ӗҫле- кен ывӑлӗ патне хӑнана пырсан, иккёмӗш куннех тунсӑхлама пуҫла- рӗ. «Ҫырла пек ҫу кунне нимӗн тумасӑр сая яратӑп-ҫке капла! Уксах-чӑлах пек, пӳртре лермалла-и вара ман?»— ӳпкелешрӗ вӑл алӑкӑн-тӗпелӗн утнӑ мӑй.Тепӗр кунне вара, кӑшт та пулсан ӗҫлӗ пулас тенӗ пек, чӑланта ҫакӑнса тӑракан сурӑх тирне хул хушшине хӗстерчӗ те пасаралла уттарчӗ.Пасара ҫитнӗ-ҫитменех Укахви аппана тир пухакан агент Ухватов Унтри куршанак пек ҫыпҫӑнчӗ.— Ку пасарта мансӑр пуҫне тир илекен урӑх ҫын ҫук. Уҫӑмлӑ ҫын эпӗ, инке, уҫӑмлӑ! — ҫине-ҫинех кӑшкӑрчӗ Ухватов. Хӑй ҫавӑнтах кӳпшек аллипе Укахви аппан хул хушшинчи сурӑх тирне туртса та илчӗ.>4 — Высши сорт! — терӗ Унтри тире кутӑн-пуҫӑн ҫа- вӑркаласа.Укахви аппан куҫӗсенче кӑмӑллӑ кулӑ ҫиҫсе илчӗ. Унӑн ывӑлӗ Никандр хӑй ӗмӗрӗнче сахал мар сурӑх пуснӑ, тирне те ҫавӑн чухлех сӳнӗ. Пёр тире те пӑсса сая ярас ҫук вӑл. Епле сӳмеллине те, ӑҫта типӗтмеллине те лайӑх пӗлет.Унтри тире урапа ҫине йӑпӑр-япӑр сарса хучӗ те ал тупанӗпе шӑлкаланҫи турӗ.— Пӗрремӗш сортпа каймасть, шелмӗ! Шӑп варрин- чен пукра шӑтарнӑ, мур илесшӗ! Пӗр пайӑрка ҫӑм юн- ланнӑ тата...Укахви аппа, те ытлашши тинкерсе пӑхнӑран, пукра шӑтарнӑ вырӑна та, юнланнӑ ҫӑм пайӑркине те тупайма- рӗ. Ҫак самантра Унтри хуҫса пухмалли метрне тир ур- лӑ-пирлӗ выляткаласа илчӗ.18



— Темшӗн ку тир акӑш-макӑш пӗрӗнсе ларнӑ. Сурӑ- хӗ те чышкӑ пек кӑна пулнӑ курӑнать те...Ку сӑмахсене илтсен, Укахви аппа куҫӗсем чарӑлсах кайрӗҫ. Унтри ҫакна асӑрхаманҫи пулса, хӑйӗннех печӗ:•— Иккӗмӗш сорт. Пӗр тенкӗ те 20 пус. Me, квитанци ҫине алӑ пус та укҫине халех ил.Укахви аппан куҫ хӑрпӑкӗсем тэтах та ҫӳлерех сиксе ларчӗҫ, пичӗ хӗр чухнехи пекех хӗрелсе кайрӗ. Пӗр вӑ- хӑт аптӑраса тӑнӑ хыҫҫӑн агент аллинчен тире карт турт- са илчӗ.— Чипер тире нихҫан та 3—4 тенкӗрен кая сутса кур- ман. Эсӗ манран пуспа мар, тенкӗпех сӑптӑрса юласшӑн капла!Унтри тарӑхнӑ хӗрарӑм мӗн каланине питех итлесе- йӳплесе тӑмарӗ, тепӗр еннелле ҫаврӑнчӗ те ҫамрӑк хӗра- р!ӑм аллинчен пӑру тирне япӑшт кӑна ярса илчӗ.Тепёр ирхине, ывӑлӗ ӗҫе кайма пуҫтарӑнсан, Укахви аппа темӗнле айӑпа кӗнӗ сасӑпа ҫапла каларӗ:— Вӑйран тайӑлтӑм иккен. Ёнер, ав, пасара ҫитсе килме те ӳркентӗм. Эсӗ, Никандр, ҫав тире агент патне хӑвах кӗртсе паратӑн пуль, ачам.Амӑшӗ тир ҫинчен аса илтерсен, ывӑлӗ телефон труб-- кине ярса тытрӗ.— Хатӗрлев кантурӗ-и? Кам? Надеждин калаҫать-.. Ман хваттере кӗрсе тухӑр-ха, чӗр тавар пур,— терӗ вӑл: такама телефон тӑрӑх хӑйне хирӗҫлеме юраман сасӑпа..Никандр ӗҫе тухса кайсан вӑхӑт нумаях та иртмерӗ,, калинкке уҫӑлса хупӑнни илтӗнчӗ. Пӳрте никам та мар— Ухватов Унтри кёчё.Укахви аппапа Унтри, пёрне-пёри палласа илсе, пёр авӑк юпа пек хытса тӑчӗҫ. Ҫапах та Унтри ҫухалса кай- марӗ, самантрах хӑйне хӑй алла илчё.— Мана пирён директор Никандр Николаевич кёрсе тухма хушнӑччӗ те...— Директор? Никандр-и? Никандр хатӗрлевҫӗсен директорӗ-и? Илтнӗччӗ ҫав вӑл таҫта, сутӑҫсем патёнче,. пуҫлӑхра ларать тенине?!— ик аллине шарт ҫапрӗ Уках- ви аппа. Унтан ывӑлӗ ӗҫе тухса каяс умён телефонпа ка- лаҫнине аса илчӗ. Ку калаҫури «чӗр тавар» тир иккенне тин ӑнкарса илчӗ вӑл.— «Чӗр тавар» шырамастӑр пуле те? Айтӑр, кӑтартса пӑхам...— Лайӑх тир... высши сорт,— терӗ Унтри, тире ал ли­пе тытнӑ-тытманах. йӑрӑ куҫӗсемпе ҫенӗк йӗри-тавра;

пӑхса ҫаврӑнчӗ те юрӑхлӑ вырӑн урӑх пулманран тире урайнех сарса хучӗ: — Никандр Николаевич хӑй сӳнё пулас, ниҫтан та шӑтарман.— Никандр шӑтарман та, пукра тем тунӑ ёнгӗ? — куҫне хӗссе ыйтрӗ Укахви аппа.— Аҫта? Курӑнмасть-ҫке. Тап-таса тир.— Унтри атӑ 
кунчи  ӑшӗнчен метрне тӳртса кӑларчӗ.— Пӗчӗкрех ҫав тирӗ. Виҫмелӗх те ҫук,—тэтах та ыт- ларах хӗсрӗ куҫне Укахви аппа.— Никандр Николаевич паеарта мӗнле сурӑх туян- маллине пӗлет,. пӑру пеккине шыраса тупнӑ! Ҫӑвӗ пилӗк кӗренкерен кая мар тухнӑ пуль? — хӑйӗнчен тӑрӑхлани- не асӑрхаманҫи пулать Унтри. Унтан кӑранташне кӑлар- чӗ те квиганци ҫырма пуҫларӗ.— Высши сортпа каять,— мӑкӑртатрӗ вӑл ҫырнӑ май.— Пысӑкӑшӗ пур вара! 5 тенкӗ те 30 пуса ларать. Me, квитанци ҫине алӑ пус та укҫине халех ил....Кӑнтӑрлахи апат хыҫҫӑн Укахви аппа тӑруках яла тухса каясси ҫинчен пӗлтерчӗ.— Акӑ, сана, ывӑлӑм, 5 тенкӗ те 30 пус. Ку укҫана Ухватов Унтри парса хӑварчӗ. Пасарта вӑл мана ҫав тиршӗнех пӗр тенкӗ те 20 пус парса мӑшкӑлларӗ. «Пукра шӑтарнӑ», тет. Хӑй пукра вӑл, мур нлесшӗ! Выльах тир- не кӑна мар, ҫынсен тирне сӳме те аван пӗлеҫҫӗ иккён сан агентсем, ди-ректор!Ывӑлӗ машинӑпа ӑсатма пулнине пӑхмасӑр, Укахви аппа тӑван ялне ҫуранах тухса утрӗ.-



Пургпе йӗркеллех

Хӑҫан та пулин пирӗн ялти Виталий Петрович Лекарев фельдшерца кур­са калаҫнӑ-и эсир? Ҫук пулсан, ан пӑшӑрханӑр: ӑна пӗрре курсах паллама пулать. Пӗвёпе лутра хӑй, кӗлеткипе ҫӗмел пек сарлака. Тӑршшӗпе ур- лӑшӗ шӑп пёр мая килет. Лутра этем ҫӳллӗ пукан ҫинче ларма юратать, теҫҫӗ. Шантарсах калатӑп, ку сӑмахсем пачах Лекарев ҫинчен мар. Тӗлӗнмелле лайӑх, кунӗ ҫын вӑл, пирӗн Виталий Петрович. Нихҫан та" хыпӑнса ӳк- мест. Чирпе пынӑ ҫынран малтан килтисен сывлӑхӗ цир­ки ыйтса пӗлет, унтан пурнӑҫ кустӑрми епле пынине тӗп- чет. Пациенчӗсем вара ӑна-кӑна пӗртте чухламаҫҫӗ. Фельшертан хӑйӗн сывлӑхӗ мӗнлине ыйтсанах, унӑн кӑмӑлӗ йӑлт урӑхланать, вӑрах кӗттермесӗрех чирлӗ ҫынна пӑхма пуҫлать. Анчах пӗлмеҫҫӗ мар-и ҫакна. Ытла та тӑрлавсӑр вӗсем, пӗр хӑйсемшӗн кӑна пӑшӑрханаҫҫӗ.Пурӑнан пурнӑҫра тӗлӗнмелли те пулкалать. Яланах лапкӑ фельдшер юлашки вӑхӑтра палӑрмаллах улшӑн- чӗ. Паян та, акӑ, ӗҫ вӗҫленес умён темшӗн-ҫке канӑҫне тӑнчах ҫухатрӗ. Лара-тӑра пӗлмерӗ вӑл, пӗрмай алӑкӑн- тёпелӗн каллӗ-маллӗ кумрӗ. Унтан алла хаҫат илчӗ, ан­чах вулани-туни пулмарӗ, минутсерен кантӑкран пӑхрӗ, тӳсӗмсӗррён таКама кӗтрӗ.Фельдшер пунктне шкул завучӗ Викентий Викентьевич тата математикӑ учителӗ Георгий Иванович кӗрсе-тӑчӗҫ. Георгий Ивановичӗ хул айне шахмат хӑми хёстернё. Ун­тан Виктор тракторист хашкаса ҫитрӗ.— Тайма пуҫӑм ялти чи ӑста шахматистсене! Парйр мана та пӗр-ик хут выляма, унсӑрӑн вилетёп...— кёнё-кё- менех евитлерӗ вӑл. 21



Тусӗсем варах кӗттерменнипе хӗпӗртенӗ Лекарев сӗ- тел сунтӑхне ҫутӑ уҫӑпа чӑнкӑрт! уҫрӗ те шахмат хӑми- пе фигурисене кӑларчӗ. Ӑна хирӗҫ кӑвакара пуҫланӑ ҫӳҫлӗ завуч вырнаҫса ларчӗ. Шахмат хӑми умне ларса- нах, уйӑн Хура сӑнӗ ҫуталса кайрӗ, сӑрӑ куҫӗсем сарлака куҫ харши айӗнчен куларах пӑха пуҫларӗҫ.— Ну-с, Витамин Петрович, пуҫ мимине вентиляци тӑвар-ха эппин. Батали пуҫланчӗ тесе шутлӑр, иду на Вы,— терӗ вӑл, король умӗнчи пешкӑна малалла куҫарса.— Посмотрим эсир мӗне пултарнине...— кӑркка пек хӑпартланса илчӗ фельдшер. Хӑйӗн ятне урӑхлатнине Виталий Петрович хӑлхине чикмерӗ, мӗншӗн тесен аила чӗннине хӑнӑхса ҫитнӗ ӗнтӗ вӑл.Виктор ҫамрӑк учительпе Георгий Ивановичпа вы- .лять.— Ха! Хӑ! Королевӑна хӑмсаратӑр? Аллӑр кӗске! Ак :кӑтартам-ха сире хӑвӑра пӗр камит...— пуплет вӑл пӗр- май.■— Вӑт-тӑк мыскара! Пешкӑ мӑйӑр хуппи мар-ха, :панӑ чухне илес! — хӗпӗртет ун партнерӗ.-— Тӑхтӑр-ха... Ан васкӑр... Кӑштах тормоз ҫине пу- сӑр. Унсӑрӑн рами-мӗнӗпех кӗрсе ларатӑр. Ш ах короле...Виктор пӗрре ура ҫине сиксе тӑрать, унтан каллех вырӑнне ларать. Шахматла хӗрсе вылянӑ вӑхӑтра лӑп- кӑн ларма пулать-и вара! Вӑл ӑс-тӑнпа ҫеҫ мар, пӗтӗм ‘шӑм-шакӗпе, мӗн пур чун хавалӗпе вылять. Хӗрӳлӗх енчен Георгий Иванович та унран юлсах каймасть. Мӗн калӑн, шеп выляҫҫӗ иккӗшӗ те. Вӑййи те вёсен вӑраха пымасть. Ҫавна май ҫӗнтерӳ савӑнӑҫӗ те, парӑну хуйхи те ирхи тӗтре пекех хӑвӑрт сирӗлет. Парти вӗҫленмессерен е учи­тель, е тракторист енне шӑрпӑк пӗрчи пырса выртать. Каҫ пулнӑ ҫӗре кашни еннех тӑватшар пӗрчӗ шӑрпӑк хурӑнчӗ. Ку вӑл вӑйӑ шучӗ 4 : 4 пулнине пӗлтерчӗ.Фельдшерпа завуч хушшинче вӑйӑ урӑхларах пы- рать. Пытармалли ҫук, пиҫмест вӗсенчен хӑвӑрт выляс- си. Ку таранччен те пӗр парти пӗтермен. Викентий Ви- кентьевичӗ аллисемпе пуҫӗнчен ярса тытнӑ та шахмат хӑми ҫине ҫаплах куҫ сиктерми пӑхать. Чылайччен шу- хӑшласа ларсан, вӑл шурӑ ладьяна ерипен ҫӳлелле ҫӗк- лет, сывлӑшра вӑрах тытса тӑнӑ хыҫҫӑн хайхи, фигурӑна ҫыпӑҫтарса хурса, хура корольпе юнашар ҫирӗппӗн пыр­са лартать.— Мат сире, тӑванӑм! — тинех сӑмах хушать. вӑл.

— Неснай, мат-ши вара? — иккёленет Лекарев. Вал серепене лекнё король валли ҫамкштирне картлантарсах ҫӑлӑнӑҫ шырать, анчах ӑна пӗрех капитуляци тума тивет.— Мӗнле, ^атӗрлерӗр-и? — шӑппӑн кӑна ыйтрё Ви­кентий Викентьевич. Ҫак сӑмахсене илтсен, трактористпа унӑн партнерӗ те пуҫӗсене ялт! ҫӗклерӗҫ. Ёнер Лекарен ҫур литр спирт ӗҫтерме пулнӑччӗ-ҫке-ха...Фельдшер паҫӑрхи ҫутӑ уҫӑпах сӗтелӗн аялти сунтӑх- не уҫрӗ, унтан пӗр бутылкӑ ҫутти тата селедкӑ кӑларчӗ. Бутылкӑ мӗншӗн тӑп-тулли пулнине, магазинта ун пек сутманнине нихӑшӗ те асӑрхамарӗ, этикеткӑ ҫине «Вод­ка» тесе ҫырнпне вара пурте пӗр харӑсах шанчӑка ҫухат- нӑ сӑнпа вуларӗҫ.— Ҫук-им? — ыйтрӗҫ виҫҫӗшӗ те.— Аҫта унта... Акушеркӑ жалобӑ парасшӑн. Лавкка- ран туянса килтӗм ак. Анчах ҫӑкӑр ҫук.— Ппрӗн паян ҫеҫ пӗҫернӗ те, кайнин усси пулмӗ: пӗр таврӑнсан, мана Раис кӑларса ямастех,— мӗскӗннӗн пуҫне усрӗ Виктор.— А эсӗ пирӗн пата кай. Раис пӗр ҫур ҫӑкӑр кивҫен ыйтма ячӗ, те. Анчах май арӑмпа калаҫнӑ чухне тӑмсай ладья пек тӳрӗрен ан пер, конь евӗрлӗ кукӑр-макӑрсем тукала, вара ӗҫ ӑнатех,— сӗнчӗ Викентий Викентьевич.Виктор тепӗр темиҫе минутран завуч хваттерӗн алӑк- не пырса шаккарӗ.— Кам унта? — илтӗнчӗ Зоя аппан ыйхӑллӑ сасси.— Викентий Викентьевич килте-ши? Ҫук-и? Ҫавах та кӗрем-ха...Завуч хӑйӗн ҫемйипе ку ялта пӗр ҫулталӑка яхӑн кӑ- на пурӑнать-ха. Нумай пулмасть Виктор унӑн арӑмне пёр сысна ҫури туянтарнӑччӗ. Викентий Викентьевич ка- нашне асра тытса, вӑл пӳрте кё’рсен, малтан сысна ҫури епле ӳсни ҫинчен ыйтрӗ.— Кӑштах чирлекелет-ха,— хуравларӗ Зоя аппа.— Пӗлме ҫук: тем ҫитмест ӑна...— Ҫитменни-мӗнни, пирӗн ялта пӗр йӑла пур: выльӑх туянсан, хуҫине мӗн те пулин парса яраҫҫӗ. Унсӑрӑн выльӑх алла иленмест, теҫҫӗ.— Апла иккен. Манӑн мӗн парса ярас-ши? — хыпӑн- са ӳкрӗ Зоя аппа.— Эпӗ хам авалхи йӑласене ӗненместӗп. Мана ним те кирлӗ мар. Ячӗшӗн пӗрер чӗлӗ ҫӑкӑр, ик-виҫ сухан парса ярӑр эппин...

— Панӑ пекех пултӑр ӗнтӗ. Тыт-ха ҫур ҫӑкӑр, акӑ суханне те ил...— Эпӗ сысна ҫури сывлӑхне пӗлме ҫеҫ кӗрсеччӗ. Сы­на юлӑр-ха эппин, Зоя аппа,— тесе хӑварчӗ Виктор. Хӑй фельдшер пунктне ҫитичченех чарӑнайми кулса пычӗ.Ҫӑкӑра вакласа хаҫат ҫине хурсан, Лекарев ҫуттине тӑватӑ стакан ҫине пайларӗ.—• Вӑт тӑк куҫ! Тумлампа виҫнӗ пек. Кашни стакан- ра пӗр пек! — мухтаса илчӗ фельдшер ӗҫне Викентий Викентьевич.— Ан та кала. Аптекӑри пекех: хӗрӗх кӗренке лӑпах пёр пӑт,— ййл кулчё Георгий Иванович.— Вӑл-ку юрё-ха. Пыр ытла та типсе кайнӑ. Янк- латтарар пӗрре шахматистсен сывлӑхӗшӗн! — ҫӗклерӗ стаканне Лекарев. Георгий Иванович та унӑн шухӑшне хӑйне майлӑ ырласа илчӗ:— Ёҫес-тӗк ӗҫес! — тенӗ кушак ҫурисем, хӑйсене шы- ва путарма илсе кайсан.Чанк та чанк тутарчӗҫ ялти '«гроссмейстерсем» ста- кансене.— Тетрадьсем тӗрӗслемеллеччӗ те, паян пулмасть ӗнтӗ! — ассӑн сывларӗ Георгий Иванович.— Председательпе тӗл пуласшӑнччӗ, ырана хӑварма тивет,— кулянса илчӗ Виктор.— Ёҫес! — терӗҫ вӗсем ҫавӑн хыҫҫӑнах.Учительпе тракторист стакансенчи шӗвеке сывлама-сӑр туххӑмрах ҫавӑрса хучӗҫ. Вёсен сывлӑшӗ питӗрӗнсе ларчӗ, карланкисене темскер вутла ҫунтарчӗ.— Ах, парӑрччӗ шыв,— терӗ аран-аран Георгий Ива­нович, Виктор тумбочкӑ ҫинчи графин патне хӑй тӑрса чупрӗ.Лекарев хырӑмне сӑтӑра-сӑтӑра ахӑлтатать. Викен­тий Викентьевич вара ҫаплах мӗншӗнне-мӗнне ӑнланай- масӑр ларать. Унтан тем тавҫӑртрӗ пулмалла, стаканри шӗвеке кӑшт тутанса пӑхрӗ те каялла лартрӗ.— Спирт. Тап-таса спирт,— терӗ вӑл тулек сасӑпа.— Эпир ҫамрӑксем пек таса халлӗн ӗҫме пултараймӑпӑр ҫав...Лекаревпа завуч, хӑйсен пайне шывпа хутӑштарса, техӗмлӗн, васкамасӑр ӗҫрӗҫ, ҫийӗнчех ҫӑкӑрпа селедкӑна пӗтӗрме пикенчӗҫ.Ку вӑхӑта «таса халлӗн» ӗҫекен паттӑрсем те сывлӑш. ҫаЕӑрса ячӗҫ.24



— Пулать те иккен улталанма...—хӑйне хӑй ӳпкелере Виктор.— Кунашкалли май пурнӑҫра иккӗмӗш хут пулчё ёнтӗ. Авланнӑ ҫулхине пӗрре ҫапла акаран питӗ ывӑнса таврӑнтӑм, май Раис йӑл кулчӗ те ҫур стакан эрех тул- тарчӗ пачӗ. Акӑш-макӑш вырӑнлӑ пулчӗ ку. Тепӗр кун хам ыйтнипе ӗҫтерчӗ. Виҫҫӗмӗш кун каҫхи апат ҫиме лартӑм та курах кайрӑм: стаканпа эрех.хатӗр ларать. Вӑт мӗнешкел ӑслӑ ман арӑм, тетӗп. Тытрӑм та ӳпӗнтер- тӗм.хайхине. Ёҫсе ярсанах пӗлтӗм: стаканра шыв пулнӑ иккен. Пӗлтӗм, анчах кайран пулчӗ. Арӑм ахӑл-ахӑл кулать. Ну, тетӗп, кирлӗ мар тек сан эрехӳ...— Эпӗ тата шепрех мыскара илтсеттӗм. Вӑт мыска- ра-тӑк мыскара!— тутлӑ апат ҫиме ларас умӗнхи пек чӑп тутарчӗ тутисене Георгий Иванович.— Пирӗн касри Ҫерук аппа пӗр вӑхӑтра шалт аптӑрать: унӑн Элексан- тӑрӗ килтен тухса каять те ҫухалать, тухса каять те, ҫухалать. Лешӗ вулав ҫуртне доминолла выляма ҫӳренӗ иккен. Пушар Дружинин начальникӗ, кладовщик, хуралҫӑ тата ку хӑваланӑ та хӑваланӑ «качакана». Ара, пёр вы­ляма пуҫласан, кун иртнине те сисместӗн. Пӗрре апла пулать, тепре... Пӗлет хайхи Ҫерук аппа мӗншӗн упӑшки килтен писнине. Бригадир наряд пама пынӑ: Элексантӑр пичче килте ҫук. Ирпе ҫимесӗрех тухса кайнӑскер, кӑн- тӑрлахи апата та таврӑнмасть. «Ерҫеймест ман старик. Апатпа каяс пулӗ»,— шут тытать Ҫерук аппа. Чӗресе яшка ярать, тутӑрпа ҫӑкӑр ҫыхать. Купӑстине те ман- масть, пӗр мӑ-ӑ-нӑ пуҫ илет. Ара, шеремет качакисене ку апат кирлех ӗнтӗ. Пырать ҫакскер урампа таплат- тарса.— Аҫта каятӑн капла? — ыйтаҫҫӗ тӗл пулакансем.— 'Старик патне апатпа каятӑп-ха,— ответлет хай хӗрарӑм.— Э-э... Ёҫрен пушаиаймасть пулё-ха... — хӗрхенсе илеҫҫӗ ӗҫчене лешсем.— Пушанаймасть ҫав. Вулав ҫуртне качакасем кӗрсе тулнӑ, тет, ҫавсене хӑвалать,—• пӗр кулмасӑр пӗлтерет Ҫерук аппа. Домино ӑстисем кӗтмен-туман ҫӗртен кӗҫех вӑл вулав ҫуртне кӗрет тӑрать.— Илтнӗ эпӗ ку историе. Ҫерук аппа тӑрӑшни кӑлӑ- хах пулнӑ. Элексантӑрӗ вулав ҫуртӗнче апатланма килӗшмен, тет,— кулса ярать Виталий Петрович. Трак­торист ӗнтӗ кула-кула хӑшӑлтие ернӗ, ал тупанӗпе хырӑмне сӑтӑра ларать.
25



!■
— Ун чухне вӑйӑ «встать» командӑпа та пӗтмен, теТ, ҫапах Элёксантӑр пичче хӑйӗн арӑмӗ кӗрсенех тӑнӑ та тухах кайнӑ. Ҫавӑнтанпа сивӗннӗ вара вӑл доминоран,— вӗҫлет хӑй калавне Георгий Иванович. Кунта Викентий Викентьевич та хӑй шухӑшне каламасӑр чӑтаймасть:— Ай-вай намӑс пулнӑ ӗнтӗ Элексантӑра... Ирӗксӗ- рех пите кӗҫҫе ҫӗлӗн.— Ну, ку пире простӑ нихӑш енчен те тӗкӗнмест,— ҫирӗппӗн каласа хурать Виталий Петрович.— Пирӗнпе унашкалли пулма пултараймасть. Пирӗн вӑйӑ — культу- рӑллӑ вӑйӑ. Выляма та ӑна культурӑллӑ выляс пулать. Апат ҫинӗ май тутланса пырать, шахмата вылянӑҫемӗн выляс килет. Шахмат вӑл, тусӑмсем, шахматах. Ӑхӑ. Мӗн вӑл шахматистсӑр шахмат? Пушӑ вырӑн, патаксӑр нуль. Шахматистсем пулмасан, шахмат ҫук вара. Шахматист шахмат пур чухне шахматистах пулса юлать. Вӑл ялти чи ӑслӑ, чи хисеплё ҫын,— тӑк! чышрӗ фельдшер чышки- пе кӳпшек кӑкӑрне. Ку ӗнтӗ: «Пӗлӗр эпӗ камне»,— тени- не пӗлтерчӗ пулас.Виталий Петрович манерӗпе каласан, ӑслӑ сӑмах ӑс- лах ӗнтӗ вӑл. Ҫавӑнпа тусӗсем унпа хаваслансах килӗш- рӗҫ, килӗшрӗҫ те тепӗр хут выляма ларчӗҫ.— Сыпкӑҫа юратсах каймастӑп эпӗ. Безусловнӑ. Анчах...— фельдшер шӗвӗр пӳрнине ҫӳле ҫӗклерӗ, ӑна сывлӑшра вылянтарса илчӗ,— анчах... эрех ӗҫсен, манӑн пуҫ мими тӗлӗнмелле урӑлса каять, нихҫанхинчен те лайӑхрах ӗҫлеме пуҫлать.Автансем пёр хутчен те, ик хутчен те авӑтрӗҫ. Кан- тӑкран кӑвак ҫутӑ ҫапрӗ. Шахмат хӑмисем ҫинче кӗрешӳ ҫаплах хӗрсе пырать-ха.— Тӑхтӑр-ха, Георгий Иванович, эпӗ самантлӑха тула тухса кӗрем,-— терӗ Виктор.Вӑл тӑрса гух.ма тӑчӗ, анчах темшӗн-ҫке пӳрт алӑкӗ уҫӑлмарӗ. Тракторист тӗреклӗ хулӗпе алӑк ҫине мӗн пур вӑйран талпӑнчӗ — анчах усси пулмарӗ.— Алӑка такам тул енчен питӗрнӗ пулас,— ҫаврӑнчё вӑл тусӗсем енне. Лешсем ун сӑмахне пачах хӑлхана чикмерёҫ. Пёр вӑхӑт вӗтеленсе тӑрсан, вӑл алӑка мал- тан чышкипе, унтан урипе хыттӑн шаккама та таима тытӑнчӗ. Тинех тусӗсем ун патне чупса пычӗҫ.— Эсӗ мӗн,'пӗтӗм яла вӑратма шутларӑн-им?— Питӗрнӗ алӑка...— Э, ку нимех те мар. Халех кантӑк ил(!?ё тухатпӑр.26



Шахматист тавҫӑруллӑ пулмалла. Эпир-и? Эпир вутра та ҫунмӑпӑр, шывра та путмӑпӑр. Аҫта-ха пуртӑ?Темле шырасан та, пӳртре пуртӑ тупӑнмарӗ. Санитар­ий ӑна ҫенӗкре хӑварнӑ пулас. Пӳрт алӑкне те вӑлах питӗрме пултарнӑ. Вӑйӑран таврӑннӑ май, хӗр хӑйне шанса панӑ хуҫалӑха тӗрӗслеме кёнӗ те фельдшер алӑка питӗрмесӗрех хӑварнине асӑрханӑ, ахӑр. «Эх, ҫав Вита­лий Петровича, ҫӳренӗ ҫӗрте ҫывӑрма хӑҫан пӑрахӗ»? — хӑтӑрса илнӗ пулӗ вӑл ун чухне пункт заведующине.Ку чӑнах та ҫапла пулнӑ-ши е урӑхларах-и, туссем халлӗхе пӗлеймерӗҫ-ха. Вӗсем пӳртрен епле тухасси пир- ки шахматистсен ҫивӗчлӗхӗпе шухӑшларӗҫ. Виктор, хӑй те сисмесле, умывальник айӗнчи таз ҫине пӑхкалама пуҫларӗ.— Эх, эсир те ҫав, меммесем! Пӗлместӗр мӗн тумал- лине! Турчӑка пуртӑран мӗнпе кая? — ҫат тутарса илчӗ вӑл хӑйне ҫамкинчен. Хӑй ҫавӑнтах турчӑка тимӗрне алӑ- пах тӳп-тӳрӗ туса аврӗ те ӑна фельдшера тыттарчӗ.— Мейӗр, кӑларӑр кантӑка.— Каларӑм-иҫ шахматистсем акӑш-макӑш тавҫӑрул- лӑ тесе. Хулленрех, хулленрех пус! — терӗ Виталий Пет­рович хӑйпе пӗрле кӗрмешекен завуча. Шӑршӑнса ларнӑ рамӑна тӑпсаран иккӗн харӑс хытӑ хирнипе кантӑк ҫат! ванса кайрӗ, турчӑка аври пат! татӑлчӗ, фельдшерпа завуч ҫамкисемпе тӑрст! ҫапӑнчӗҫ.— Аллӑрпа ан хыпашлӑр, мӑкӑль кӑвакарса ту- хать,-— асӑрхаттарчӗ медик юлташне.— Страннӑ: мӗн- шӗн кантӑксене халичченех икӗ хучӗпе лартнӑ-ха эпӗ? Ҫук, капла тухса пулмасть. Никӗс пӗренисене пӗрерӗшне сӳтер мар-ши?— Каларӑн тата... Пӗтӗм ял кулӗ... Тупрӑм! Тупрӑм! Кӑмака мӑрйи тӗлӗнче икӗ кӗске хӑма пур, ҫавсене илес те мачча ҫине тухас, унтан ҫенӗкелле сикӗпӗр.Виктор асӑннӑ хӑмасем тӗлне сӗтел лартрӗ, хӑй ун ҫине йӑпӑр-япӑр хӑпарса тӑчӗ. Аялта юлташӗсем вӑл мӗн тӑвасса ҫӑвар карсах пӑхаҫҫӗ. Карт! ҫӗклерӗ Виктор пӗр хӑмине, шапӑр! турӗ тӑпра ун юлташӗсем ҫине.— Фу,— сурчӗ урайне Георгий Иванович,— май ҫӑ- варта тем кӑчӑрт-кӑчӑрт тӑвать.Туссем тӑваттӑшӗ те мачча ҫине хӑпарса тӑрсан, ҫе- нӗке малтан сиксе анма пӗрн те васкамарӗ, пӗрп тепӗрне хётӗртрӗ.— Сикесси сикӗпӗр те, Микишпе Никиш мыскарине27



курас марччӗ,— хыҫса илчӗ ӗнсине Виталий Петрович.— А мӗн пулнӑ 'вӗсемпе? — харӑсах ыйтрӗҫ туссем фельдшертан. Хистесех ыйтнӑран ӑна каласа памах. тиврӗ.Пӗррехинче Микишпе Никит Пӑвана пасара кайнӑ иккен. Хваттере кӗрсен, хуҫи вӗеене кӑмака ҫине вырт- тарнӑ. Ёшеннӗ Микиш хӑвӑрт ҫывӑрса каять те тӗллен- ме пуҫлать. Вӗсем Никишпе пёрле шыва кӗме кайнӑ пек, иккӗшӗ те ҫара пакартан ҫыран хӗрринче лараҫҫӗ пек.— Чӑмам-и, Никит? — ыйтать Микишӗ.— Чӑм, Микиш! — ответлет юлташӗ.Унччен те пулмасть, чиперех харлаттарса выртнӑ Микиш кӑмака ҫинчен ҫат! тӑвать урайне.— Э, пирӗн Микишӗнни пек пулмасть,— терӗ Виктор ним иккӗленмесӗр. Паҫӑртанпах тула тухма васкакан- скер, талт! сикрӗ вӑл мачча ҫинчен, шапӑр! кӗрсе ӳкрӗ урай ҫуса лапӑртаннӑ шывлӑ шайккана. «Ай-вай!» — терӗ вӑл хӑй ӑшӗнче, анчах сасӑпа ним те шарламарӗ, шайккине кӑна стена ҫумнерех куҫарса лартрё.— Сикем-и, Виктор? — илтӗнчӗ ҫӳлтен Георгий Ива­нович сасси.— Сикӗр, Георгий Иванович, тулӗк стена ҫумнерех.Курманнин курасси пурах ҫав. Георгий ИвановичTvce сӗннӗ пекех турӗ те шӑпах шайккана ҫакланчӗ.— Тьфу! Эпӗ темле лапӑрчӑка кӗрсе ӳкрӗм пулас! — каллех лачлаттарса сурчӗ Георгий Иванович.— Ан калаҫӑр кирлӗ мара. Мӗн лапӑрчӑкӗ пултӑр уитд! — ҫийӗнчех хирӗҫлерӗ ӑна Виктор. Хӑйӗн тумтирӗ ҫинчен шӑршлӑ шыв пӑт та пӑт тумлани ҫинчен вӑл пӗр сӑмах та шарламарӗ.Георгий Иванович инкек кӳнӗ шайккана айккине илсе лартнӑран фельдшерпа завуч мачча ҫинчен парашютсӑ- рах чипер сикрӗҫ.— Ха, алӑпа пӗртте тӗкӗнменччӗ, ҫамка ҫине ҫавах- мӑкӑль тухса ларнӑ. Чӑх ҫӑмартинчеи каях та мар! — хыпарларӗ тусӗсене Викентий Викентьевич.— Манӑн ун пысӑкӑшех мар, примернӑ кедр мӑйӑрӗ пек кӑна,— яланхи пекех лӑпкӑн диагноз лартрӗ хӑйӗн травмине Виталий Петрович. Унтан ҫапла хушса хучӗ:— Атьсемӗр, нимӗншӗн те ан пӑшӑрханӑр, пурте йӗр- келлех.Чӑнах та-ҫке, кунта апла-капла шухӑшламалли па- чах ҫук. Георгий Иванович вӗр-ҫӗнӗ костюмне лапӑрта-

нӑшӑн пӗр вырӑнсӑр пӑшӑрханать, Виктор та кӑлӑхах ассӑн сывлать.— Турчӑка аврипе хӑналамӗ-ши сана Раис? — ыйтать Георгий Иванович.— Раис-и? Ҫук. Авалхи техникӑна хисеплемест вӑл. Иртнӗ вырсарникун электроутюг ярса тытрӗ те ун шну- рӗпе пӗрех туртса ҫапрӗ пуҫ урлӑ. Ничава, вирлӗ ҫакла- нать. Чӗн чӑпӑркка пӗр хӗрринче тӑтӑр. Ну, сывӑ пу- лӑр-ха.Ҫапла вӗҫленчӗ туссен ку каҫ шахмат баталийӗ. Хӑй- сем каларӗш, пурте йӗркеллех. Вӗсем качака хӑвалакан Элексантӑр мар ҫав. Кӑмака ҫинчен чӑмакан Микиш те мар. Пӗр сӑмахпа каласан, чӑн-чӑн шахматистсем! Шахмат вара — чи культурӑллӑ вӑйӑ, выляма та ӑна тӑватӑ тус пекех «культурӑллӑ» выляс пулать.



AYapbe AVapak

Хӗрпе каччӑ Советсен ҫурчӗ ҫумӗн- чен сылтӑмалла пӑрӑнчӗҫ те шӑкӑл- шӑкӑл калаҫса утрӗҫ. Хӑйсем ик- кёшӗ те савӑнӑҫлӑ. Пичӗсем ҫинче йӑл-йӑл кулӑ хӗвелӗн йӑлттам шевли пек йӑлтӑртатать. Вӗсене мӗн хӗпӗрте-Tv тернине шутласа та пӗтереймӗн. Паян хӑйне профессор мухтанӑран Борис ҫунат хушнӑ пекех туять. Ҫитменни- не тата лекцисем пӗтсен Марье ӑна ӑсатса яма чӗнчӗ. Ҫакӑ каччӑна пушшех савӑнтарчӗ.Институт мастерскойӗ хыҫӗнчи йывӑҫсем ҫинчен кӗ- ренленнӗ ҫулҫӑсем шӗлтӗртетсе ҫӗрелле ӳкеҫҫӗ. Ҫанта- лӑк янкӑр уяр. Тунсӑхлаттаракан кӗрхи хӗвел ытла та тараватлӑн ялкӑшать.Утса пынӑ майӑн тем аса илчӗ Марье, сасӑпах кулса ячӗ.— Хӑвӑн сӑввуна ас тӑватӑн-и, экзамен парса тав- рӑнсан ҫырса янине?..— терӗ вӑл именчӗклён, унтан чарӑнса тӑрсах сӑвӑ калама тытӑнчӗ:— Хӗвел ҫиҫсе тухсан ирпе,Вӑл савӑннӑ чух уй-хирпе Хӗвел ҫине пӑхсассӑнах Сана куратӑп уҫҫӑнах.Аса илетӗп сан ятна,Куратӑп кӑмӑллӑ сӑнна.Анчах аса илен-ши эс?Ҫакна мӗнле-ши ман пӗлес?\Сӑвва хавхаланса каланӑ май, хӗр хӑмаҫ пек хӗрел- чӗ, куҫ шӑрҫийӗсем выля тӑчӗҫ. Борис чеен кулкаласа итлерӗ, унӑн ниҫга та пичетленмен сӑввине хӗр пӑхмасӑр30



калама пӗлни каччӑ кӑмӑлне кунти хурӑнсенчен те ҫӳлӗ- рех ҫӗклерӗ.— Ененсем, тусӑм, эпӗ саншӑн сӑвӑ ҫеҫ мар, поэмӑ та ҫырма хатӗр!— хӗмлентерчӗ вӑл куҫӗсене.— Тупрӑн ӗнтӗ тӑрӑхламалли...— тарӑханҫи пулчӗ Марье, анчах чӑннипе хӗр ҫилленме пачах шутламанни унӑн тарӑн кӑвак куҫӗсенче уҫҫӑнах палӑрчӗ.Бориспа Марье, пёр район ҫамрӑкӗсем, педагогикӑ институтне кӗме экзамен тытнӑ кунсенче ҫызӑхлашрӗҫ, халӗ вара пӗр-пӗринчен уйрӑлма та пӗлмеҫҫӗ.Марье — кӑмӑла килмелле хитре хӗр. Вӑл сап-сарӑ ҫӳҫне икё хулӑн ҫивӗт туса малалла уртса янӑ, ҫивчӗ те йӑрӑ куҫӗсем йӑл-йӑл ҫунса тӑраҫҫӗ. Пуҫне ҫӑмӑллӑн ҫӗклесе савӑккӑн кулнӑ чух тин ӳкнӗ юр пек шурӑ шӑлӗ- сем курӑнаҫҫӗ те, хӗр ҫине пӑхнӑҫемӗн пӑхас килет. йӑлтӑртатакан кӗрен платйӗ, ҫӳхе шурӑ плащ унӑн ҫин- ҫе кӗлеткине ҫав тери ятуллӑ кӑтартаҫҫӗ. Платйӗ ҫухине, ҫанӑ вӗҫёсене шап-шур чӗнтӗр тыттарнӑ. Пуҫне вӑл йӑ- мӑх хӗрлӗ калпак тӑхӑннӑ. Алӑра тытса ҫӳремелли сумки те ҫавӑн тӗслех, тӗкӗр пек йӑлтӑркка.Алла-аллӑн тытӑннӑ ҫамрӑксем, ачалла сиккелесе, хуллен пусма картлашкисем тӑрӑх Бауман урамне анаҫҫӗ. Марье аялалла пӑхса илчӗ те кӗтмен ҫӗртен тё­пах чарӑнса тӑчӗ.— Анне! Анне килнӗ вӗт! Ав, аялта тӑрать! — вӗҫен кайӑк пек вӗҫесле хӗпӗртесе, кӑшкӑрса ячӗ вӑл; вара хӗр Бориса аллинчен ярса тытрӗ те, икӗ ҫамрӑк карт- лашкасем тӑрӑх аялалла чупрӗҫ.Хӑй килӗштерекен хӗрӗн амӑшӗ патне ҫывӑха пыма Борис хӑяймарӗ. Хӗр амӑшӗн мӑйӗнчен пырса уртӑнни- не, унтан иккӗшӗ тунсӑхлӑн калаҫнине вӑл аякран имен- чӗклӗн сӑнаса тӑчӗ.— Иртнӗ эрнерех килмеллеччӗ те, мехел ҫитимарӗ... Э юрӗ, хӑшне-пӗрне тата хваттерте пуплӗпӗр. Эсӗ сум- куна хама пар та ҫак кутамккана йӑт, эпӗ куштере тытса пырам,— сӗнчӗ хӗрне ӑшшӑн амӑшӗ.Марье сӑнӗ тӑруках улшӑнса кайрӗ.— Хӑвах йӑтса пымӑн-ши, анне? Ытла тусанлӑ... Уй, эсӗ хӑв та тусан ӑшне путнӑ иккен!Хӗр ҫапла хуравларӗ те хыпалансах плащне ал тут- рипе шӑлма пикенчӗ. Амӑшӗ ик пӗҫҫине шарт ҫапрӗ:— Ай-ай, эс тӳр пилӗке тухса кайнӑ. Аннене пулӑ- шам^ха, тесси-мӗнни ҫук сан.

Тарӑхса каланӑ сӑмахсене Борис та илтре. Илтрё тӗ, У'нӑн куҫӗ умне ҫулла хӑйсен ялӗн урамӗнче мӗн курни тухса тӑчӗ.Пасар кунӗ пулчӗ вӑл. Марьепе унӑн амӑшӗн Сухви аппан урапи хирӗҫ килекен лавсенчен пӑрса иртнӗ чухне кӗпер юпинчен ҫакланчӗ те, малти тӗнӗл шатӑрах турӗ. Ку инкек лӑпах Бориссен ҫурчӗ тӗлӗнче пулчӗ. Марье, пасарта туяннӑ хаклӑ туфлине аллинчен ямасӑр, амӑшӗ ҫӗнӗ тӗнӗл тупса киличченех вырӑнтан тапранмасӑр лар- чӗ, вара тин урапа ҫинчен анчӗ те, айккинерех кайса, амӑшӗ лаша тӑварнине лӑпкӑн пӑхса тӑчӗ. Урапа ещӗк- не йӑтма хӗрарӑм вӑйӗ ҫитеймерӗ куран, хӗрне пулӑшма чӗнчӗ.— Уншӑнах платйӗне варалаймастӑп,— пулчӗ ответ.Хӑтӑрмаллипех хӑтӑрчӗ вара тӳр пилӗк хӗрне амӑшё.Чӑтса тӑраймарӗ Борис ҫавӑн чух, Сухви аппана пулӑш- ма пычӗ. Вӗсем иккӗн хуҫӑк тӗнӗле ҫӗннипе ҫӑмӑлах ылмаштарса лартрӗҫ.— Н у, синьоринӑ, сирӗн экипаж хатӗр те ак! — тӑрӑх- ласа илнӗччӗ ун чухне Борис хӗре.Паян вӑл Марьене ҫилленмеллипех ҫилленчӗ. Хӗре хыттӑн ятлас килчӗ ун, анчах амӑшӗ умӗнче аван мар. Вӑл Сухви аппана алӑ пачӗ, ун кутамккине йӑтса пыма пулчӗ.— Пастай, эпӗ сана паллатӑп-иҫ. Эсӗ Туҫари Ҫӑнах- вун ывӑлӗ вӗт-ха... мана тӗнӗл ылмаштарса лартма пу- лӑшаканни,— хӗпӗртенӗ пек пулчӗ Сухви аппа.Марье, тантӑшӗсем пек, общежитире мар, хулари куккӑшӗ патӗнче пурӑнать. Вӗсем виҫҫӗн урампа ҫавӑн- талла ҫул тытрӗҫ. Калаҫма юратакан Сухви аппа халь пайтахчен ним шарламасӑр пычӗ. Унӑн кӑмӑлне тӑван хӗрӗ хуҫрӗ. Ҫитменнине тата, ку ют ҫын умӗнче пулчӗ. Чӑн ӗнтӗ, Ҫӑнахвун та, ун ывӑлӗ те такамсемех мар, ҫапах аван мар пек.Ытла ачаш ӳстерчӗ ҫав хӗрне. Упӑшки фронтра вил- сен, Сухви аппашӑн пӗртен пӗр хӗрачи пушшех хаклӑрах пулса тӑчӗ, ӑна чунтан-чӗререн юратса пӑхрӗ. Ашшӗ ҫуккишӗн кулянасран, тӑлӑха юлнӑшӑн хурланасран ӑна пукане пек чипер тумпа ҫӳретрӗ, уншӑн укҫа-тенкӗ пӗрт- те хӗрхенмерӗ. Хӗрачи кӑмӑлне хӑварас марччӗ тесе, тепӗр чухне хӑйне кирлӗ япалана та туянмарӗ. Марье ял хушшинче ҫын тӗлӗнмелле ҫӳретӗр, тантӑшӗсем ӑм- санмалла хӳхӗм ӳстӗр! Ваттисем ӗлӗкренех ҫамрӑк тиха

пилӗкне авма хушман та, Сухви аппа хӗрачине ӗҫ яхӑнне ямарӗ. Пуҫӗнче сывлӑх, ал-уринче вӑй пур чухне хӗрӗ ӗҫленине пӑхса лармалла-им ун? Пӗртен пӗр тӗпренчӗке хӗрхенмелле мар-им вара! Ёлкӗрӗ-ха ӗҫлеме.Каярахпа Марье хӑй те ӗҫрен пӑрӑна пуҫларӗ, час- часах ҫапла калама пӑхрӗ:— Ёнене шӑварма ас тӑваймарӑм, анне. Люся килсе ларчӗ те, гитарӑ каларӑмӑр... Урайне хӑвах сӗр-ха, эпӗ магазина ҫитсе килем, паха лентӑсем килнӗ, тет...— Ачаш ӳстертӗм ҫав хӗрӗме,— хаш сывларӗ Сухви аппа. Ҫапах та унӑн пуҫӗнчи йывӑр шухӑшсем хула ура- мӗпе пыруҫӑн майӗпен-майӗпенех сирӗлчӗҫ.Вӑл Бориспа Марьерен студентсем мӗне вӗренни, епле пурӑнни ҫинчен тӗпчеме тытӑнчӗ, ялти хыпарсене каласа пачӗ. Вӑрӑм ҫул килсе ӗшеннӗскер, уринчи атӑ йывӑррине асӑнчӗ.— Эй, атту-мӗнӳ, ахалех тӑхӑнтӑм, пушмакпа кӑна килес мӗн.— Унтан ассӑн сывласа илчӗ: — Ватӑлатӑп ҫав, ӗлӗкхилле правур ҫӳрейместӗп ӗнтӗ. Ҫамрӑк чухне пирӗн ура тупанӗнчен вут тӑкӑнатчӗ. Халь вӑн вӑйӑм- халӑм йӑпӑлтах пӗтрӗ.— Тепӗр хӗр-упраҫран та ирттеретӗн-ха эс, Сухви аппа. Ҫул килсе ывӑнни вӑл нимех те мар. Суха тусан, ырӑ ут та ӗшенет,—- терӗ именереххӗн Борис.Борис Сухви аппа сӑмахне пӳлмерӗ, кирлӗ чухне кӑна хӑйӗн шухӑшне кӗскен каларӗ. Вӑл нумай итлерӗ, сахал калаҫрӗ. Сухви аппа ун ҫине ӑшшӑн пӑха-пӑха илчӗ: каччӑ хӑйне сӑпайлӑ тытни ӑна килӗшрӗ, ахӑр.Унпа калаҫнӑ вӑхӑтра Борисӑн та кӑмӑлӗ ҫаврӑннӑ пек пулчӗ. Хваттерте ларнӑ вӑхӑтра вӑл кулкалама та пуҫланӑччӗ ӗнтӗ, анчах хӑйне ӑсатма тухсан Марье ялан- хилле ним сӑлтавсӑр ҫӑмӑлттайла ахӑлтатни каччӑна тепӗр хут тарӑхтарса ячӗ. «Эсӗ мӗн ман умра шӑпӑрлан пек шӑл йӗрсе тӑратӑн?» — тесшӗнччӗ вӑл Марьене Горький ҫырнӑ «Хӗрпе вилӗм» произведенинчи сӑмах- семпе. Каласса вара ҫав шухӑшах урӑх сӑмахсемпе каларӗ.— Кунашкал мӗн пирки савӑк-ха эсӗ? — терӗ вӑл хӗре хаяр сасӑпа.— Аннӳ хушнине итлеменшӗн'савӑна- тӑн-и? Кутамкка тулли ҫӑкӑр-тӑвар аннӳ хӑв валли тертленсе илсе килни ним те мар-и вара саншӑн? Намӑс пур-и сан е ҫук-и?Борисӑн каламалли тэтах та нумайччӗ, анчах Марье3—2690 33



урӑх итлесшӗн пулмарӗ, вӑрт ҫеҫ тӳртӗн ҫаврӑнса тӑчӗ. «Тупнӑ ятламалли», тени пулчӗ ӗнтӗ ку. Ун ҫан-ҫурӑмӗ вӗриленсе кайрӗ. «Мӗн вара, мана хӑй куҫӗнчен пӑхта- расшӑн-и вӑл? Хӑйне кура мар...» — терӗ хӗр хӑй ӑшӗнче, куҫ харшисене мӑльт-мальт сиктеркелесе пӗрӗнтерчӗ те хваттерне кӗрех кайрӗ.Борис салхуллӑн общежити еннелле утрӗ. Халӗ ӗнтӗ вӑл кӗрхи хӗвеллӗ кун илемне те асӑрхамарӗ, чӗрине тем тӑвӑлса капланнӑн туйӑнчӗ.Ҫак кунран вара Бориспа Марье хушшинчи туслӑха ҫӑра тӗтре карса илчӗ. Марье Бориспа калаҫми пулчӗ, лекцисенче унпа юнашар ларма пӑрахрӗ. Пӗр каҫхине Борис ӑна кинона чӗнсе пӑхрӗ, хӗр пыма килӗшмерӗ. Хӗр те, каччӑ та пӗр вӑхӑт кичем ҫӳрерӗҫ. Марье писнӗ- ренпе Борис хӑйне ҫаратса кайнӑ пек туйрӗ. Переме- нӑсенче вӑл час-часах грузинсен «Светлячок» ятлӑ юррине ӗнӗрлекелесе ларчӗ.Тӗрӗссипе калас-тӑк, Марье шухӑшлӑ ҫӳресси вӑра- хах пымарӗ. Пӗр лекцинче хӗрпе юнашар вырнаҫнӑ йӑкӑнат ун тетрачӗ ҫине вӑрӑм хӳреллӗ кушак ӳкерсе хучӗ, унтан шӳтлӗн: «Хӑвӑрӑн тетрадӗртен куҫ кӗретӗнех кулнине епле тӳсетӗр?» — тесе ҫырса пачӗ. «Эп тӳс- местӗп-ҫке. Хут тӳсет. Май шутпа, хут кирек мӗне те тӳсме пултарать»,— хуравларӗ хӗр йӑкӑната. Пуҫланса кайрӗ вара иккӗшӗ пӗр-пӗрне хутсем ҫыра-ҫыра парасси. «Кунашкал ӑслӑ та хитрескер — кам хӗрӗ-ши эсӗ?» — ҫырчӗ йӑкӑнат тепӗр хут татки ҫине.— «Тӑван аннен!»— кӗскен ҫеҫ ответ пачӗ хӗр. Вӑл каччӑ ҫине вӑрттӑн пӑха- пӑха илчӗ, ӑна Бориспа танлаштарчӗ.йӑкӑнат йӑм-йӑм кӑвак костюм, сип-симӗс пурҫӑн кӗпе тӑхӑннӑ, чӑпар галстук ҫыхнӑ. Сӑнӗ питӗ ҫепӗҫ. Кӑмӑлё яланах савӑк, пӗр вӗҫӗмсӗр шӳтлесе калаҫать, час-часах хихиклетсе кулать. Борис тумӗпе-сӑнӗпе Йӑ- кӑнат патне хӑнана та пыраймасть: сӑнӗ шуранка, шухӑшлӑ, хура куҫ харшийӗ ҫав тери ҫӑра. Вӑл нумай калаҫмасть, кашни сӑмахнех ватӑ ҫын пек уйласа ка- лать, хутран-ситрен кӑна кулать. Вӑл тутипе те мар, ӑслӑн пӑхакан куҫӗпе кулать. йӳнӗ материрен ҫӗлетнӗ костюмпа ҫӳрет, галстукӗ те йӳнӗскер ҫеҫ. Марье шут- ланӑ тӑрӑх, Борисӑн лайӑх енӗ — хӑйӗн йӳнӗ тумӗпе тирпейлӗ ҫӳреме пӗлнинче кӑна. Чӑн ӗнтӗ, студентсем хушшинче «Йӑкӑнат-аристократ» текен хавха сарӑлнӑ. Анчах ку нимех те мар. Ҫамрӑксен йӑли ҫапла. Ав, вӗсем

яланах ӑшӑ тутӑрпа ҫӳрекен Матрена Староверовӑна «тетя Мотя» тесе витлеҫҫё, хӗрлӗ ҫӳҫлӗ Макҫӑма «пу- шар ҫӳҫ» тесе тӑрӑхлаҫҫӗ. Тепӗр тесен, пӗчӗк чух Марье- не хӑйне те куҫ уҫма памастчӗҫ: «Марье Марак, шӳрпи шарак, пӑтти пылак»,— тесе кӑшкӑратчӗҫ. Вӑтам шкул- та вӗреннӗ чухне «Ту-тут Марйи» ят сарӑлнӑччӗ. Ку пӗтӗмпех Марье «сигнал» сӑмаха манса кайса, пӗр ача- ран: «Ку машинӑн ту-тучӗ ҫук-шим?» — тесе ыйтнинчен пуҫланнӑччӗ. «Ҫук, тем тесен те, Йӑкӑнат — сӑпайлӑ та маттур каччӑ, вӑл мана Борис пек кашни утӑмрах кӳрен- терес ҫук»,— шухӑшлать Марье.Комсомол комитечӗ «Мӗн вӑл чӑн-чӑн илем?» ыйтупа диспут ирттерчӗ. Диспутра Йӑкӑнат та сӑмах тухса каларӗ.— 1934 ҫулта «Молодая гвардия» журналта Николай Островскин «Хурҫӑ епле хӗрнӗ» романӗ пичетленнӗ,— терӗ вӑл кӑкӑрне мӑнаҫлӑн каҫӑртса.— Ун чухне яш- кёрӗм, ҫав чаплӑ произведение вулас тесе, библиотекӑ- сенче вӑрӑм черете тӑнӑ. Кӗнеке алла ҫаклансан, ӑна вуласа тухмасӑр та алӑран яман. Ёмӗр ҫамрӑк Павка Корчагин халӗ те пирён чӗресене тыткӑна илет. Мӗн- шӗн-ши? Мӗншӗн тесен вӑл пур енчен те илемлӗ ҫын. Павка ҫунса тӑран чӗрипе, тӗрӗспе суяна ӑнланан ӑс-ха- кӑлӗпе, юлташа-пулӑшма хатӗр кӑмӑлӗпе килӗшет. Сӑн илемӗ хӑй тӗллӗн ниме те пӗлтермест-ха. Ҫын чунӗпе те илемлӗ пулмалла. Ҫынсем пӗрне-пӗри ӗҫре те, вӗре- нӳре те пулӑшмалла. Ҫавӑн пек тӑвакансем кӑна чӑн- нипех илемлӗ.Диспутра тухса калакансем нумай пулчӗҫ, анчах Марьене Йӑкӑнат сӑмахӗсем уйрӑмах килӗшрӗҫ. Диспут хыҫҫӑн хӗр йӑкӑнат ҫине тэтах та ӑшшӑнрах пӑхма ты- тӑнчӗ.йӑкӑнат та Марьене кӑмӑллать пуЛас: хӗрпе пӗрле пёрремӗш хут кинона кайсанах ӑна ачашшӑн «Мариҫ» тесе чӗнме пуҫларӗ. Халиччен ӑна капла никам та чӗн- менччӗ-ха. Килӗнче ӑна Марье тесе чӗнеҫҫӗ, институтра тантӑшёсене вал: «Эпӗ Маруся ятлӑ», тесе пӗлтернӗччӗ. Мариҫ!.. Капла чӗнни ытла та аван-ҫке. Кунашкал ҫепӗҫ ята шухӑшласа калама пӗлнӗ каччӑ ырӑ та таса чӗрел- лӗ пулни пирки иккӗленме те кирлӗ мар.йӑкӑнат Марьене кинона е театра чӗнекен пулчё. Хёр хӑйне тархаслаттарса тӑмарӗ. Тусшӑн вӑхӑта хёрхенме юрать-и вара. Вӗсене занятисенче те кичем мар. Акӑ,

лекци ҫырса пынӑ хушӑрах йӑкӑнат хӗре ҫӗтӗлтерес шутпа ун тетрачӗ ҫине ункӑ ӳкерсе хурать. Марье ҫилле- ненҫи тӑвать:— Вӑт ҫиҫтюк! Ҫӗпӗҫ ҫуначӗ! Тупнӑ ҫиҫмелли! — тет ӑна хӗр, телейлӗн йӑлкӑшса. Иӑкӑначӗ те савӑнӑҫлӑн кулать.Юлашки вӑхӑтра Марье практикӑллӑ занятисемпе семинарсенче тухса калами пулчӗ, занятисене час-часах ним хатӗрленмесӗр пычӗ. Ҫакӑ Бориса хытах пӑшӑрхан- тара пуҫларӗ, унӑн хӗрпе калаҫса пӑхмаллах, комсорг- ҫке-ха вӑл. Анчах Марье хӑй мӗн шутлӗ-ши? Пушшех хытӑ ҫилленмӗ-ши? Мӗн пулать-килет, юлташа юлташла асӑрхаттармаллах. Тӳрӗ сӑмахшӑн ҫилленме кирлё мар- рине ӑнланса илетех вӑл.— Марье, тӑхта-ха, ман санпа калаҫмалли пур,— те- рё пӗррехинче Борис, ӑна аудитори алӑкӗ умӗнче чар- са.— Эсӗ вулав залӗнче те, кабинетсенче те пач курӑнми пултӑн-ҫке... Хваттерте хатӗрленетӗн-им?— Санашкал ялан вулав залӗнче чакаланса ларма кёл чӑххи мар эпӗ!Хӗр вӑртах ҫаврӑнчӗ те аудиторие кӗрсе кайрӗ. «Манпа кунашкал сиввӗн калаҫмастчӗ вӗт-ха! — тӗ- лӗнчӗ Борис.— Хӑҫантанпа кунашкал пулса тӑчӗ-ши вӑл?»Марье хӑйне «Эпӗ кӑна-им!»— тесе лӑплантарма тӑ- рӑшрӗ пулин те, Борис асӑрхаттарса калани ӑна шухӑ- ша ячӗ. Вӑл кинона, вечерсене сайрарах ҫӳре пуҫларӗ, экзаменсене хатӗрленме пикенчӗ. Анчах нумаях вӗренме май килмерӗ ҫав ӑна. Часах пӗрремӗш семестр вӗҫленчӗ, зачетсем, унтан экзаменсем те пуҫланчӗҫ. Зачетсене вӑл чиперех пачӗ, анчах икӗ экзамента «вӑтам» паллӑсем ил- чӗ. Халӗ ӗнтӗ унӑн пӗртен пӗр тӗллевӗ — юлашки экза­мена ӑнӑҫлӑ парасси.Юлашки экзамен — вырӑс фольклорӗ. Экзамен пама килнӗ студентсем коридорта кӗпӗрленсе тӑраҫҫӗ: хӑшӗ- пӗрисем лекцисен тетрачӗсене тӗллӗн-тӗллӗн тепӗр хут вулаҫҫӗ, теприсем юлташӗсемпе хуллен тем калаҫаҫҫӗ. Экзамен парса тухнӑ йӑкӑнат таҫта манса хӑварнӑ кӑ- ранташне шырать. «Те ҫӗр ҫӑтрӗ, те пӗлӗт»,— тарӑхать вӑл.— Ҫухаличчен пурччӗ-и хуть? — йӗплет ӑна пӗри.— Вӑрӑмччӗ-и кӑранташу? — хӗрхеннӗ пек пулса ыйтрӗ тепри,S6



— Ун кӑранташӗ-и? Пӗлетӗп: вӑрӑмран кӗскерехчӗ, кӗскерен вӑрӑмрахчӗ...— шӳтлесе илчӗ лара-тӑра пӗлмен Макҫӑм, унтан алӑк патне чӗрне вӗҫҫӗн утса пычӗ, хӑл- хине ҫӑра уҫҫин шӑтӑкӗ тёлне тытрӗ те ҫӑварне карса пӑрахсах итлеме тытӑнчӗ. Лутра пӳллӗ Анюк ун патне йӑпӑр-йӑпӑр утса пычӗ, пӗр кулмасӑр:— Асӑрхан, ҫӑварна курак вӗҫсе ан кӗтӗр!—• терӗ.— Курак вырӑнне эс вӗҫсе кӗрсен пырӗччӗ те!Студентсем ахӑлтатса кулса ячӗҫ, вара старостачӑш-ш! тесе шӑпланма сӗнчӗ.Литературӑ кабинетӗнчен кӑвакарса-шуралса кайнӑ Марье тухрӗ. Вӑл экзамен парайманнине студентсем пӗр сӑмахсӑрах тавҫӑрса илчӗҫ. Коридор шӑпах пулчӗ, ахӑл- тисем те шӑлӗсене ҫыртрӗҫ. «Сӗт ҫулӗпе кӗмелле пултӑр, ҫу ҫулӗпе тухмалла пултӑр!»— шӳтлесе калатчӗҫ вӗсем экзамен пама кӗрекен юлташӗсене. Кӑтра ҫӳҫлӗ Венера кӗнӗ чух нихӑшӗ те пӗр сӑмах шарламарӗ. Матрена Ста­роверова кӑна — «тетя Мотя» текённи — Венера хыҫӗн- чен тем пӑшӑлтатса юлчӗ.Марьене былинӑсем ҫинчен лайӑххӑн пӗлменни хуп- ланӑ иккен. Ҫакӑн ҫинчен вӑл йӑкӑната кӑна пӗлтерчӗ, анчах унӑн пӑшӑлтатса каланӑ сӑмахӗсене ҫывӑхра тӑ- ракансем илтрӗҫ-илтрӗҫех. Марье экзамен парайманни- шӗн группӑри студентсем пурте пӑшӑрханаҫҫӗ. йӑкӑнат кӑна хӑнк та тумарӗ, ун пичӗ ҫинче пӗр шӑнӑр та хус- калмарӗ. Хӑй вӑл экзаменсене пурне те «лайӑх» паллӑпа панӑ та, халӗ тутисене чӑмӑртаса хурса, Марье мӗн ка- ланине мӑн кӑмӑллӑн итлет.— Эх, ты, мемме! Ҫавна та пӗлеймен! — терӗ вӑл сиввӗн. Марье ку сӑмахсемшӗн пачах кӳренмерӗ. Каччӑ- на куҫран тӗллесе пӑхса:— йӑкӑнат,— терӗ вӑл ҫирӗп сасӑпа.— Чӑн-чӑн тус пулсам, экзамена тепӗр хут хатӗрленме пулӑшсам!Иӑкӑнат пуҫне енчен енне пӑркаласа илчӗ.— Кӑмӑлна йывӑр ан ил-ха, Мариҫ. Киле хӑҫан тав- рӑнӑп вара? Кирек мӗн кала та, каникула ялтах иртте- ресчӗ-ха ман. Пирӗн ялта ҫамрӑксем кашни каҫах клуба пуҫтарӑнаҫҫӗ...Марьепе йӑкӑнат тэтах тем пуплерӗҫ, ҫав вӑхӑтра каччӑ кӗҫ-вӗҫ тапса сикесле пӗрмаях ун-кун пӑхкаларӗ. Кӗҫех Марье кантӑк умне пӗчченех тӑрса юлчӗ. Вӑл урамалла тинкерсе пӑхнӑн туйӑнчӗ. Анчах сӗнксе тӑра- кан хӗрӗн куҫҫульпе тӗтреленнӗ куҫӗ нимӗн ҫинче те ча-37



рӑнмарӗ. Йёкӑнат дйсиутра тухса калӑнине, Пӗр-пӗрнё пулӑшма чӗннине аса илчӗ. Ҫакна аса илсен; унӑн чунӗ пушшех кӳтсе кайрӗ. Хӗр чатаймарӗ, шӑппӑн ӗсӗклеме пуҫларӗ. Борис ҫакна ун хулёсем туртӑна-туртӑна илнин- чен пӗлчӗ. Вӑл Марье ҫине паҫӑртанпах пӑхса тӑрать ӗнтӗ.Тахӑшӗн ачаш алли хулӗнчен хуллен сӗртӗнсен, Марье нӳрлӗ ал тутрипе куҫне хӑвӑрт шӑлса илчӗ. Кар­тах турё хӗр чӗри: ун хыҫне Борис пырса тӑнӑ иккен, хӑй тем пирки куларах -пӑхнӑ пек туйӑнать. Мӗн кирлӗ-ха ӑна? Ҫын инкеке лекнӗшӗн савӑнать-ши?Борис ун патне урӑх шухӑшпа пырса тӑнӑ-мӗн.— Марье, манӑн пӗр сёнӳ пур,— терӗ вӑл йӑваш са- сӑпа. Хӗр ӑна хирӗҫ ним те каламарӗ, ҫитменнине ун ен- нелле ҫаврӑнса та пӑхмарӗ. Каччӑ татах та йӑвашрах сасӑпа хӑйӗн сӑмахне малалла тӑсрӗ:— рылинӑсем ҫинчен пӗрле вӗренер мар-и? Ик-виҫ кун пӗрле ларар та, экзамена чиперех парӑн.Марье каччӑ ҫине кӑн пӑхрӗ. Ҫав вӑхӑтра унӑн кӑ- вак чечек пек хитре куҫӗсем Борисран: «Эс чӑнласах калаҫатӑн-и е шӳтлетӗн ҫеҫ-и? Ҫук шыв тӑрӑх кимӗ ҫине лартса яма шутламастӑн пуль те?»— тесе ыйтрӗ. «М а­рье! — хуравларӗ каччӑ ҫутӑ куҫӗпе.— Нивушлӗ шан- мастӑн? Эпӗ сана ырӑ сунса калатӑп-ҫке».Хӗр хӑйне йӑкӑнат мемме тесе каланине аса илчӗ, аса илчӗ те пуҫне лӑштах усрӗ. йӑкӑнат сӑмахӗсен пӗл- терӗшне вӑл халь тин тӗшмӗртрӗ пулас. йӗр енчен, ку сӑмахсем ӑна хытах тарӑхтарса ячӗҫ; тепӗр енчен, ӑна намӑс та: хӑй мемме сӑмаха илтме тивӗҫлӗ пулнишён намӑс, вӗренес вӑхӑта пустуй янккаса сая янишӗн намӑс. /Чӗншӗн Борис питлемелли сӑмахсем пӗртте каламасть- ха? Ытла та лӑпкӑ-ҫке вӑл. Куҫӗ те тӳлек пӑхать. Ҫав тери ырӑ ун сенкер куҫӗ; ырӑ ҫеҫ те мар, ытармалла мар хитре. Тӑпӑл-тӑпӑл ҫи-пуҫлӑ, илемлӗ ҫутанка сӑнлӑ кач- чӑ ҫине тинкерсе пӑхнӑҫемӗн хӗр ытларах та ытларах именчӗ. Юлашки вӑхӑтра хӗр унран именми пула пуҫла- нӑччӗ, халь ку туйӑм ун чӗринче каллех вӑранчӗ. йӑкӑ- натпа паллашиччен Марье темшӗн-ҫке Борисран вӑта- натчӗ, ӑна куҫран тӗллесе пӑхма та хӑяймастчӗ. Акӑ халь те ҫавӑн пек пулса тӑчӗ. Чӗлхи ҫыхланса ларчӗ ун, калас тенӗ сӑмахне те калаймарӗ. Борис хӑйӗн сӗнёвне тепӗр хут каласан кӑна вӑл хӑюсӑррӑн ҫапла ыйтрё:

— Килне хӑҫан кайӑн вара?— Эс экзамен парсан, пӗрле кайӑпӑр, ял унччен вы- ренчех ларӗ-ха,— хуравларӗ каччӑ.Хӗр сӑнӗ майӗпен-майӗпенех ҫуталса кайрӗ, тутисем тӑпӑл-тӑпӑл чӑмӑртанчёҫ. Борис та ҫӑмӑллӑн сывласа ячӗ. Часах студентпа студенткӑ, килӗштерсе иурӑнакан тӑвансем пек шӑкӑл-шӑкӑл калаҫса, коридор тӑрӑх юнашар утса кайрӗҫ. Вӗсем ҫӑмӑллӑн утнӑран, утмаҫ- ҫӗ — вӗҫсе пыраҫҫӗ тейӗн.



Пуҫлӑхра чухне
Хула Совечӗн ҫуртне Зина пӑшӑр-_______________  ___  ханса кӗчӗ. Ёҫтӑвком председате-лӗн заместителӗпе паян та кала- ҫаймӗ-ши? Зинӑшӑн пулсан, ҫынна тилмӗресси чӗр тамӑк, халӗ вара чуна хытарасах пулать. Ыйтӑвӗ пысӑках та мар, анчах татса памасан, ӗҫлеме май ҫук. Отпуска тухсан, вӑл ҫулталӑкри Кольӑна хӑйпе пӗрле яла илсе кайнӑччӗ, ясли заведующийӗ ӑна темшӗн-ҫке каял- ла йышӑнасшӑн мар. Ним каласа та ӳкӗте кӗмест, пӗр- мап вырӑн ҫукка перет. Ёҫтӑвкомра ку ыйтӑва татса па- маллах пек, анчах каллех инкек: пуҫлӑхӗпе ниепле тӗл пулма ҫук. Пӗррехинче канашлура терӗҫ. Тепринче ӑна аслӑрах пуҫлӑх хӑй патне чӗнсе илнӗ иккен. Виҫҫӗмӗ- шӗнче шкул ҫулнр ҫитмен ачасен хулари учрежденное- сем тӑрӑх тухса кайни ҫинчен пӗлнипе ҫырлахмалла пулчӗ. Паян хӑй вырӑнӗнче-ши хуть?Ытти чухне заместитель пӳлӗмӗн алӑкӗ умӗнче ҫын- сем кӗпӗрленсе тӑраканччӗ. Халӗ вара кунта никам та курӑнмасть. Нивушлӗ вӑл паян та ҫук? Зина иккӗлене- иккӗленех алӑк патнелле ҫывхарчӗ, хуллен кӑна йӗс хӑ- лӑпран туртрӗ. Зинӑн телейӗ хӑйпе пӗрлех-мӗн. Пуҫлӑх кабинетра лара парать. Ача амӑшӗ хӑйӗн хуйхи ҫинчен тинех каласа парать ӗнтӗ. Тен, пуҫлӑх ӑшӑ сӑмах калӗ, ыйтӑва ҫийӗнчех татса пама та пултарӗ. Телефон тӑрӑх ясли заведующине пӗччен хӗрарӑмӑн ачине тӑхтаса тӑ- масӑрах йышӑнма хушӗ те, вара ӗҫӗ те пӗтрӗ. Ҫак шу- хӑшсем Зинӑн пӑшӑрханӑвне пӗтӗмпех сирсе ячӗҫ. Вӑл алӑка хӑюллӑн яриех уҫрӗ.— Кӗме юрать-ши?— 'Гӑхтӑр наччаслӑха! Эккей, телефонпа калаҫма та ирӗк памаҫҫӗ! — кӑмӑлсӑррӑн хуравларӗ заместитель40



хулӑн сасӑпа. Хӑй, пуҫне каҫӑртса хунӑскер, телефон трубкине тэтах хӑлхи ҫумне тытрӗ.Сасӑ туса пуҫлӑха чӑрмантарасран Зина алӑка асӑр- ханарах хупрӗ, шӑппӑн кантӑк умне кайса тӑчӗ. Мӗнех вара, пуҫлӑх телефонпа калаҫса пӗтериччен кӗтме пула- тех. Тен, патшалӑх вӑрттӑнлӑхӗпе ҫыхӑннӑ акӑш-макӑш пысӑк ӗҫ ҫинчен калаҫать. Ара, ҫаплах ӗнтӗ, унсӑрӑн кӗме чармастчех.Ёҫтӑвком председателӗн заместителе Афанасьев — хӑй вӑхӑчӗн кашни минучӗпе пӗлсе усӑ куракан ҫын. Ёнер каҫ вӑл вӑрман хуҫалӑхӗнчи Егоров инженерпа шахматла вылясаччӗ, вӑхӑт вӑраха кайнӑран, вӗсене пӗр партине вӗҫне ҫитермесӗрех пӑрахма тивнӗччӗ. Тӳррипе калас-тӑк, Афанасьев'ё вӑййа тепӗр вӑхӑта хӑварма юратсах каймасть. Ку хутӗнче ӑна партнер сывлӑш тух- малла мар хӗссе ҫитернӗччӗ те, партие тепӗр чух тӑсма килӗшмеллех пулчӗ. Ирпе ӗҫе килсен, Афанасьев вӑхӑта сая ярса лармарӗ, тӳрех ӗнерхи партие епле выляса пӗ- тересси пирки шухӑша путрӗ.— Эврика! — терӗ вӑл пӗр ҫур сехетрен. Ал тупанӗпе ҫамкине ҫат! ҫапса илчӗ те телефонисткӑна вӑрман хуҫа- лӑхӗпе ҫыхӑнтарма хушрӗ. Шӑпах ҫав вӑхӑтра кӗрсе чӑрмантарма пӑхрӗ ӑна пӗр тӗлсӗр-йӗрсӗр ҫӳрекен хӗра- рӑм. Пулать ҫав ҫын! Таҫта васкать. Ҫунмасть вӗт. Кӑшт та кӗтсе тӑрасшӑн мар.— Ирхи салам! — мӗкёрчё вӑл телефонпа, трубкӑра Егоров сассине илтсен,— Э, хамӑн сывлӑх пирки шалӑп- лама пултараймастӑп. Пӗлетӗн-и, братец, сана 4 ходран мат! Ҫук, мӗншӗн каппайланас? Кирек мӗнӗнне те ӑна майне пӗлес пулать. Мӗн тетӗп? Ҫур банкӑ коньяк сан- ран тухать. Мӗнле майпа мат? Пӗлесех килсен, кӗттерсе ан тӑр, срочнӑ килсе ҫит.Телефон трубки аппарат рычагӗсем ҫине канӑҫлӑн пырса выртрӗ.Ҫав хушӑра Зина та канӑҫлӑнах кӗтсе тӑчӗ. Акӑ, ырӑ пуҫлӑх телефонпа калаҫса пӗтерӗ те кабинета хӑех чӗнсе_ кӗртӗ. Ия, ҫаплГах пулать. Часах алӑкне уҫӗ те: кӗрӗрех, тейӗ, мӗншӗн килнине ыйтса пӗлӗ. Анчах пуҫлӑх темле сӑлтавпа хӑйӗн ырӑ кӑмӑлне кӑтартма васкамарӗ. Теми- ҫе тӗрлӗ ыйтупа шухӑшланӑ май хӗрарӑм кӗтсе тӑни ҫннчен макса каймарӗ-ши вал? Мӗн пулать те мӗн килет тесе, Зина каллех пӳлӗм алӑкне уҫрӗ.

— Ну, мӗн унта? Ҫунмасть пуль вӗт? — пуҫне, ҫӗкле- месӗр ыйтрӗ пуҫлӑх.— Ҫунасси ҫунмасть те...— Эппин, тӑхта наччаслӑха.Зйна каллех кантӑк патне таврӑнчӗ. Кӗҫех ун тӗлӗн- чен пӗр ватӑ та мар, яшӑ та мар хыткан этем вӑшт ҫеҫ утса иртрӗ, ыйтса-туса чӑрманмасӑрах тӳрех замести­тель пӳлӗмне кӗрсе кайрӗ. Тепӗр минутран алӑк шӑнкӑрт питӗрӗнчӗ шал енчен.— Эсир Афанасьев патне-и? Йышӑнать-ши?—пырса тӑчӗҫ Зинӑпа юнашар арҫынпа хӗрарӑм.— йышӑнать, ахӑр. Тулӗк ун патне пысӑк пуҫлӑх килчӗ пулас, питӗрӗнсе ларсах пуплеҫҫӗ,— хаш сывласа илчӗ Зина. Ку пуҫлӑх Егоров инженер пулнине тата вӑл мӗн ҫӑмӑлпа килнине тавҫӑрма пултарайман ҫав апӑрша хӗрарӑм.Пӑртакран кӗтекенсем патне пырса, икӗ рабочи черет йышӑнчӗҫ, унтан артист евӗр бант ҫыхса янӑ каччӑ тата аллине кивӗ сӑран сумкӑ тытнӑ старик килсе тӑчӗҫ. Ч е ­рет пысӑкланнӑҫемӗн пысӑкланса пычӗ. Унӑн вӗҫӗ, ко- ридоралла тӑсӑлса кайса, малта тӑракан Зинӑна курӑн- миех пулчӗ.Егоров инженер тусӗпе заняти пӗтсенех тӗл пуласси пирки калаҫса татӑлса пӳлӗмрен тухсанах заместитель патне ӗҫтӑвком секретаре кӗчӗ. Ун хыҫҫӑн, хул айне .чу­лан папкӑсем хӗстерсе, финанс пайӗн заведующнйӗ, главнӑй врач-педиатор, хулари театр директорӗ пӗрик хыҫҫӑн^тепри пуҫлӑх пӳлӗмнелле ярӑнтарчӗҫ, черетре тӑ- ракансем ҫине ҫаврӑнса та пӑхмарӗҫ. Каялла тухма ва­ра нихӑшӗ те васкамарӗ.Стена ҫумӗнчи сехет ҫаплах шаккать те шаккать, унӑн йӗпписем малаллах шӑваҫҫӗ.— Тенкел лартасчӗ хуть ҫакӑнта. Пӗрмай тӑнипе урасем’ ним туймиех пулчӗҫ,—хӑй тӗллӗн мӑкӑртатса ил- чӗ Зина.Шӑп ҫав вӑхӑтра пуҫлӑх алӑкӗ уҫӑлчӗ. Унтан ҫынсем кӗпӗрленсе тухрӗҫ, кӗҫех Афанасьев хӑй те курӑнчӗ.— йышӑнма пуҫлать, ахӑр,— пӑшӑл-пӑшӑл туса ил- чӗҫ черетри ҫынсем. «Тинех кӗрегӗп!»— вӗлтлетрӗ савӑк шухӑш Зина пуҫӗнче. Хӗпӗртенипе тӑрса ывӑнни ҫинчен те манчӗ. Ана нумайччен кёттернӗ пуҫлӑх та лайӑх ҫын пек туйӑнса кайрӗ. Зина ун ҫиие именчӗклӗн пӑха-пӑха илчӗ, Анчах сивӗ сӑн-питлӗ пуҫлӑх тем пирки ун ҫине

Пӗртте пӑхмарӗ, черетри ытти ҫынсем ҫине те куҫ айӗн кӑна пӑхса илчӗ. Унтан, сӑмахӗсемпе сулхӑн ҫаптарса, пурте илтмелле ҫапла пӗлтерчӗ.— Юлташсем, ӗҫсем важнах мар. Бюрократ тесе айӑплатӑр-и е урӑх сӑмахпа ятлатӑр-и, кирек те мён ка- лӑр, никама та принимать тӑваймастӑп.-— Епле апла? Мӗн пирки? Мӗншён пустуй кӗттере- тӗр? — хускалса илчӗҫ ҫынсем.Ачана никампа хӑварма ҫук та...— шанчӑкне ҫу- хатнӑн, мӗскӗн сасӑпа каларӗ Зина.— Кӑшкӑрашнинчен усси ҫук. Кирек мӗнӗн те хӑйӗн йӗрки пур. Хӑвӑрах куратӑр, апат вӑхӑчӗ ҫитрё. Кӑнтӑр- ларан вара заводри ача садне проверкӑна каятпӑр. Те- пӗр чухне килӗр.Ӑнланатӑп, анчах нимӗн тума та пултараймастӑп те­нён, Афанасьев аллисёмпе апла-капла туса илчӗ те, ка- ҫӑрӑлчӑк пуҫне тата ҫӳлерех ҫӗклесе, хӑйӗн ҫулӗпе утта- ра пачӗ. Шак хытнӑ пек тӑракан ҫынсем чарӑлса кайнӑ куҫсемпе пӑхайса юлчӗҫ.— Пыр та калаҫ унпа... Ҫын хуйхи ҫил ҫинче ҫав,— ассӑн сывларӗ куҫлӑхлӑ старик.— Тӑхта, пуйӑс, кутамкка юлать! — шӳтле кӑшкӑр- чё пуҫлӑх хыҫӗнчен артистла тумланнӑ ҫамрӑк.Пӑртакран, тӑрса та усси ҫуккине ӑнланса, ҫынсем икшерӗн-виҫшерӗн салана пуҫларӗҫ. Салхулланнӑ Зина та, хула Совечӗ ҫуртӗнчен кичем сӑнпа тухса, хваттерне сӗнкӗлтетрӗ. Кӑмӑлӗ хуҫӑлнӑран нихӑш ӗҫ патне те алли пымарӗ унӑн. Яра кун усеӑрах иртрӗ. Ырӑ ҫынна тӗл пулсан — чун уҫӑлать, усала тӗл пулсан — кун пӑсӑлать, тесе ахальтен каламан ҫав. Ресторанта официанткӑра ӗҫлекенскер, ачине ырӑ кӳршӗсем патне хӑварса, каҫ кӳ- лӗм ӗҫе кайрӗ.Ёҫре унӑн чунӗ кӑштах лӑпланнӑ пек пулчӗ. Клиент- сем лайӑх кӑмӑллисем пыра-пыра ларчӗҫ. Пӗрисем пӗр- ле апат ҫиме чӗнчӗҫ, теприсем сӑра тутанса пӑхма сӗн- чёҫ. Ялтан килнӗ старик официанткӑна мухтаса илчӗ: <:Ёҫ патне сирӗн алӑ питӗ ҫыпӑҫать, кин туса киле кӗрт- ме те тиркессӗм ҫук»,— терӗ вӑл. Сарлака хул-ҫурӑмлӑ, тӗм-хура ҫӳҫлӗ лейтенант тутлӑ апатпа пӗрле чипер офидианткӑна хӑйне те кӗмӗл кашӑкпа ҫӑтса яма хатӗр- ри ҫинчен пӗлтерчӗ.Клиентсем умӗнче куҫран ӳкесшӗн мар пулса, хӑпӑл- хапӑл ӗҫленӗ май, Зина хӑйӗн хуйхине те мана пуҫларӗ.

Пусӑрӑнчӑк шухӑш-кӑмӑл майӗпен-майӗпенех сирӗлсб пычӗ.Тахӑш вӑхӑтра чи хыҫалти сӗтел хушшине икӗ арҫын к.ӗрсе ларчӗҫ. Пӗри кӳпшек кӗлеткеллӗ, яп-яка пичӗ вӗр- се хӑпартнӑ пек сарлака. Вӑл мӑнтӑр аллисене сӗтел ҫи- не хурсан, Зинӑна вӗсем тукмак пек туйӑнчӗҫ. Тепри вара типшӗм ҫын. Сӑнӗпе хӑй пӑхмалӑх та ҫук, тӑсмака пит­ие хура тут пусса ҫерҫи ҫӑмарти пек чӑпарлатнӑ, куҫӗ- сем путса кӗнӗ. «Вӗтӗннӗ чун... Пӗр вӑрӑм туна ӗҫсен, теприн валли юнӗ юлмасть»,— йӑл кулса илчӗ Зина. Вӑл икӗ клиента пӗр-пӗринпе танлаштарчӗ те, ӑна ирӗкре саркаланса ӳсекен элес-мелес куршанакпа хӳме айӗнчен шӑтса тухнӑ ҫинҫешке мӑян аса килчӗҫ.Зина арҫынсене иккёшне те тӳрех палласа илчӗ. Акӑ ку, самӑрри, пуҫне хур аҫи пек каҫӑртса ҫӑлтӑрсем шут- лаканни, ӗҫтӑвком председателӗн заместителӗ. Тепри камне пӗлмест вӑл, анчах ӑна та хула Советӗнчех курнӑ. Ҫак ҫынсене асӑрхасанах, Зина чӗрине сивӗ пӑр сӗртӗн- нӗ евӗр туйӑнса кайрӗ.Вулакан ан иккӗлентӗр, кусем чӑнах та Афанасьевпа Егоров пулчӗҫ. Вӗсем, пӳрнепе кӑчӑк туртса, официант- кӑна хӑйсем патне чӗнчӗҫ. Аллинче тулли поднос пулни- пе Зина клиентсене кӑштах тӑхтама ыйтрӗ. Буфет еннел- ле утнӑ чухне унӑн пуҫне темле каварлӑ шухӑш пырса кӗчӗ пулас, хитре пичӗ ҫинче чее кулӑ выляса илчӗ. Ҫӗнӗ- рен килнӗ клиентсем патне вӑл «кӑшт тӑхтасан» та пы- марӗ, сӗтел ещӗкӗнчи вилкӑсемпе ҫӗҫӗсене ал шӑллипе васкамасӑр сӑтӑрса тасатма тытӑнчӗ. Лешсем ӑна кал- лех хӑйсенчен заказ йышӑнма чӗнчӗҫ. Официантки вӗсем енне ҫаврӑнса та пӑхмарӗ.— Тӑхтӑр наччаслӑха! Пӑван пекех ҫыпӑҫатӑр. Эсир столовӑя мар вӗт, ресторана килнӗ...— терӗ вӑл.Афанасьевпа Егоров ресторана ҫӗкленӳллӗ кӑмӑлпа килнӗччӗ. Ара, ҫур банкӑ коньяк сыпмалла-ҫке-ха вёсен. Ҫитменнине тата, сӑлтавсӑр мар, шахмат вӑййине вӗҫне ҫитернӗ ягпа. Официанткӑ вӑрах кӗттернине пула ҫав ырӑ туйӑм иккӗшӗн те ирхи тӗтре пекех сирӗле пуҫларӗ,. чёрисене темле ӑман вӗчёлтеттерчӗ. Ытти чухне хӑйне мӑнаҫлӑ тытакан Афанасьевӑн тӳсӗмӗ вӗҫнех тухрӗ  ̂пулас.— Мӗн карчӑкла кӗштӗртетет ҫав ӑҫтиҫук хӗрача? Ҫын мёшӗлтетнине манӑн пӗртте юратас кимест,— терӗ вӑл хыттӑнах.44



— Не обязательнӑ сразу... Луччӑ сӑнаса пӑхӑр-ха ун ҫине: мӗнешкел хитре вӑл! Славниех темелле,— сӑмаха урӑххи ҫине пӑрма хӑтланчӗ Егоров,Чӑнах та, Зина —; чипер хӗрарӑм. Хӑмӑртарах тӗслӗ платйӗ унӑн йӑрӑс кӗлеткине тӑп-тӑп тытать, урине вӑл ҫӳллӗ кӗлеллӗ туфли тӑхӑнна, пуҫӗнче — чӗнтӗр тыттар- нӑ шурӑ калпак. Сӑнӗ тулли уйӑх пек ҫутӑ, куҫӗ ҫурхи тӳпе пек сенкер.Ҫапах та официантка килӗшмест Афанасьева.— Э, тупнӑ сӑхланмалли... Тумлантарсан, тунката та пукане,— теейрӗ вӑл.— Нумая кӗтнине сахала кӗтетпӗрех,— лӑнкӑрт ҫӑт- рё сурчӑкне Егоров.— Хамӑрӑнне ӗҫме килнӗ, такамӑнне мар. Ҫын шучӗпе ӗҫме эпӗ вообще юратмастӑп.Афанасьев мӑч та хупӑнми кӗленче куҫӗпе тусӗ ҫине сӳрӗккӗн пӑхса илчӗ.— Конечнӑ, пӗрре пулнӑччӗ. Лешӗ, трестри Тихонов, пёлтӗр пире, Ивановпа иксӗмӗре, питӗ лайӑх шыва кӗрт- нёччӗ. Тепӗр кунне пуҫ ҫӗклеме ҫук ыратать. Мухмӑр... Что делать? Хӑв пӗлетӗн, ун пек чух кӗсъе тӗпӗ яп-яка. «Каяр Тихонов патне, унӑн пулмалла»,— ӑс пачӗ Ива­нов. Кайрӑмӑр. Откуда ӑс ҫитрӗ — хам та тӗлӗнетӗп. «Эсӗ ӗнер ӳсӗрле манран 3 тенкӗ укҫа кивҫен илнӗччӗ, параймастӑн-ши?»— тетӗп. «Илтӗн ҫав, унран илсе бу- фетчицӑна тӳлерӗн. Мантӑн та-и?»— аса илтернӗ пек пулчӗ Иванов та. Хайхи вара хӑйӗн 3 тенкипе Тихонова хӑйнех хӑналаса хӑвартӑмӑр. Так сказать, интерес пёр чӗрес пулса тухрӗ.Егоров хӑй мыскарине каланӑ май вӗҫӗмсӗр хихик- летрё, Афанасьевё итлесе пётерсен аслати сассипе кёс- кен ахӑлтатса илчё.— Вообще эпё те ҫынран ӗҫмен. Простӑ каласан, ма­йе пур-ха вӑл. Ҫынсене эпё сахал мар ырӑ тунӑ, толькӑ вёсен эрехӗ кирлё мар мана,— пӗлтерчӗ хӑйӗн ҫинчен Афанасьев. Унтан каллех кулянма пуҫларӗ:— Вӑт лар- тать пире ҫил хыптарса! Чуна кӑларать кӗттерсе...— Ничава... Кӑлӑхах пӑлханас мар. Акӑ мӗн тасат- маллине тасатса пӗтерӗ те живӑ-два пирӗн пата килӗ. Пилӗк ҫӑлтӑрли те ума туххӑмах килсе ларӗ,— тусне лӑплантарма пӑхрӗ Егоров.Анчах шурӑ саппунлӑ чиперкке пуҫланӑ ӗҫне пётер­сен те ҫав-ҫавах вӗсем патне пымарӗ, малти сӗтел хуш-



шине тин ҫеҫ кӗрсе ларнӑ каччӑран заказ йышӑнчё те чаршав хыҫӗнчи буфета йӑпӑр-япӑр кё'рсе кайрё.— Ну, мӗн унта? Ҫунмасть пуле те? — хаяррӑн ҫиҫ- терсе илчӗ куҫне официанткӑ икӗ клиент тӗлӗнчен вӑш- ваш утса тепре иртсе пыруҫӑн.Мӗн калать ҫав чӑрсӑр хӗрарӑм? Ку нимӗнле калӑпа та шӑнӑҫмасть-ҫке. Афанасьев пичӗ кӗҫ-вӗҫ ҫурӑласла хӗрелсе кайрӗ. Кӗрӗс-мерӗс кӗлеткеллӗскер ури ҫине мӑ- раннӑн тӑчӗ. Килсӗр-йӗрсёр, ятсӑр-шывсӑр сӗтӗрӗнчӗк мар вӑл! Мӗн тесен те, хула пуҫлӑхӗ! Хӑйне епле хисеп- леттермеллине пӗлекенччӗ-ха.— Эсӗ мӗн... мана палламастӑн-им? Халех админи­стратора чӗнсе килнӗ пултӑр!— хушрӗ вӑл, ҫиллине шӑ- нарса.Хаярланнӑ пуҫлӑхӑн ҫиллес сӑмахӗсем официанткӑна йывӑҫ ҫинчен татӑлса ӳкнӗ кӗрхи ҫулҫӑ тӗшне те тӑма- рӗҫ пулас.— Кирек те мӗн каласа ятлӑр, администратор сирӗн пата тухма ерҫеймест. Тепӗр чухне килӗр,— терӗ офици- анткӑ ним пулман пекех лӑпкӑн.Тӗлӗннипе пуҫлӑхӑн ҫӑварӗ хапха сарлакӑш карӑнчӗ, Кӑн-н пӑхрӗ сивӗ куҫӗпе чӑрсӑр хӗрарӑм ҫине. Хӑ, ӑҫта курнӑ вӑл ӑна? Сассине та таҫта илтнӗ... «Ачана никам- па хӑварма ҫук та...» — сасартӑк чан ҫапнӑ пек янӑраса кайрӗҫ ун хӑлхинче хӑй илтнӗ сӑмахсем. Самантрах аса илчӗ Афанасьев ку хӗрарӑма ӑҫта курнине. Аса илчӗ те, ҫан-ҫурӑмӗ ҫӳҫеннӗ пек пулчӗ. Тепӗр тесен, ҫак туйӑм унӑн пурӗ те минутлӑха ҫеҫ пычӗ. Кӗҫех вӑл Егоров ен- иелле мӑнаҫлӑн ҫаврӑнчӗ те ҫапла хушрӗ:— Ҫӗкле парӑсна залӑн тепӗр еннелле . Унта урӑх официанткӑ пулма кирлӗ.Ресторанта пӗр вырӑнтан тепӗр вырӑна куҫса ларма тивнишӗн Афанасьев питех пӑшӑрханмарӗ. Пӑшӑрхан- малли кайран килсе тухрӗ: ӑна хальхи суйлавра хула Совечӗн яхӑнне те ямарӗҫ. Йӗрки ҫапла: мӗн акатӑн, ҫав шӑтать.



ҪЫхман ҫапӑ шӑпӑр мар
Ял ҫумӗнчи пысӑк пӗвен пӑртан та- салса пыракан кӑкӑрӗ тӑрӑх палӑ- ри-палӑрми тӗтре каркаланать. Вӑл, хумлӑн-хумлӑн ҫӗкленсе, ӗне фермин витисем урлӑ хуллен хыр вӑрманӗ еннелле туртӑнать. Унта та хунта йывӑҫсем хушшинчен ирӗлее пӗтмен юр чӑл-чӑл шурӑ саплӑксем пек курӑнать. Ватӑ хырсем ним хускалми ла- раҫҫӗ. Вӗсем ирхи шуҫӑм вӑхӑтӗнчи тутлӑ ыйха уҫайма- сӑр канлӗн тӗлӗреҫҫӗ.Ҫынсем йывӑҫсенчен те маларах вӑранаҫҫӗ-мӗн. Ял- тан тухса, икӗ ҫамрӑк вӑрман еннелле утать. Кусем — пӗр тӑвансем: Мӗтрипе Верук.— Эсӗ каях ӗнтӗ, эпӗ хунта хӑштах сывлӑш ҫавӑрса ярам,— терӗ Мӗтри вӑрман хӗррине ҫитсен.Ку вырӑнта пиччӗшӗнчен ҫавнашхал сӑмахсем илтме Верух хӑнӑхса ҫитнӗ ӗнтӗ, мӗншӗнне-мӗнне те лайӑхах пӗлет, ҫавӑнпа ним шарламасӑр вӑрман хӗрринчи сух- махпа фермӑналла кайрӗ. Мӗтри хвартал юпи ҫумне та- янчӗ те ҫул ҫине хуҫ илми пӑхрӗ. Кёҫех Ҫӗн урам енчен йӑрӑс пӳллӗ ҫамрӑх хӗр хӑвӑрт-хӑвӑрт утса килни ху- рӑнчӗ.— Сывлӑх сунатӑп, Лена! — аякранах хӑшхӑрса са- ламларӗ ӑна хаччӑ.— Эсӗ куратӑн-и?— Курасса чиперех кураханччӗ те, анчах мӗне-ши?— Пӑхсам: пӗве хӑйӗн вӑрӑм ҫивӗтне вӑрман ҫине уртса янӑ. Ҫитменнине тата, сан ҫивӗт пекех хитре.— Ан кулса тӑр манран, эс кулас ҫын мар эпӗ,— ҫил- лененҫи пулчӗ хӗр. Анчах хӑй ҫавӑнтах хаччӑна алӑ тӑс- са пачӗ. Ҫав вӑхӑтра унӑн пичӗ хёрен шурӑмпуҫӗ пек ҫулӑмланчӗ. Кӗҫех хӗрпе каччӑ ҫума-ҫумӑн фермӑналла утрӗҫ. 47



Ене ферми капӑр хырлах хёррине вырнаҫнӑ. Кунта кирпӗчреы тунӑ пысӑк та вӑрӑм витесем ретӗн-ретӗн ла- раҫҫӗ. Кормокухньӑн ҫӳллӗ мӑрйинчен тӗтӗм мӑкӑрла- нать. Кӑшт айккинерех общежитии шиферпа витнӗ ҫӗнӗ ҫурчӗ илемлӗн курӑнать. Водопровод башни, апат хатӗр- лекен агрегатсем, выльӑх апатне витене турттармалли вагонеткӑсем, электричествӑ ҫути — ҫаксем пурте пёр- пёр фабрикӑна аса илтереҫҫӗ.Фермӑ патне ҫитеспе Лена каччӑна ҫамрӑк хурӑн тӗ- лӗнче чарса тӑратрӗ. Ҫак йывӑҫ, вӑрмантан ирӗк вырӑна тухса, пӗчченҫи ӳссе ларнӑ.-— Эсӗ куратӑн-и?— Мӗтрие хулӗнчен кӑлт тӗкрӗ хӗр.— Аванах куратӑп. Чиперккене чунсӑр чун лӑскаса кайнӑ.— Хуҫӑк турачӗсем нишлӗ хур чӗппи ҫуначӗсем пе- кех усӑнса тӑраҫҫӗ. Питӗ шел...— Шел,— килӗшрӗ Мӗтри.Хӗрпе каччӑ фермӑна кӗчёҫ. Унта ҫынсем калаҫни, витресем чӑнкӑртатни, ӗнесем тунсӑхлӑн мӗкӗрни уҫҫӑн- рах та уҫҫӑнрах илтӗнекен пулчӗ.Ирхи ӗнтрӗке сирсе, ял енчен хӗвел ҫӗкленчӗ. Вӑл хӑйӗн пайӑркисемпе чи малтан хыр тӑррисене тара- ватлӑн лӑпкаса илчӗ, унтан ачаш ҫутине хырлӑх ҫумӗн- чи ӗне витисен ҫи виттийӗсем ҫине ӳкерчӗ. Часах пӗтӗм тавралӑх, ылтӑн тёспе ҫиҫме пуҫласа, савӑккӑн кулса ячӗ.Ҫанталӑк тӳлек. Ҫурхи сывлӑш таса та уҫӑ, хыр вӑр- манӗнче вӑл уйрӑмах ырӑ. Ҫутҫанталӑк ҫӗнелни кӑмӑла хускатать.Пӑртакран ӗне кӗтӗвӗ вӑрманалла кӗрсе кайрӗ. Унтӑ пӗлтӗрхи ҫулҫӑсемсӗр пуҫне нимех те ҫук-ха, ҫапах та ӗнесене уҫӑлса ҫӳрени пӑсмасть, кайран вӗсем апата ла- йӑхрах ҫиеҫҫӗ.Тулли флягӑсене ретӗн-ретӗн лартса тиенӗ грузовик, фермӑ картишӗнчен тухса, ҫу заводнелле ҫул тытрӗ.— Эпир ҫаврӑнса киличченех качча тухса ан кайӑр- ха, хӗрсем! — кӑшкӑрса хӑварчӗ кабинӑран Санька.— Эсӗ авланмаллине аса илмесӗр качча тухма шут- ламастпӑр! — евитлерӗ хурарах сӑнлӑ лутра Верук.Ҫывӑхри ҫынсем ахӑл-ахӑл кулса ячӗҫ. Пёр Клава кӑна тутине тӑп ҫыртса лартрӗ. Шап-шурӑ питлӗскер, вӑл грузовике куҫӗпе пӑхса ӑсатрӗ те общежити ҫуртне чупса кӗчӗ.

— Лена, эсӗ мӗн туса тӑратӑн кунта? Юрату чирӗпе аптӑрамарӑн пулӗ те?Тантӑшӗ хӑйне хирӗҫ мӗншӗн сӑмах хушманнине ӑн- ланайманнипе Клава та кантӑкран пырса пӑхрӗ. Турник ҫинче фермӑри учетчик Мӗтри упражненисем тӑвать иккен.Клава хуллен кӑна тантӑшӗн хулӗнчен сӗртӗнчӗ:— Хӑй эсӗ ун ҫине пӑхса савӑнса тӑни ҫинчен шутла- масть те ӗнтӗ!— Ай, ӳкет вӗт...— шартах сикрӗ Лена.— Ха, ним мар «хӗвел» турӗ,— терӗ лӑпкӑн тепӗр самантран Клава.Икё хӗр ҫаплах куҫ илмесӗр кантӑкран пӑхаҫҫӗ. Кач- чӑ, турник ҫинчен ҫӑмӑллӑн сиксе, аллине вӗҫесле ма- лалла тӑсса хучӗ, унтан салтакла хӑвӑрт тӳрленсе тӑчӗ те ҫамки ҫине усӑнса аннӑ ҫӳҫ пайӑркине шӑлса вырт- тарчӗ. Юпа тӑрринчен ҫӳхе пиншакне илсе тӑхӑнчӗ, ал­лине пуртӑ тытрӗ те ҫӑмӑллӑн утса кайрӗ.Хӗрсене иккӗшне те пӗр ыйту интереслентерчӗ: учет­чик шут шӑрҫине мӗншӗн пуртӑпа улӑштарнӑ-ха? Мӗн шут тытнӑ-ши вӑл?Вёсен вӑрах кӗтмелле пулмарӗ. Мӗтри хуҫӑк турачӗ- сене усса мӗскӗннӗн ларакан ҫамрӑк хурӑн патне пычӗ те унӑн хӑрӑк тураттисене асӑрхануллӑн касма тытӑнчӗ.— Лайӑх каччӑ,— ырларӗ шӑппӑн Лена.— Темле ҫав... Темли-мӗнни, килӗшмест вӑл мана. «Вилсе пыракан профессипе ӗҫлетӗп, коммунизмра ҫын- сен ӗҫне шута илни кирлех те мар», текелет. Верук суса илекен сӗте ӳстерсе кӑтартма вӑтанмасть вара хӑй. йӗ- кӗрешсем темерӗн...— Мӗн-н? Чӗлхӳ вӗҫне ма шӗпӗн тухмасть санне!— кӳренсе пӳлчӗ тантӑшӗн сӑмахне Лена.— Мӗн шӗпӗн тухмалли унта! Ҫав лутака Верук чух- лӗ те ӗҫлейместӗн-и эсӗ? Кирек мӗнле тӑрӑш, вӑл пур пӗр санран ирттерет. Мӗншӗн? Мӗншӗнни паллӑ: кашкӑр пулӑшсан, вӑрӑм туна та лашана ӳкерет. Сана савни те­се шутлать, сӗтне пёр грам та хушса ҫырмасть.— Ҫитет! Тек ан лӑпӑртат кирлӗ мара! — тӑрӑсттап- рӗ урине Лена.— Лайӑх ҫынсем ҫинчен ман умра сӳпӗл- тетсе ан тӑр!— «Сӳпӗлтетсе»... Санӑн мана чариччен вӗсене ча- расчӗ. Хамӑн куҫпа хам куртӑм. Мӗтрийӗ пурӑпа Кӑтарту хӑми ҫине ҫырать, Верукӗ юнашар шӑл йӗрсе тӑрать. Лу-

таки тем каларӗ, шахвартаймарӑм, пиччӗшӗ вара ҫавӑн- тах унӑн хушамачӗ тӗлне урӑх цифрӑ ҫырса лартрӗ.— Авӑртах ӗнтӗ, авӑртах...— Татах ӗненмест... Кирек мӗн кала, ахальтен мар апла тӑвать. Ак курӑн: ӑмӑртура эсӗ мар, Верук мала тухать. Ҫӗвӗ машики те, чапӗ те ӑна ҫакланать.Лена пӗр сӑмах та чӗнмерӗ. Пит ҫӑмартийӗсем кӑна вутла ҫуна пуҫларӗҫ. Тарӑхмаллипех тарӑхса кайрӗ вӑл. Тантӑшӗ ҫакна асӑрхасшӑн пулмарӗ, ҫаплах хӑйӗнне печӗ:— Итле, тулӗк сӑмах хамӑр хушӑра пултӑр. Мӗтрие тыткӑнлас тесен, санӑн ӑмӑртура мала тухас пулать. Кашни кун ҫур витре сӗт парам та, Мӗтрие те хӑвӑн ҫум- на ҫирӗпрех кӑкаратӑн, ҫӗвӗ машинине те санах параҫҫӗ. Ас ту, варлин варли тата пур. Фельдшерицӑ куҫ хывнӑ, тет, ӑна.Килӗшӳсӗр сӑмахсене Лена урӑх итлесе тӑмарӗ, сӗт витрисене ҫума кайрӗ. Тепӗр сехетрен вӑл Мӗтрие Ве- рукпа пӗрле Кӑтарту хӑми умӗнче курчӗ. Вӗсем иккӗшӗ калаҫса тӑраҫҫӗ. Пӗр тӑвансем кайсанах Лена та унта пычӗ.— Куратӑн-и, ӑмӑртӑва тӑвансем каллех пӗр ҫӑвар- тап сурса ҫутатрӗҫ,— пырса тӗкрӗ ӑиа хыҫалтан Клава.Лена, илтмӗш пулса, Кӑтарту хӑми патне ҫывӑхарах пырса тӑчӗ. Унӑн ӗнер суни ёне пуҫне 8 килограмччӗ. Верукӑн 9 килограм иккен.Вун пилӗк дояркӑ, вун пилӗк хушамат. Чи хыҫалта— Клава хушамачӗ. Эх, Клава, Клава... Хӑв хӳрере сӗтӗрӗ- нетӗн, тантӑшна мала кӑларасшӑн. Анчах та вӑл мана меншӗн ун пек тума сӗнчӗ-ха? Ырӑ сунса-ши е урӑх тӗл- левпе-ши? Варлин варли пур тесе элеклеме пӑхрӗ те, унӑн хӑйӗн ҫапла мар-и-ха? Ыивушлӗ вӑл Санькӑна юра- тать? Верук ҫине ҫилӗ тытмасть пулӗ те? Ҫук, апла пул- ма пултараймасть. Санькӑпа Клава килӗштернине Лена пачах асӑрхаман. Паллах, ҫӗнӗ ҫул каҫрине шута илме ҫук. Ун чухне Клава темле майпа ӳсӗрӗлнӗ кайнӑ. Сань­ка сӳсленнӗ хӗре килне ҫитичченех ӑсатса янӑ.— Сан малти ступицӑсенче подшипниксем ҫийӗнмен цулӗ те? Тем, люфт пур пек,— тӑрӑхлама пӑхнӑ шофер хӗртен.— Ик... мӗн лифчӗ пултӑр унта... ик...— ҫине-ҫинех иклетнӗрен аран-аран каласа янӑ лешӗ.

— Ик те мар, лифт та мар, люфт. Урусене ҫирӗпрех пус; тени пулать вӑл. Ҫил вӗрнипех тайкаланмаҫҫӗ ӑна.Япӑх пулса тухнӑшӑн хӗрӗ мар, каччи ҫул тӑршшӗ- пех кулянса пынӑ. «Эй-яй-яй! Мӗн тесе ку таран ӗҫмел- ле пулнӑ-ши? Эй-яй-яй! Сана халь мӗнле каччӑ юратӗ ӗнтӗ? Аҫу-аннӳ те ун пек мар-ҫке!»— чунтан пӑшӑрхан- нӑ вӑл. Хӗр тутисем вӗҫӗмсӗрех пӗрешкел сӑмахсем пӑ- шӑлтатнӑ: «Эх, Санька, эсӗ нимӗн те пӗлместӗн». Хӗрпе каччӑ ҫапла пуплесе пыни тахӑшӗн ҫивчӗ хӑлхине кӗнӗ- кӗнех. Ҫамрӑксем шӑл йӗрес шутпа Санькапа Клава умӗнче яйяйлатнине халичченех илтме пулать. Анчах Клава ӳсӗр пулнине Лена хӑй куҫӗпе курман, аван мар тесе ун пирки хӑйӗнчен те ыйтса пӗлмен.Тепӗр кун Верук вырӑнне ӗҫе инкӗшӗ пычӗ. Ҫав ку­нах Верук ӗнисем ҫуршар литр сӗт чакарчӗҫ. Иккӗмӗш кунне ун хушамачӗ тӗлне Кӑтарту хӑми ҫинче тата пӗ- чӗкрех цифрӑ ҫырӑнчӗ.Каҫпа юлашки ӗнине сӑвакан Лена патне Клава пыр- са тӑчӗ. Хӑй хул пуҫҫи урлӑ ал шӑлли уртса янӑ.— Эх, Ленук! Ытла та айван эсӗ,—пӑшӑлтатрӗ вӑл.— Нимӗн те, нимӗн те пӗлместӗн. Cap ывӑл хӑйӗн инкӗшӗ. сунӑ сӗте ӳстерсе ҫырма хӑяймасть ҫав, тӑрӑ шыв ҫине тухасран шикленет.Лена сӑмах чӗнмесӗр унран тепӗр еннелле уйрӑлса кайрӗ. Пёр те пёр шутласан, Верук ӗнисем сӗт чакар- нинчен тӗлӗнмелли те ҫук пек. Унӑн инкӗшӗ ку таран- ччен фермӑра ӗҫлесе курман, выльӑха епле пӑхмаллине те лайӑххӑн пӗлсе ҫитермест. Ҫитменнине тэта, ӗнисем те хӑнӑхман алла сӗт антарасшӑн мар. Ҫапах та Лена пуҫ- не иккӗленӳллӗ шухӑшсем пыра-пыра тухрӗҫ, Клава сӑ- махӗсенче тӗрӗсси те пур пек туйӑна пуҫларӗ.Фермӑран килне таврӑннӑ чухне Лена вулама кӗнеке илес тӗллевпе ялти библиотекӑна кӗчӗ. Ун чухне юнашар пӳлӗмре репетици пыратчӗ. Сетнер рольне Мӗтри вылять иккен, Мальвина фальдшерицӑ вара Нарспи пулса тӑнӑ. Ҫакна курсан Лена кӗнеке илмесӗрех каялла тухса вир- хӗнчӗ. Унӑн чёрн хӑвӑрт-хӑвӑрт тапрӗ, тӑнлав ҫинчи юн тымарӗ тӑлт та тӑлт турӗ. Пит ҫӑмартийӗ ҫурӑлса ту- хасла хӗрелсе кайрӗ. Сетнер пулма сӗнчёҫ те, килӗшме- рӗм, терӗ хӑй. Мӗншӗн суйнӑ-ха вӑл? Клава каларӑш, каччӑн ҫӗнӗ савни тупӑнман-ши? Кирек мӗн тесен те, суякан ҫынра шанчӑк сахал. Куляннӑран Лена ҫӗрле те лайӑххӑн ҫывӑраймарӗ. Ирпе Мӗтри ӑна вӑрман хӗррин-

че чылайччен кӗтсе тӑчӗ. Анчах хӗре мар, квартал юпине ҫеҫ ыталама тиврӗ йна. Лена фермӑна урӑх ҫулпа кайнӑ.Ку каҫхине Санька шофер та ыйхӑ вӗҫнипе аптӑрарӗ. Вӑл никама та мар, пӗр хӑйне кӑна ятларӗ. Кирлӗ мар чухне ҫын пуҫӗ тӑррине хӑпарса кайма хатёрскер, мӗн- шӗн хӑюсӑрланеа кайнӑ-ха вӑл? Верук икӗ кун таран ӗҫе мӗн пирки пыманнине ыйтса пӗлме те чӗлхи ҫаврӑнмарӗ пулать унӑн. Сӑлтавне пӗлсен, чун та лӑпланатчӗ. Халӗ акӑ енчен енне ҫаврӑн та ҫаврӑн вырӑн ҫинче. Ирпе ирех ӗҫе кайсан, чи малтан вӑл, Верук килмен-ши тесе ӗне витине кӗчӗ. 'Кунта тин ҫеҫ сунӑ ӑшӑ сӗт шӑрши са- рӑлнӑ. Клава сӗт витрине Лена еннелле тӑсса тӑнине шофер куҫ айӗн кӑна пӑхса иртрӗ. Санькӑна асӑрхасан, хӗрсем, сехӗрленсе ӳкнӗ пек пулса, иккӗшӗ ик еннелле хӑвӑрт пӑрӑнса кайрӗҫ. Юратнӑ хӗре курас ӗмӗтпе ҫуна- канскер, каччӑ ҫаплах малалла утрӗ. Верук ӗнисене кал- лех инкӗшӗ сунине курсан, вӑл вӑрт ҫаврӑнчӗ те витерен каялла тухах кайрӗ.— Пыр, Герман, ыйтса пӗл-ха, мӗн пулнӑ Верука?— терӗ вӑл хӑйӗн стажерне тархаслакан сасӑпа.— Ну, вӑрт-варт пул, пӗлес килет,— хушса хучӗ вӑл, лешӗ вы- рӑнтан тапранманнине кура.Герман — хӑйне евӗрлӗ каччӑ. Ҫутҫанталӑк ӑна та- раватлӑн ҫӳллӗ те сарлака кӗлетке панӑ, сӑмах хутаҫҫи- не вара хыт кукар пек пушӑлла тыттарнӑ. Чӗлхи ҫӗтнӗ Герман, теҫҫӗ ӑна фермӑри хёрсем. Чӑнах та, ҫынпа сӑ- мах ваклама вӑл юратсах каймасть. Юлташӗсенчен те ютшӑнарах парать. Хӗрсене пачах асӑрхамасть тейӗн. Ҫинҫе пилӗклӗ, ҫивӗч куҫлӑ, йӑпӑр-япӑр Клавӑна тӗл пулсан кӑна каччӑ сӑнӗ ҫутӑлнӑ пек пулать. Хӗре вӑл кашни хутрах тимлӗ куҫпа ытарайми пӑхса ӑсатать, ан­чах хӑй пӗр сӑмах та каламасть.Герман хӗлле пӗр вӑхӑтра Санькӑна шалтах тӗлӗн- терчӗ. Ара, хӑйне кура мар-и: чӗысе те чӗнмест, кирек мӗн кала ӑна — сивӗ куҫпа чалӑшшӑн пӑхайса илет. Шӑп та лӑп руле пӑхӑнми пулнӑ машинӑ пек хӑтланать. Ят- ласа та пӑхрӗ шофер стажерне — усси пулмарӗ. Пӗрре- хинче Клава Санькана йӗлтӗрпе вӑрмана кайеа курма чӗнчӗ. Каччи килӗшмерӗ. «Германа чӗнсе пӑхмастни, тен, пырӗ?» — канаш пачӗ вӑл. Хӑй Верукпа пӗрле ра­йон центрне концерта кайрӗ. Клавӑна вара вӑрманта Германца пӗрле ярӑнса ҫӳреме тиврӗ. Ҫавӑн хыҫҫӑн тин

юлташӗ ҫине яланхилле кӑмӑллӑн пӑхакан пулчӗ Гер­ман.Халӗ вӑл куҫне хӗсрӗ хучӗ.— Апла эппин. Ан-ла-на-тӑп. Пӗлӗпӗр эппин пикене мӗнле чӗмере пулнине,— тӑсрӗ вӑл кашни сӑмахне. Ун- тан ваокамасӑр витенелле утрӗ.Верук чирленӗ-мӗн. Япӑх хыпар Санькана пӑшӑрхан- тарни асӑрхансах каймарӗ. Анчах унӑн машинне тем хӑямат пулчӗ: е бензин юхакан трубкӑна темле ҫӳпӗ ҫакланнӑран мотора ӳпке чирё ерет, е машинӑ ҫерҫи ӗҫ- мелӗх кӳлленчӗк тӗлӗнчех чарӑнса ларать.Ёнер ун пек пулчӗ. Паян вара те машини, те шоферӗ тӗрӗс пынӑ ҫӗртенех ҫул ҫухатрӗ: силос тиеме каяс вы- рӑнне ялалла вирхӗнчӗ.Хыркасси вӑрман ҫумӗнчи лапам вырӑнта пысӑк тӳр кӗтеслӗх евӗр курӑнса ларать. Икӗ вӑрӑм урам. Ик- кӗшӗ те ял варринче кӗтес туса тепӗр еннелле тӑсӑлса каяҫҫӗ. Кӗтес пӗр енчи урамсем ӗне ферми патнелле ту- хаҫҫӗ, тепӗр айккинче вӗсем уялла — ирӗк вырӑналла туртӑнаҫҫӗ. Урамсен тӳр кӗтеслӗхӗн шал енне икӗ хутлӑ клуб, вӑтам шкул, ял Совечӗ, колхоз правленнйӗ тата фельдшер пункчӗ вырнаҫнӑ. Ял тӑршшӗпе кӑррипех чус е шифер витнӗ капӑр ҫуртсем лараҫҫӗ. Хӑма хапхасене сӑрласа илемлетнӗ, тӑррисене чӗнтӗрлесе эрешленӗ. Ялӑн кӑнтӑр енче — Хум шывӗ. Ана фермӑ тӗлӗнче пӗвеленӗ те, пӗве таппи Кайри кас патнех ҫитет. Хум хӗррине сад чӗртнӗ, паян унта Илле мучин звени хӑрӑк туратсене, тӑкӑннӑ ҫулҫӑсене пуҫтарать. Юнашарах халлӗхе ула- чӑла курӑнакан хӑмла плантацийӗпе ҫимӗҫ пахчи пур.Грузовик Хум ҫинче кӗпер урлӑ кӗмсӗртеттерсе каҫ- рё, пӳртсем умӗнчи папка кӑларнӑ ватӑ йӑмрасем пӗрин хыҫҫӑн тепри пуҫ сулса тӑра-тӑра юлчӗҫ. Веруксен ҫур- чӗ тӗлӗнче машинӑ тӑпах чарӑнчӗ.— Мотор чӑхӑмлать, радиаторта шыв вӗре пуҫла- рӗ,— пӗлтерчӗ вӑл кузоврисене.Калинккене уҫсанах Санька картишӗнче хӗрӗн амӑш- не асӑрхарӗ.Васса аппа, радиатора яма шыв тупӑнмӗ-ши?— Пур-ҫке! Ак ӑсам та илсе тухам!— вашават кӑ- мӑлне кӑтартрӗ Васса аппа.Шыв ӑсма Санька картишне хӑех кӗретчӗ пулӗ, лӑ- пах ҫав вӑхӑтра урам енчи кантӑк чӑрик! уҫӑлчӗ те, Ве­рук пуҫӗ курӑнчӗ. Тепӗр самантран Санька пӳрт ум пах-

чине кӗрсе те тӑчӗ. Вӑл хӗвӗнчен чечек ҫыххи кӑларчӗ, ӑна хӗре тыттарчӗ. Ҫыхӑра ҫурхи вӑрманта пуринчен малтан шӑтса тухнӑ кӑвак ҫеҫпӗлеем. Пӗр чечекӗ те шанман, вӗсене паян кӑна татнӑ пулас. Хӗрпе каччӑ мӗн калаҫни автомашина ҫинчисене илтӗнмерӗ, анчах тун- сӑхланӑ чунсем пӗр-пӗрин ҫине мӗнешкел ӑшшӑн пӑха- пӑха илнине сӗм-суккӑр кӑна асӑрхайман пулӗччӗ.— Эй, ҫамрӑксем! Салам пурсӑра та! Вӑрах чирлесе ачашланма шутламастӑп, ыран фермӑна пыратӑпах!— пурте илтмелле каларӗ Верук. Унӑн шурса кайнӑ пичӗ ҫинче йӑлтӑр кулӑ палӑрчӗ, икӗ пит ҫӑмарти ҫинче икӗ путӑк пулса тӑчӗ.Санька каллех хӗре тем ҫинчен хӗрӳллӗн пӑшӑлтат- са калама пуҫларӗ. Хальхинче питӗ савӑнӑҫлине калать пулас, хӗрӗн чакӑр куҫӗ йӑл та йӑл тӑвать.— Эй, Санька, ӑҫта-эсӗ? Акӑ, яр шыв...—чӗнчӗ Васса аппа.Санька унӑн умне йӑпӑртах тухса тӑчӗ.— Тавтапуҫ, Васса аппа. Каҫар чӑрмантарнӑшӑн, халӗ шыв кирлӗ мар ӗнтӗ. Радиаторта шыв вӗреме ча- рӑнчӗ.Вӑл кабинӑна кӗрсе ларчӗ те, машинӑ хӑвӑрт тапран- са кайрӗ.— Вӑт тӗлӗнтермӗш!—хытса тӑрса юлчӗ Васса аппа. Хӑйӗн чирлӗ хӗрӗ кантӑк хупнине асӑрхасан, хуллен- хулленех кулса ячӗ:— Ак сана ме! Радиаторти шыв мар, хӑйӗн чӗринчи юнӗ вӗре пуҫланӑ, ахӑр, унӑн.Тӗрӗсех чухласа илнӗ Васса аппа: каччӑ чӗри лӑп- лансанах машинӑ моторӗ те чӑхӑмлами пулчӗ. Силоса та ӑнӑҫлах турттарчӗҫ.Вӑрман шӑршиллӗ ҫеҫпӗлсене Верук чылайччен ал- линчех тытса ларчӗ, унтан вӗсене ҫупӑрласа илчӗ, кула- кула чуп турӗ те шыв янӑ кӑкшӑма вырнаҫтарчӗ. Хӗр кӑкӑрӗнче ҫепӗҫлӗхӗн ӑшӑ туйӑмӗ туллин тапса тӑчӗ. Амӑшӗ хистесен те, урӑх выртма килӗшмерӗ вӑл. Ана канлӗ те лайӑх, алли-урине те вӑй кӗнӗ пек. Вӑл амӑш- не кил ӑш-чикне пуҫтарса тирпейлеме пулӑшрӗ, пӗр-ик хутчен пусӑран шыв та ӑсса кӗчӗ. Васса аппа хӗрӗ ҫине сӑнавлӑн пӑха-пӑха илчӗ. Анчах Верук фермӑна кайма шут тытсан, ӑна хӑтӑрайса пӑрахрӗ.— Вӗрӗлме яраймӑп-ха. Ларнӑ пул килте.Тем тери тархасласан та, хӗрне пӳртрен кӑларма ки-



лӗшмерӗ вӑл. Ҫапах Верук пӑртакран каллех амӑшӗ пат- не пычӗ.— Шалт аптӑрарӑм ку хӗрпе! Апла та калатӑп, кап- ла та калатӑп— ӳкӗте кӗмест. Кайсам-и, вӗрӗл тепӗр хут! — ҫилленсе кайрӗ хальхинче амӑшӗ. Хӗрӗн ирӗксӗ- рех, кӗнеке тытса, тӗпеле кайса ларма тиврӗ.Хӗрӗ ашшӗне хывнине Васса аппа лайӑх пӗлет. «Куҫ- ма та хурарах сӑнлӑччӗ, унӑн та пит ҫӑмартийӗ пӑнт пу- татчӗ»,— аса илет вӑл иртнӗ вӑрҫӑра вилнӗ упӑшкине. 1944 ҫулта, урине амантсан,' Куҫма киле таврӑнса ҫур ҫул пурӑнчӗ. Ун чухне вёсен аслӑ ывӑлӗ Валерий пиллӗк- реччӗ ӗнтӗ. Сывалсан, упӑшки каллех фронта кайрӗ. «Кӗтсех тӑр, тӑшмана ҫӗнтерсенех киле таврӑнатӑп»,— шантарчӗ вӑл кайнӑ чухне. Юратнӑ арӑмне нихӑҫан та улталаман арҫын ку хутра хӑй сӑмахне тытмарӗ. Ана арӑмӗ те, вӑрҫӑ пӗтеспе йӗкӗреш ҫуралнӑ Мӗтрипе Верук та киле кӗтсе илеймерӗҫ. «Сидоров Куҫма Берлина штурмланӑ чухне паттӑрла вилнӗ»,— хуйхӑллӑ хыпар илсе килчӗ почтальон.Тӗм тӗлӗнчи ҫӗр ҫырли хӗвел кураймасть, апла пулин те, вӑхӑт ҫитсен пӗрех пиҫсе ӗлкӗрет. Ҫавнашкал Васса аппа ачисем те ашшӗсӗрех ӳсрӗҫ, ҫапах куҫ тулли ҫитӗн- чёҫ. Тӳррипех каламалла, амӑшне хӑйӗн чӗпписене ҫу- натлантарасси ҫӑмӑл пулмарӗ. Халӗ вара амӑшӗн чунӗ ачисемпе йӑпанать, вӗсемпе савӑнать. Валерий вӑн ялти шкулта вӗрентет, кинӗ бригадӑра ӗҫлет. йӗкӗрешсем иккӗшӗ те фермӑри ӗҫе килӗштерчӗҫ.Амӑшӗ тӗкӗр умӗнче юсанса тӑракан хӗрӗ патне пы- чӗ, кӑвак юн тымарӗсене витӗрех кӑтартакан аллине унӑн ҫамки ҫине хучӗ. Енер кӑна Верук ҫамки вутла пӗ- ҫеретчё, температурӑ каҫалапа уйрӑмах ӳссе кайнӑччӗ. Паян хӗрӗ хӑйне лайӑхах туять пулае, ҫамки те пӗҫер- мест. Ҫӗкленӳллӗ кӑмӑлпа вӑл савӑк юрӑсем юрлать. Ҫакна кура, Васса аппан та кӑмӑлӗ ҫемҫелчӗ.— Каях эппин, йӑлӑхтармӑш. Ёнӳсене кур та хӑвӑрт каялла кил,— тинех ирӗк пачӗ амӑшӗ Верука. Хӑех ӑна тумланма пулӑшрӗ.Верук фермӑна ҫитнӗ ҫӗре тул тӗттӗмленчӗ. Ана хи- рӗҫ витерен пӗр ҫын тухрӗ. Тухнӑ-тухманах тӑп чарӑнса, шикленӳллӗн ун-кун пӑхса илчӗ. Такам хӑй патнелле утнине тӗшмӗртсен, вӑл хӑпӑл-хапӑл айккинелле утса кайрӗ. Хӗрарӑм иккӗн. Хӑйӗн аллинче тутӑрпа ҫавӑрса ҫыхнӑ витре. Ку лайӑх мара Верук хӑвӑрт тавҫӑрса илчӗ.

— Эй, кӑМ унта? Тахта каштах! — кӑшкӑрса ячё вал хыттӑн. Лешӗ лӑпӑстатса тарма пикенсен, Верук мён пур вӑйпа ун хыҫҫӑн чупрё. Анчах чир йнасамаях хав- шатнӑ-мӗн, хӑвӑрт чупма ҫук. Малти хӗрарӑма та туллй витрепе чупма ҫӑдоӑлах мар, ахӑр. Вӗсем хушши чакнй- ҫемӗн чакса пычӗ. Пур пӗрех хӑваласа ҫитессе сиссе пу- лӗ, хайхискер витрене лап лартрӗ, ун ҫинчи тутӑра сӳсе илчӗ те самантрах куҫран ҫухалчӗ.Тулли витрепе витене кӗрсен, Верук чи малтан Ленй- :на курчӗ.— Акй... яр-ха бидона... Тахӑшӗ кукӑр алӑллӑ пулса тӑнӑ. Шел, камне палласа юлаймарӑм...— хӑшӑлтатма чарӑнаймасӑр, пӳлӗне-пӳлӗне каларӗ вӑл тантӑшне.Лена ун ҫине пӗр самант кӑн-н пӑхса тӑчӗ. Унӑн ку- ҫӗнче темӗнле лайӑх мар хӗлхемсем мӗлт те мӗлт сикрӗҫ. «Сӑмса айӗнчи курӑнмасть, вӑрман урли курӑнать. М ал­тан хӑйӗн тӳрӗ кӑмӑллӑ пуласчӗ»,— вӗлтлетрӗ шухӑш пуҫӗнче. Чӗлхинчен те йӗплӗ сӑмахсемех вӗҫерӗнчӗҫ:— Тытман вӑрӑ — вӑрӑ мар. Сӗтне инкӳ бидонне кай- са ярам, ун нумайрах пултӑр. Эсир нумая хапсӑнатӑр вӗт...Ку сӑмахсем Верука тӗлӗнтерсех ячӗҫ. Мӗншӗн апла калать-ха вӑл? Мӗтрипе иккӗшӗ хушшинчен хура кушак каҫман пулӗ те? Ҫавӑнта мар-ши сӑлтавӗ? Мӗнле пулсан та, унӑн чунӗ тӑвӑлса килчӗ.Лена ун ҫине ҫав-ҫавах тӑрӑхлакан куҫсемпе пӑхрӗ. Тарӑхнӑ Верук ним каламасӑр вырӑнтан тапрансан, лешӗ ун умне вӑшӑл-вашӑл пычӗ тӑчӗ.— Пуҫлӑхсене калама ан шутла тата. Вӑрри ника- мах та мар, хамӑр ҫынах пулё-ха. Ас ту, тантӑш тантӑш- па пурӑнать.— Вӑрлакан тантӑш — маншӑн тантӑш мар.— Ҫапли ҫапла та,— сассине хӑвӑрт улӑштарчӗ Ле­на,— малтан камне пӗлер.— Хуть апла тесен...Уй куҫлӑ, вӑрман хӑлхаллӑ, тенӗ ваттисем. Пӗлсех каланӑ. Клава сӗтпе йӗпеннӗ тутӑрне пӑрса тӑнӑ вӑхӑтра хыҫалтан ӑна такамӑн вӑйлӑ алли яп! ярса тытрӗ.— Кашкӑртан тартӑн та, упаран вӗҫерӗнейместӗн!Пуҫне пӑрса пӑхсан, Клава куҫӗсем чарӑлсах кайрӗҫ:ун хыҫӗнче стажер Герман тӑра парать. Ана паян Сань- капа пӗрле улӑм вӗтетмелли машинӑ моторне юсама тивнӗ. Еҫ пӗтерсен, Санька хӗрлӗ кӗтесе кӗрсе юлать,

килне таврӑнас Германӑн вӑрӑ тытмалла пулса тухать.— Тархаслатӑп, Герман, ан кас ман пуҫа: никама та, никама та ан кала.Хӗр ун ҫине кӗҫ-вӗҫ йӗрсе ярасла тилмӗрсе пӑхагь. Хӑй шартлама сивӗри пек чӗтрет. Лешӗ чӗнменнипе Кла­ва каллех тархаслама пуҫлать:— Пӗлместӗн эсё, Герман, нимён те пӗлместӗн. Ха- личчен эпӗ йӗп те вӑрласа курман. йӑнӑшрӑм. Анне пӗр сысна ҫури туянчӗ мар-и... Ёне пӑруламан та, ҫурашкана ӗҫтерме сӗт ҫуккипе шалт аптӑрарӑмӑр. Кӑмӑла кӳршӗ- ри Анна аппа пӑерӗ. Ёне ферминче ӗҫлесе сӗтсӗр ларни- не ялта кам ӗненӗ сире, тесе хӗтӗртрӗ. Пӗрех шанмаҫҫӗ мана, ӑмӑртура мала тухаяс ҫук, илсе таврӑнам пӗрре- лӗхе, терӗм.Каччӑ тимлӗн итленине кура, хӗр хӑйӗн чӗринче мӗн пуррине малалла калать:— Верукӗ тата таҫтан хӑяматран сиксе тухрӗ. Вит- рене ҫав лутамас пуҫӗ ҫине тӑхӑнтарам та лартам тесе те шутланӑччӗ, сӗтне хӗрхентӗм. Хам сунӑ-ҫке-ха. Гер­ман, каламӑн-и?Хӗр Герман ҫине ҫаплах тархасланӑн пӑхать, вӗҫӗм- серех ахлата-ахлата илет, ахлатмаҫсерен ҫӑварӗнчен вӗри сывлӑш капланса тухать. Хӑйӗн ҫӳҪӗ  тутӑр айӗнчен ҫавра пичӗ ҫине пайӑркан-пайӑркан усӑнса аннӑ. Хӑлӑх- сӑр пайӑркасене хӑйсен вырӑнне тавӑрас шутпа Герман ал тупанёпе хӗр питӗнчен сӗртӗнчӗ кӑна, лешӗ сасартӑк пуҫёпе каччӑн сарлака кӑкӑрӗ ҫумне тӗршӗнчӗ, ӗсӗклесе йӗрсе ячӗ.— Каламӑн-и, Герман?Хӑй ҫаплах нӑшиклетсе ӗсӗклерӗ. Амӑшӗн кӗпи ар- кинчен ҫакӑннӑ пӗчӗкҫеҫҫӗ хӗрача тейӗн.— Каламӑп эппин, Клава, каламӑп. Пӗр сӑмах та шарламӑп,— «ш ех ҫӑвар уҫрӗ Герман.— Ах, Герман... Мӗн терн, мӗн тери юрататӑп эпӗ; сана! Мӗнешкел лайӑх каччӑ эсӗ!— Каламӑп, Клава, мӗншӗн тесен эпӗ те сана юра- татӑп. Анчах эсӗ... эсӗ хӑв каласа парӑн.Ҫак сӑмахсене илтсен, хӗр сӑнӗ шурса кайнине Гер­ман каҫхи тӗттӗмре курмарӗ. Клава унран вӗҫерӗнсе кайма пӑхсан, каччӑ ӑна тата хытӑрах ҫатӑрласа тытрӗ..— Вӑт-тӑк хӗр... Вӑрлама хӑтлантӑн пулсан, йӑнӑш- на йышӑнма та пултар. Унсӑрӑн эсӗ хӗр мар, ленчешке ҫеҫ. Ленчешкене кам юраттӑр-ха?



Хӗр ӗсӗклеме чарӑнчӗ. Ана чӗмсӗр Герман ҫавнаш- кал йӑпатса калаҫма пӗлни нимрен те ытла тӗлӗнтерчӗ. «Ман хута кӗресшӗн мар, ҫапах лайӑх каччӑ вӑл»,—• шухӑшларӗ Клава. Унӑн кӑкӑрне лӑплану кӳрекен те- мӗнле ӑшӑ туйӑм тула пуҫларӗ. Герман ӑна аллинчен тьпрӗ те, вӗсем иккӗшӗ пӗрле электричествӑ ҫутипе хула пек йӑлтӑраса ларакан ял еннелле кайрӗҫ.Темиҫе минутран ҫав ҫулпах пӗр-пӗрне тунсӑхланӑ Санькапа Верук та клубалла утрӗҫ. Унта вӗсем «Кӗҫӗн ывӑл урамӗ» кинофильма курма кӗчӗҫ. Ытти чухне пла­нах савӑк хӗр паян темшӗн-ҫке салхуллӑ курӑнать, хут- ран-ситрен ассӑн сывласа илет. «Сывалса ҫитейменрен пулӗ-ха»,— шухӑшларӗ Санька.Анчах чӑн сӑлтавне вӑл пӗлеймерӗ ҫав. Хӗр чӗрине Лена сӑмахӗсем ыраттараҫҫӗ. Мӗншӗн шанчӑксӑра ху- рать-ха Лена хӑйпе пӗрле ӗҫлекен тантӑшне? Ун умӗнче Верук чёрне хури тӑршшӗ те айӑпа кӗмен-ҫке. Верук кино курма пӑрахса пуҫне лӑштах усать.— Эпир кино курма килнӗччӗ те,— хуллен асӑрхат- тарать каччӑ.«Чӑнах та, мӗн ҫав териех шухӑшлатӑп-ха эпӗ? Ыран ӗҫе тухатӑп, савнӑ каччӑ юнашар ларать. Мӗн кирлӗ тата мана?» — килӗшет хӗр хӑй ӑшӗнче Санькапа.Кӗҫех каччин хӑйӗн те шухӑшӗсем киноран аякка кайса ӳкеҫҫӗ. Унӑн куҫӗ умне Ленӑпа Клавӑн сехӗрленсе ӳкнӗ сӑнӗсем килсе тухаҫҫӗ. Ара, мӗне пӗлтерчӗ вӑл ви- тере курнӑ камит? Нивушлӗ вӗсем витререн витрене сӗт ярса хӑтланаҫҫӗ? Лена хушаматне Кӑтарту хӑми ҫинче пӗрремӗш йӗркере ҫырма пуҫлани ҫавӑнпа ҫыхӑнман-ши? Апӑрша хӗрӗсем ултав ҫулӗ ҫине тӑман-ши? Аплах пул- сан, Верук ячӗ иккӗмӗш вырӑна куҫни унӑн тантӑшё ытларах тӑрӑшнинчен мар, пачах урӑххинчен килет. Хӑй ҫумӗнче ларакан хӗр ҫине Санька хӗрхеннӗн пӑхать. Каччӑ пуҫӗнче мӗнле шухӑшсем пулнине Верук пӗлмест. Ун куҫӗсем хӑй ҫине ӳкнине вӑл юратса пӑхни вырӑнне йышӑнать, ҫавӑнпа хӗрелсе каять.— Тӑванӑм, ман ҫинче нимех те ҫук, экран ҫине пӑхасчӗ! — сӗнет вӑл ӑшшӑн Санькана.Лешӗ хирӗҫ пӗр сӑмах та каламасть. Анчах хӗрӗн ҫепӗҫ сӑмахӗсем вӑл-ку шухӑшсене йӑлтах сирсе яраҫҫӗ. «Пустуй шухӑшлатӑп-иҫ. Сывалӗ те каллех мала тухӗ Верук. Маттур хӗр, епле пулма пӗлнӗ!» — вӗҫлет вӑл шухӑшне.

Санькапа Верук иккӗшӗ те киноран савӑк сӑнсемпе тухрӗҫ.Анчах тепӗр кунне хӗр кӑмӑлӗ каллех хуҫӑлмалла пулчӗ. Инкӗшӗ каланӑ тӑрӑх, фермӑра хӑлхаран хӑлха- на япӑх сӑмах ҫӳрет. Мӗтри хӑйӗн тӑванӗ сунӑ сӗте ӳс- терсе ҫырать имӗш. Чунтан тарӑхса кайрӗ Верук, анчах ку ыйтупа никампа калаҫма аптӑрарӗ. Лена теме пула тутине тӑсса ҫӳрет, сивӗ пӑрпа пӗрех.— Пирӗн Лена малти вырӑна тухрӗ те пуҫне каҫӑрт- рӗ хучӗ,— текелерӗҫ ҫав кунсенче фермӑра ӗҫлекенсем сӑмах шӗкӗлченӗ хушӑра.Чӑнах та, юлашки кунсенче Лена йӑлтах улшӑиса кайрӗ. Тантӑшӗсенчен ютшӑнать, вӗсемпе калаҫмасть. Мӗтрипе тӗл пулма пӑрахрӗ. Вӑл ҫывхарсан, хӗр кӗрхи кун пек сулхӑнланать те пӑрӑнать каять. Час-часах пӗччен ларса, вӑл тем хӑйӗнне шухӑшлать.— Эх, Мӗтри, Мӗтри! — сывлать вӑрӑммӑн Лена.Пёрле ӗҫлекен хӗр евитлесе каличчен вӑл Мӗтри пир-ки те, Верук ҫинчен те нихӑҫан япӑх шутламан. Аҫта унта япӑх шутлама! Уншӑн пулсан, Мӗтри пек лайӑх каччӑ урӑх ҫук та. Пиччӗшне юратнӑранах Лена Верук- па та ҫывӑххӑн туслашнӑ. Верук калама ҫук ӗҫчен хӗр пулнине вӑл питӗ лайӑх пӗлет. Фермӑ ӗнисем мӗн терн вараланчӑк ҫӳренине халичченех ас тӑвать-ха. Пӗри-пӗ- ри ҫумӗнче ҫур гектара ҫитмелӗх удобрени ҫакӑнса ҫӳ- ретчӗ. Кайри пӗҫҫисем ҫине кукурузӑ аксан, вӑл та чипе- рех шӑтса ӳсмеллеччӗ. Иртнӗ ҫулла кӗтӳ Хум хӗрринче тапӑрта тӑнӑ чухне Верук хӑйне ҫирӗплетсе панӑ ӗнесене пурне те супӑньпе тата щеткӑпа ҫуса тасатрӗ. Тап-таса ӗнесем ҫине пӑхма та кӑмӑллӑ. Ҫакна курсан, Ленӑн та хӑйӗн ёнисене тасатас килсе кайрӗ. Верук тантӑшӗн шу- хӑшне каламасӑрах пӗлчӗ, ахӑр.— Me сана супӑнь, ме щеткӑ. Вӗсемпе мӗн тумалли- не хӑв пӗл,— тӑсса пачё вӑл Ленӑна.Тепӗр сехетрен Лена та ӗнисене ҫап-ҫутӑ туса ячӗ. Пуҫланчӗ вара ҫавӑнтанпа ӗнесен тасалӑхӗшӗн кӗрешӳ. Енесене тӑтӑшах тасатма кирли ҫинчен канашлусенче сӳтсе яврӗҫ, выльӑх-чӗрлёх пӑхакансен кунӗнче калаҫ- рӗҫ. Верук пуҫарӑвӗ ҫинчен хаҫатра ҫырса кӑларчӗҫ.Этем кашни кунах ҫӑвӑнать, эрне иртмессерен мунча кӗрет. Ирпе ҫӑвӑнмасан — ыйхӑ уҫӑлмасть, мунча вӑхӑт- ра кӗмесен — ҫан-ҫурӑм сӑрӑлтатма пуҫлать. Ёне те чӗрӗ чунах, калаҫма кӑна чӗлхи ҫук. Вӑхӑтра тасатса тӑма-

сан, вал та канӑҫлӑха ҫухатать, ҫавна пула сӗтне те сахалтарах парать.Юр кайма тапрансан, Верук хӑй пӑхакан ӗнесене хирти улӑм ури тӗпӗсем патне хӑваласа кайрё.— Айта пӗрле. Утчӑр кӑштах чиперккесем. Утнӑ май хӑйсен ҫиллисене хӑйсемех массаж туччӑр. Унта улӑм та чылай сапаланса выртать,— сӗнчӗ тантӑшне Верук тепёр кун.Вёсем вара темиҫе кун хушши ӗнесене улӑм урисен вырӑнӗсем патне пӗрле хӑвала-хӑвала кайрӗҫ.«Лайӑх ҫыннӑн сӑхман аркинчен уртӑн, усал ҫыннӑн ура йӗрӗ ҫине те ан пус»,— илтет час-часах Лена хӑйӗн амӑшӗнчен. Акӑ, халь шыра та туп ӗнтӗ: кам лайӑх, кам усал?— Эх, Мӗтри, Мӗтри! Пӗлетӗн-ши эсӗ ман ӑш епле- рех ҫуннине?..Ленӑна иккӗленӳ вӗчӗрхентерет, ӑна салхулӑх тыткӑ- на илет. Ҫапах таҫта, чӗри тӗпӗнче, хӑй тӗллӗнех чӑрсӑр шухӑш пурӑнать: ҫук, Мӗтри ун пек мар, вӑл нихӑҫан та япӑх т.ума пултараймасть. Хӗр пуҫӗнче ҫак шухӑш Мӗтри район центрӗнче комсомол организаци секретарӗсен се- минарӗнче пулнӑ кунсенче тымар ярсах ҫирӗплеичӗ. Ун чухне кам мӗн чухлӗ сӗт сунине учетчик вырӑнне фермӑ заведующийӗ хӑй шута илсе пычӗ. «Мӗтрипе Верук суйи тинех тухать ӗнтӗ!» — каллех пырса пӑшӑлтатнӑччӗ ун хӑлхинчен Клава. Кӑтарту хӑми ҫине мӗнле цифрӑсем ҫырӑнасса Лена пӑшӑ]рханса кӗтрӗ. Анчах пӑшӑрханма кирлех те пулман иккен. Верук хӑйён ӗнисенчен сӗт кая- рах мар, ытларах суса иле пуҫларӗ. Вӑт сана суйи тухать!..Семинартан таврӑнсан, тепӗр кунхине Мӗтри обще- жити ҫурчӗ ҫумӗпе иртсе пыратчё. Пӑхам-ха пӗрех хут ун ҫине тесе, тунсӑхланӑ Лена общежитирен йӑпӑр-япӑр сиксе тухрӗ, ерипен-ерипенех каччӑ хыҫӗнчен кайрӗ.Мӗтри васкамасӑр вӑрман хӗррипе утрӗ. Ҫӳллӗ йывӑҫ- сем ҫине пӑхкаласа, вёсен илемӗпе киленчӗ. Часах шу- хӑшӗнче ун куҫӗ умне катмар йывӑҫсем пекех кӗрнек шӑм-шаклӑ хӗр сӑнарё ытарлӑн тухса тӑчӗ. Мӗтришӗн гаврара мӗн пурри пӗтӗмпех Лена ячӗпе ҫыхӑннӑ: квар­тал номерне кӑтартакан ҫав пуклак юпа тӗлӗнче вӑл ирсерен ӑна кӗтсе илетчӗ, ак ку ҫулпа вӗсем юнашар утатчӗҫ. Вӑрманти йывӑҫсем унӑн ятне пӑшӑлтатса ка- лаҫҫӗ, вӗҫен кайӑксем ӑна мухтаса юрлаҫҫӗ. Ытармалла6»



“мар лайӑх хӗр вӑл. Сасси 'унӑн чуна тивекен юрӑ пек ырӑ, кӑмӑлӗ симӗс калчана шӑваракан ӑшӑ ҫумӑр пек лайӑх.ҪапЛах хӗр ҫинчен шухӑшласа, Мӗтри вӗтлӗхелле пӑ- рӑнса кӗчӗ, унта шӑпӑр хуҫма тытӑнчӗ.Так-так! тутарать хурӑн ҫпнче пӗр илемлӗ вӗҫен ка- йӑк. «Ула такка-и ку?» — пуҫне ҫӗклерӗ Мӗтри. Пӑхма ула такка пекех, анчах мёншӗн хурӑн ҫинче вӑл? Хыр вуллине таккаканччӗ-ҫке. Ҫапах та ку ула такках. Питӗ кирлӗ ӗҫ тӑвать пулас, Мӗтри енне ҫаврӑнса пӑхма та ерҫеймест. Так-так тутарать те тем тутанса сӑйлаиать. Вӑт яка пыр! Хурӑн шыв ӗҫет иккен. Пӗлнӗ темле майпа ку шӗвек пылаккине. Сӑмсипе таккаса хурӑн хуппине шӑ- тарать те тумламӑн-тумламӑн сӑрхӑнса тухакан тутлӑ сӗткене ӗмет. Курманччӗ унашкаллине Мӗтри, ҫавӑнпз тӗлӗнмеллипех тӗлӗнчӗ.«Ҫапла ҫав, ҫӗнни, халиччен пулманни чылай чухне темлерех пек туйӑнать. Иккӗлентерет те, шухӑшлаттарать те. Юравлӑ-ши вӑл? Ниҫталла мар килсе тухмӗ-и? Аву председатель те манӑн сӗнӳпе килёшмерӗ»,— шухӑшлать Мӗтри.Унӑн шучӗпе халӗ фермӑра учетчик тытма кирлӗ мару мӗн чухлё сӗт суса илнине дневник ҫине дояркӑсем хӑй-- семех ҫырса хума пултараҫҫӗ. Мӗншӗн шанас мар вӗсене? Коммунизмла ӗҫ коллективӗ ятне илессишӗн кӗрешеҫҫӗ вӗт. Ытти колхозсенче те ҫавӑн пек тусан, миҫе ҫын урӑх ӗҫе куҫма пултарӗччӗ! Паянах председательпе тепре ка- лаҫса пӑхас та скотнике ӗҫлеме куҫас.Ҫавӑн пек шухӑш патне пырса тухать Мӗтри. АллК ҫаплах ҫапӑ ҫине ҫапӑ хурать.Каччӑ епле ӗҫленине Лена аякран сӑнаса тӑрать. Ш ӑ- пӑрлӑх ҫапӑ хушӑнсах пынине вӑл та курать. Анчах ҫых-- ман ҫапӑ шӑпӑр мар-ха. Ана тирпейлӗн майласа ҫыхмал- ла, кайран тикӗслесе касас пулать. Ах, хӑвӑртрах ҫых  ̂тӑрччӗ вӑл шӑпӑрне. Мӗн тума-ши? Унпа иккӗленӳллӗ шухӑшсене пуҫӗнчен шӑлса кӑларӗччӗ те каччӑ умне яланхи пекех уҫӑ кӑмӑлпа пырса тӑрӗччӗ.«Ҫук, варана хӑварсан, ӗҫ вараланма пултарать, Халех правление каяс»,— шухӑшлать каччӑ ҫав вӑхӑтра, Хайхи ёҫ пӑрахсах ялалла ҫул тытать.Лена ун хыҫӗнчен пӗр вӑхӑт тёлёнсе пӑхса тӑрать, Унтан каччӑ ӗҫленӗ тӗле чупса пырать. Акӑ, шӑпӑрлӑх хуҫнӑ ҫапӑ та ун умӗнчех.

Анчах ҫыхман ҫапӑ шӑпӑр мар ҫав,— тет Лена сасӑпах. Хӗр пуҫне ҫав минутрах тепӗр шухӑш пырса кӗрет: тытман вӑрӑ та вӑрӑ мар-ҫке! Э, ҫук, тытнӑ-и ӑна, тытман-и, вӑрӑ вӑрах ӗнтӗ. Ҫапах та вӑрри кам-ха? Лена хӑй-и? Ҫук, ҫук. Вӑл ултав ҫулӗ ҫине тӑмарӗ, тем тери хистесен те, Клавӑран сӗт пӗрех илмерӗ. Ҫавӑнтах хӗре тепӗр каварлӑ шухӑш йӗплеме тытӑнать: Клава вӑрӑ пулса тӑнӑшӑн никам та мар, эпӗ, пӗр эпӗ кӑна айӑплӑ. Куртӑм-ҫке вӑл витерен сӗт йӑтса тухнине! Куртӑм, ҫапах та чармарӑм. Вӑт сана ҫыхман шӑпӑр...Чӑх ферми енчен автансем авӑтни илтӗнет. «Кука­реку! Ку-ка-ре-кук!» — тӗрлӗ саспа ҫине-ҫинех авӑтаҫҫӗ хуйха-суйха пӗлменскерсем. Тул ҫутӑлать-и, каҫ пу- лать-и — автансемшӗн пӗрех, ҫухӑрса пултӑр. «Ҫук, ҫын- на вӗсем пек айван пулма юрамасть»,— пырса кӗрет Лена пуҫне ыраттармалла пӑталакан шухӑш. Хӗр икӗ аллипе пуҫне ярса тытать те вӑрмантан такам хӑваланӑ пекех чупса тухать. Общежитинче репродуктортан «Пӗ- чӗк акӑшсен ташши» илтӗнет. Ҫак хӳхӗм кӗвӗ хӗре питӗ килӗшекенччӗ, халӗ вӑл унӑн хӑлхине пачах кӗмест. Сӗтел хушшине тӗршӗнсе ларнӑокер, алӑк уҫӑлса хупӑн- сан та, пуҫне ҫӗклесе пӑхмарӗ.— Лена, мӗн пулнӑ сана? Чирлемерӗн-и? — таҫтан аякран пек илтрӗ вӑл Верук сассине.Лена пуҫне енчен енне пӑрса илчӗ. Ҫук-ҫке, тени пул- чӗ ку. Верук тантӑшӗпе юнашар пырса ларчӗ. Пичӗ хӑ- йӗн ҫаплах шурччас, чир хыҫҫӑн сӑн кӗрсе ҫитеймен ӑна. Хӑй апла пулин те савӑк, куҫӗсем йӑл-йӑл тӑваҫҫӗ. Г1ё- чӗк аллине вӑл Лена хулӗ ҫине хучӗ.— Ленук,— чӗнчӗ вӑл яланхиллех,— тин кӑна зоотех- никпа пуплерӗмӗр. Мӗн тери ӑслӑ вӑл.— Матвей Николаевич-и? Нумай пӗлекен ҫын,— килӗшрӗ Лена та.— Вӑт эпӗ Красульрен кунне 10 литр, Лӗпӗшрен 6 литр сӗт суса илетӗп. Концентратне иккӗшне те пӗреш- кел виҫепе паратӑп. Ытти апачӗ те пёр пек лекет. Ҫакӑн пирки мӗн шутлатӑн, Ленук?Кунта тӗлёнмелли ҫук. Пӗр алӑрах пилӗк пӳрне пи- лӗк тӗрлӗ. Внесем те ҫавах. Ленӑн Ҫӑлтӑрӗ хӑех икӗ Лӗпӗш тӗшне тӑрать.— Ҫапли ҫаплах-ха вӑл...— ӑнкарса илеймерӗ Лена тантӑшӗн шухӑшне.— Матвей Николаевич ӗнесене сӗт мӗн чухлӗ панине62



тата вёсен пысӑкӑшне кура тӑрантармалла, тет. Малаш- не кашнин валли ҫирӗп нормӑ тума шутлать.— Интереслӗ шухӑш,— пуҫ сӗлтрӗ Лена.Вӑл тантӑшӗ ҫине куҫран тӗллесе пӑхать. Верук та куҫне тартмасть, унӑн ҫӑл шывӗ пек таса куҫӗ ӑшӑ та ырӑ хӗлхемсем сапать. «Ленук, эпир санпа яланахки- лӗштерсе ӗҫленӗ вӗт. Малашне те ҫывӑх туссем пу- лар-и?» — ӳкӗтлет вӑл. «Сана шанмасса май ҫук, тантӑшӑм. Ятла мана, пӑскӑрт мана: эпӗ элек хыҫҫӑн кайрӑм. Анчах эсӗ ҫав-ҫавах маттур иккен»,— ответлет Лена куҫӗ.Тантӑшсем сасӑпа пӗр сӑмах та калам.арӗҫ, куҫӗсем- пе ҫеҫ калаҫса илчӗҫ. Вӗсене ҫакӑ кӑна кирлӗ пулнӑ: иккӗшне те тӑруках лайӑх пек, ҫӑмӑл пек пулса кайрӗ. Тантӑшӗпе чунтан шанса калаҫас килчӗ Ленӑн. Ана вӑл сёт вӑрлаканни Клава пулни ҫинчен те, ҫыхман шӑпӑр ҫинчен те тӗпӗ-йӗрӗпе каласа пачӗ. Унтан, тем аса илсё, ялт сиксе тӑчӗ:— Верук, айта манпа пӗрле, пӗр пӗчӗк ӗҫ тӑватпӑр!— Айта!Тантӑшсем сӳс ҫурӑмӗнчен темиҫе сӗвем уйӑрса илчӗҫ те, алӑран алӑ тытса, вӑрманалла чупрӗҫ.— Пӗлетӗн-и кам хуҫнӑ ку шӑпӑрлӑха? — ыйтрӗ чеен Лена.— Эсӗ пӗлес те ҫук, чухлас та ҫук.— Кам-ши?— Пӗр лайӑх каччӑ. Ячӗ те хӳхӗм унӑн: Мӗт-ри-и!— Мӗтри тетӗн?— Ҫук, вӑл мар, эпӗ савакан пӗр каччӑ...Унччен те пулмарӗ, Лена тантӑшне питрен чап! чуп турӗ. Хӗрсем иккӗшӗ те савӑнӑҫлӑн кулса ячӗҫ. Вёсен кулли вӑрманта илемлӗн янӑраса кайрӗ.— Ҫыхар эппин, Ленук. Хӑвах каларӑн: ҫыхман ҫапӑ шӑпӑр мар,— ӗҫ тумаллине аса илтерчӗ Верук. Унтан шухӑша кайнӑ пек пулчӗ.— Эпӗ, тӑванӑм, ҫапла шутла- тӑп: ҫыхман шӑпӑра ҫыхмаллах, пӗтермен ӗҫе вӗҫне ҫитермелле. Клавӑна иирӗн тӑрӑ шыв ҫине кӑларасах пулать.— Верук, темшӗн манӑн чӗре пӗртте лӑпкӑ мар. Тем ҫитмест — хам та пӗлместӗп.— Эпӗ пӗлетӗп хама мӗн ҫитменнине: ҫунатсем ҫук ман. Вӑт вӗсем пулсан, ҫӳле-ҫӳле зӗҫсе хӑпарӑттӑм, вӑр- ман ҫийён ярӑнайса иртӗттӗм... 63



— Санькана ҫӗр ҫине пӗчченех тӑратса хӑварӑт-тӑн-и? ч-;— Ҫу-ук, эсӗ мана ӑнланаймарӑн, Ленук. Манӑн ҫёр ҫинчех ҫӳлте пуласчӗ. Паттӑр ӗҫсем тӑвасчӗ. Чап та ан янӑратӑр, хисеп те кирлӗ мар, хамӑн ӗҫпе хамӑн савӑ- насчӗ. Вӑт фермӑри кашни ӗнене сӗт кӳлли тӑвасчӗ. Тӑрӑшсан, ӳркенмесен, пирӗн ӗнесенчен витри-витрипе сӗт сума пулать.— Лайӑх ӗмӗт.— Лайӑххи лайӑх та, ӗмӗтпех ҫӗнӗ ҫурт лартма ҫук ҫав. Кам мӗн ҫӳллӗшне вӗҫесси, пурнӑҫра мӗн таран усӑллӑ пуласси чи малтан ҫынран хӑйӗнчен килет.Тем те, тем те калаҫрӗҫ икӗ тантӑш. Сахал-и икё хӗрӗн калаҫмалли! Ҫитменнине тата, вӗсем пӗрле ӳснӗ, пӗрле вӗреннӗ, комсомола та пӗрлех кӗнӗ. Вӑтам шкул пӗтерсен, иккӗш пӗрле канашласа фермӑна ӗҫлеме кнлнӗ. Шӑкӑл-шӑкӑл калаҫнӑ май ӗҫ те ӑнса пычӗ. Каччӑ хуҫнӑ ҫапӑран ултӑ шӑпӑр тухрӗ.— Виҫҫӗшне эсӗ тыт, тепӗр виҫҫӗшне эпӗ илем!— Килӗшместӗп. Апла мӑшӑрсӑр тухать. Юратмас- тӑп хӑраха. Улттӑшӗпех санӑн пултӑр.Верук кула-кулах шӑпӑрсене пурне те тантӑшне тыт- тарчӗ.— Вӑт тупнӑ! Пулас упӑшкин шӑпӑрӗсене чутах ма­на йӑттармарӗ. Ҫын аллипе кӑвар туртасшӑн мар-н...— кулчӗ Верук фермӑналла утнӑ май.— Ах, Верук! Туман тихан пилӗкне хуҫатӑн вӗт.— Ас ту, ан хуҫӑлтӑр... Пёрин ҫапла хуҫӑлнӑ кайнӑ, тет.— Хуҫӑлнӑ, тет, ҫав. Ун хуҫӑкне фельдшерицӑ тупнӑ, тет.— Тет, тет... Юмахра пӗри йӗпрен пӗрене тӑвать, тет,— сасартӑк сассине улӑштарчӗ Верук.— Эсӗ «тетее- не» ан итле, хӑйӗнчен ыйтса пӗл. Вӑн килет вӑл,—тӑсса кӑтартрӗ хӗр пӳрнипе фермӑ патне ҫывӑхаракан виҫӗ арҫын еннелле.Тантӑшӗ ун-кун пӑхкаланӑ хушӑра Верук общежитие чупса та кӗчӗ. Лена хул айӗнчи шӑпӑрсемпе хапха умне пӗчченех тӑрса юлчӗ. Ун патне колхоз председателӗ Ятманов, зоотехник Николаев тата Мӗтри ҫитсе тӑчӗҫ.— Салам ӗҫчен хӗрачана!—тӳрех алӑ тӑсса пачӗ ӑна председатель.— Сан валли хӳхӗм каччӑ тупса килтӗмӗр.

■— Салам хӑвӑра та. Ялан шӳтлеспе эсир, Петр Пет­рович,— именсе кайрё Лена.Каччӑ ҫинчен асӑннӑран мар, председательрен хӑйӗн- чен именчё Лена. Ятманов колхоза тӑхӑр ҫул каялла райӗҫтӑвкомра ӗҫленӗ ҫӗртен вунӑ пин шучӗпе килчӗ, йышлӑ ҫемйипе Ленӑсемпе юнашар пӗр пӗчӗк4пушӑ ҫур- та вырнаҫрӗ те халйчченех унта пурӑнать. Унӑн ҫемйи валли ҫӗнӗ ҫурт лартса пама колхозниксем пӗрлехи пу- хура та йышӑннӑ, анчах председатель ҫакна тума ҫаплах ерҫеймест: унӑн е ҫӗнӗ витесем тутармалла, е - клуба ҫӗнетмелле, е тата урӑх ӗҫсем пур. Виҫӗм ҫул Хыркассипе Анаткас пёр колхоза пӗрлешрӗҫ, пӗрлештернӗ пысӑк хуҫалӑхра председатель ёҫӗ пушшех кӑткӑсланчӗ.Унӑн, Вӑрнар таврашӗнче ҫуралса ӳснӗ чӑвашӑн, хӑш-пӗр сӑмахсем кӑшт урӑхларах тухаҫҫӗ. «Хусамӑр», «ийя», «акай» тени малтанхи вӑхӑтра хыркассисене тем- лерех пек туйӑнатчӗ. Халӗ те хӑнӑхнӑран, те Петр Пет­ровича хӑйне пысӑк хисепе хунӑран, вӗсене асӑрхамаҫҫӗ.Ятманов ҫын ҫине тинкерсе пӑхать. Пӑхать ҫеҫ те мар, витёр курать. Лена именсе кайнине те асӑрхарӗ вӑл, анчах сӑлтавне хӑйне майлӑ ӑнланчӗ:— Юрӗ-ҫке, юрӗ. Мӗн вӑтанмалли унта! Каччи те кирлё кунта кирлех пулё. Сирӗн фермӑна кӗрсе курас- шӑн эпир, юрать пулӗ те? Санӑн ҫынсене каласчӗ: хӗрлӗ кётесе пухӑнччӑр, канашлу ирттерӗпӗр.— Калап, Петр Петрович. Манӑн сире пӗлтермелли пурччӗ те... Фермӑран сӗт йӑтса каясшӑн хӑтланаканни... Клава пулнӑ вӑл.Лена ку сӑмахсене темле ӗлкӗреймессӗн, хыпаланса каларӗ, каларӗ те — чёрн лӑштах пулса кайрӗ.Председатель ун ҫине сӑнаса пӑхса илсен:— Хыпарланӑшӑн пысӑк тав та, пӗлетпӗр ун ҫинчен. Хӑй правленине пырса ӳкӗнчӗ. Ак канашлура калаҫӑ- пӑр...— терӗ.Председательпе зоотехник хапхаран фермӑ картишне кӗчӗҫ. Мӗтри те вӗсем хыҫҫӑн утма тӑчӗ.— Тӑхта, Сетнер, малтан пурлӑхна пуҫтар. Тыт, са- нӑн вӗсем,— тӑсса пачӗ ӑна Лена аллинчи шӑпӑрсене.— Манӑн-и? Мӗншӗн манӑн?— Мӗншӗн тесен санӑн.— Э-э...— пӳрнине тӑнлавӗ ҫине хучӗ каччӑ.— Тавта- пуҫ — ҫыхрӑн пулсан. Скотниксене пар, кирлӗ пулӗҫ.Утма пуҫланӑ каччӑ каллех чарӑнчӗ, тем калас пек

каялла ҫаврӑнса пӑхрӗ. Унӑн сӑнӗ тӑруках ҫуталса кай- рӗ, анчах хӑй ним те шарламарӗ, кулса ячӗ те ҫыисем хыҫҫӑн ҫӑмӑллӑн утса кайрӗ.Председатель чи малтан витесем тӑрӑх ҫӳрерӗ.Председатель хӗрлӗ кӗтесе пынӑ тӗле унта ҫынсем туллиех пухӑннӑ. Верукпа Лена кӗтнӗ пекех, канашлура зоотехник ӗнесене уйрӑм нормӑпа тӑрантарасси ҫинчен каларӗ. Ку меслете хирӗҫлекен пулмарӗ. Коллектив ма- лашне ӗнесене ҫӗнӗлле тӑрантарма йышӑнчӗ. Унтан пред­седатель Мӗтрие сӑмах пачӗ.Мӗтри ура ҫине тӑчӗ, Ятманов манерлех ҫӳҫне васка- масӑр ал лаппипе шӑлса якатрӗ. Ҫав вӑхӑтра Лена ку- ҫӗсем каччӑ ҫине тирӗнчӗҫ. Темшӗн-ҫке унӑн Мӗтрие ӑслӑ, ӑслӑ сӑмахсем калаттарас килчӗ. Анчах хӗр унран мӗн кӗтнине каччӑ шута илмерӗ, вӑл темиҫе сӑмахна хӑйне скотнике куҫарма кӑна ыйтрӗ.Хӗрлӗ кӗтесре пӗр вӑхӑт шӑпах пулчӗ. Унтан нурте Клава сассине илтрёҫ:— Учетчик кам пулать вара?— Эй-яй-яй! Епле пурӑнӑпӑр учетчиксӑр? — пӑшӑр- хананҫи пулчӗ кормокухньӑра ӗҫлекен Кӗркуҫ. Вӑл тем шутпа ҫамрӑклах хитре мӑйӑх ӳстерсе янӑ.— Эсӗ пуҫна ытла ҫӳллӗ ан каҫӑрт, мӑйӑхна сиенлёя тата! — ҫиллессӗн тӗксе илчӗ ӑна Герман.Председатель, аллине ҫӗклесе, ҫынсене шӑпланма' сӗнчӗ.— Ку ыйтӑва хусамӑрӑн татса пама тивет,— терӗ. вӑл.— Мӗтри шучӗпе, халӗ фермӑра учетчик кирлӗ мар. Сёте ӗне сӑвакансем хӑйсемех шута илсе пыма пулта- раҫҫӗ. Хусамӑр сӳтсе явӑр. Верук хӑй шухӑшне калас- шӑн, ӑна итлесе пӑхар.Верук ҫапла пуҫларӗ:— Учетсӑр социализм тума ҫук, тенӗ Ленин. Май шутпа, коммунизм та учетсӑр пулмасть.Клава хӑйпе юнашар ларакан Германа а'якран тёксе илчё. «Ай-ай хитре юрлать! Пӳрне тулалла мар, шалал- лах хуҫланать ҫав!» — тесшёнччё вал. Герман сиввӗн пӑхнине курсан, шӑлне ҫыртсах ларчӗ.Пиччӗшӗн сӗнӗвне йӑмӑкӗ хирӗҫ тӑрасса кӗтменччӗ ҫынсем. Ҫавӑнпа унта та кунта пӑшӑлтатни илтӗнчё. Верук, ҫакна асӑрхаманҫи пулса, сӑмахне малалла тӑсрӗ:— Эпӗ ҫакна хамӑрӑн фермӑри ёҫсене шута илсе66



калатӑп. Пичче сӗнӗвӗпе пӗр енчен килӗшетӗп эпӗ: тӗрӗс, ӑна урӑх ӗҫе куҫармаллах. Ҫитет мана тӑванӗ сунӑ сӗте ӳстерсе ҫырать тенине илтме! Манӑн та чун пур, манӑн та чӗре ыратать. Пичче вырӑнне ҫӗнӗ учетчик кирлӗ. Кушак ҫук ҫӗрте шӑшисем туй тӑваҫҫӗ. Пирӗн те ҫаплах пулма пултарать. Хӑшӗ-пӗри халӗ те фермӑран килне сӗт йӑтма хӑтланать. Эсир пур: учет кирлӗ мар... Вӑт тӗлӗнмелле!Верук сӑмахӗсене илтсен, пӗрисен куҫ харшисем тӳ- рех ҫӳлелле тапса сикрӗҫ, теприсем хулӗсене кӑлт сик- терчӗҫ. Хӗрлӗ кӗтес хуйхатрӑ вӗлле пек сӗрлесе кайрӗ.— Кам вӑрлать?— Мӗншӗн ятран каламастӑн?— Пустуя ан калаҫ!—илтӗнчӗҫ пур енчен те сасӑсем.Хӑй вырӑнне вырнаҫса ларнӑ Верук тепӗр хут ҫӗк-ленчӗ. Ҫав самантрах Клава та сиксе тӑчӗ:— Тӑхта, Верук. Эсӗ мӗн каламаллине каларӑн, халь эпӗ калам.Клава сывлӑш ҫавӑрса янӑ май Герман ҫине пӑхса илчё. Лешӗ хӗре ырланӑн хуллен пуҫне сӗлтрё. Хӑйӗн куҫӗсем кӑмӑллӑн ҫиҫеҫҫӗ. Хӗрӗн те куҫӗсем кулма пуҫ- ларӗҫ, кӑвак тутӑр ҫыхнӑ пуҫне ҫӳлерех ҫӗклерё. Верук каланипе вӑл пачах килӗшмест иккен. Чӑн ӗнтӗ, учет коммунизм тунӑ чухне те кирлӗ. Анчах фермӑра ссте учетчиксӑрах тӗрӗс шута илсе пыма пулать. Ҫакиа тума ёне сӑвакансене хӑйсене хушмалла. Вӗсем шанчӑклӑ ҫынсем, пурге шкулта вӗреннӗ.— Хам пирки каламастӑп эпӗ,— йӑвашлатрё хӗр сас- сине.— Верук асӑннӑ вӑрӑ —• эпӗ вӑл. Ут та такӑнать, ҫын та йӑнӑшать. Ут такӑнать те малалла утать, ҫын та- кӑнать — унран пӗтӗм ял кулать. Такӑнтӑм эпӗ, сирӗн умӑрта хама хам шанчӑксӑра кӑлартӑм.—Хӗр пуҫӗ аяла- рах та аяларах усӑнчӗ. Сӗтел ҫине куҫӗнчен ҫутӑ тум- ламсем татӑлса анчӗҫ.— Ун пирки Петр Петрович та пӗ- лет, хамӑн йӑнӑш ҫннчен ӑна тепӗр куннех каласа патӑм. Кӑларӑр мана фермӑран, суда парӑр... Эпӗ ҫакна тивӗҫлӗ.Клава, питне аллисемпе хупласа, сӗтел ҫинелле тӗр- шӗнчё. Унӑн хулӗсем ҫине-ҫинех туртӑна-туртӑна илчӗҫ.Канашлу вӑраха пычӗ. Унта Клава пирки сахал мар каларӗҫ. Сёт вӑрлама тӑнӑшӑн ӑна пурте татӑклӑн сив- лерӗҫ. Пёр Лена кӑна тантӑшне хӳтӗлеме пӑхрӗ, Клава йӑнӑш утӑм тӑвассине снрсе яманшӑн вӑл хӑйне айӑп- ларӗ. Ун шучӗпе, кукӑр алла хӑюллӑн ярса тытакана5* 67



мухтамалЛа, кукар алӑллӑ пулӑсрай сыхлаканӑ вӑра ■ ӑслӑ ҫын темелле.Кӗтмен ҫӗртен канашлура Герман та сӑмах илсе каларё. Вӑл Клавӑна пат чӗлхеллӗ пулнӑшӑн, сӑмаха тнухӑшламасӑр персе янӑшӑн пӑскӑртрӗ.— Лайӑх хӗр, анчах ҫавӑн пек кӑлтӑкӗ-сӑлтӑкӗ пур. 'Тӳррипе каланӑшӑн ҫилленме ан шутла мана, Клава. Эпӗ мӗн шухӑшлатӑп—ҫавна калатӑп, шухӑшласса вара мӗнле пӗлетӗп — ҫапла шухӑшлатӑп,— тесе пӗтерчӗ вӑл хӑйӗн сӑмахне.Юлашкинчен пурте пӗр шухӑш патне пырса тухрӗҫ: Клавӑна, хӑйӗн йӑнӑшне йышӑннине шута илсе, дояркӑ- рах хӑвармалла. Фермӑра учетчик тытмалла мар. Сӗт мӗн чухлӗ суса илнине дояркӑсен хӑйсен ҫырса пымалла. Ҫакна аслӑ дояркӑн тишкӗрсе тӑмалла.— Тавтапуҫ сире, юлташсем, мана пӗр шухӑшран хӑ- тартӑр. Комплекслӑ бригадӑ бригадирӗ вӗренме каять, ун вырӑнне ҫын тупаймасӑр хӑшкӑлнӑччӗ. Халӗ ӗнтӗ ӗҫ- сӗр юлнӑ Мӗтрие бригадира лартма шухӑш пур,— пӗл- терчӗ председатель.Канашлу хыҫҫӑн Германия Клава хӗрлӗ кӗтесрен пӗр- ле тухрӗҫ. Вӗсем вӑрман хӗрринчи ҫулпа ялалла утрӗҫ.— Эх, Герман, ӑнланмастӑн ҫав эс мана, ӑнланмас- тӑн. Анлансан ун пек пулмасть...— хӗрӳллӗн тӑна кӗртсе пычӗ хӗр каччӑна.Ҫул хӗрринчи кӑнттам хырсем хӗрпе каччӑ пуплесе пынине пуҫ тайсах итлерӗҫ, анчах каччӑ мӗне ӑнланман- нине пӗлме ҫамрӑксем хыҫҫӑн утса каяймарӗҫ, хӑйсем килӗштернӗ вырӑнсенчех тӑрса- юлчӗҫ. Тепӗр тесен, вы- рӑнтах юлса, вӗсем нумаях та ҫухатмарӗҫ: кӗҫех вӑрман хӗрринчи ҫул ҫине тепӗр мӑшӑр килсе тухрӗ. Кусем Санькапа Верук пулчӗҫ. Темиҫе минутранах виҫҫӗмӗш шӑшӑр — Мӗтрипе Лена утса килни курӑнчӗ.—  Ленук, спектакльте выляма килӗшнӗшӗн ан ятла тан а. «Вӑт тупӑннӑ артист», тесе тӑрӑхласран шиклен- нӗччӗ, ҫавӑнпа ун ҫинчен сана тӑруках калаймарӑм,— айӑпа кӗнӗ сасӑпа каҫару ыйтрӗ хӗртен Мӗтри.Хӗр каччӑ ҫине именсе пӑхрӗ. «Каҫар мана, тусӑм, хам та ӑнланатӑп, эпӗ кӑлӑхах кӗвёҫнӗ»,—терӗ вӑл илем- .лӗ сенкер куҫӗпе. «Сана шутсӑр тунсӑхларӑм. Ман чу- иӑм пёр сана ҫеҫ юратать»,— ответлерӗ хӗре ҫырӑ куҫ.Сенкер куҫпа ҫырӑ куҫӑн калаҫмалли тэта та пурччӗ тгулӗ, Лена каччӑна чарса тӑратрё.С8



— Куратӑн-и? — тӗллесе кӑтартрӗ Лена вӑрмантан ирӗке тухса ларнӑ ҫамрӑк хурӑн ҫине.— Куратӑп-ҫке... : Щ— Мӗн куратӑн?— Хурӑн суранӗсене тӳрлетнӗ, ҫулҫӑ сарнӑ та сан пекех хитреленсе, кайнӑ.— Кулах, кулах...— Сан пекех шур тутӑрлӑ, сан пекех яштака.Хӗрпе каччӑ хурӑн патне чупса пычёҫ, тахҫанхи пӗ-лӗшпе курнӑҫнӑ чухнехи пек, ӑна ыталаса илчӗҫ.Чӑнах та, инкеке тӳссе ирттернӗ хурӑн палламалла мар чӗрӗлсе кайнӑ. Халӗ вӑл таврана илем кӳрсе ларать.Этем чунӗ те ҫавах. Вӑл пурнӑҫ пӑтӑрмахӗсем витӗр тухать те тасалса, илемленсе каять, ҫӗнӗ вӑйпа тулать. Ана вара пурнӑҫ ҫулӗпе малалла утма та ҫӑмӑл.



Кӗлӗм, Энгпри mama Чӑраш
Легендӑ

Ҫуркунне, шыв-шур чакма пуҫлаепа, Кӗтнерен унӑн Хум ятлӑ юппинелле пӑрӑнса кӗрее, виҫӗ пысӑк мар сулӑ юхӑма хирӗҫ вӑраххӑн шуса пынӑ. Виҫӗ сулӑ ҫинче виҫӗ ҫемье. Сулӑсем ҫине кантӑр пирӗнчен пуҫ пӗкмелӗх пӗ- чӗкҫӗ чатӑрсем карнӑ. Каскӑн ҫилпе шалкӑм ҫумӑра са- хал мар курнӑран вӗсем лӑстанкӑланма пуҫланӑ. Чӑнах та, сулӑсен ҫулӗ самаях вӑрӑм пулнӑ. Тискер те хаяр улпутӑн чӑтмалла мар йывӑр пусмӑрӗнчен таракан хӑюллӑ чӑвашсем Кӗлӗм, Энтри тата Чӑрӑш анлӑ Атӑл- ран сӗвек ҫыранлӑ Сӗвене ишсе кӗнӗ, чӑтӑмлӑн шухӑ Кӗтне тӑрӑх тухнӑ. Вӗсем хӑйсене пурӑнма улпут алли ҫитмен, патша куҫӗ курман улах вырӑн шыранӑ.Хум ҫырми тӑрӑх ишсе пыруҫӑн харсӑр чӑвашсем хӑйсене хирӗҫ вӗр-ҫӗнӗ турпас татӑкӗсем юхнине асӑр- ханӑ. Юлташӗсенчен тавҫӑруллӑрах Кӗлӗм тарланӑ ҫам- кине улача кӗпе ҫаннипе васкамасӑр шӑлса илнӗ.— Ку юхан шыв тӑрӑхӗнче те ҫынсем пурӑнаҫҫӗ ик- кен. Тен, вёсен те улпучӗ пур. Мӑйкӑчах кӗрсе ӳкиччен, ҫакӑнталла чарӑнса пӑхар мар-и? — тенӗ вӑл.Энтрипе Чӑрӑш хӑйсен юлташӗн ӑслӑ сӑмахӗсемпе килӗшнӗ, вара шывпа шӳсе йывӑрланнӑ йывӑҫ сулӑсем ҫӑра хӑвалӑхлӑ ҫыран сулхӑнне хӑюсӑррӑн пырса йӑп- шӑннӑ.Кунта хайхи чӑвашсен куҫӗ умне ейӳ илекен улӑх тух- са тӑнӑ, аякрах та мар ката вӑрмансем курӑннӑ.Энтри, хӗвелтухӑҫнелле пӑхса, чӗркуҫҫи ҫине ларнӑ та тархаслакан сасӑпа кӗл тума пуҫланӑ.— Эй, аслӑ пӳлӗхҫӗ, аслӑ пӳлӗхҫӗ амӑшӗ — хӑрпан,

хӑрпан амашӗ — хӑт, хӑт амӑшӗ — юсав, юсав амашӗ — ырӑ уйӑх-хӗвел, ҫӗршыв, юман, йывӑҫ — ирӗк парӑрччӗ пире ҫакӑнта пурӑнма!Чӑрӑшӑн кӗлли кӗскерех пулнӑ:— Эпир турӑпа пӳлӗхӗн чунӗсем. Пире турӑ лайӑха ҫыртӑр, пӳлӗхҫӗ лайӑха пӳртӗр,— тенӗ Чӑрӑш, унтан пӗшкӗнсе тӑпрана чуп тунӑ.Турӑсӑртарах Кӗлӗм хӑйне евӗр кӗл тунӑ:— Эпир хамӑрӑн атте-еннен ачисем, пӳлӗх мунчине вут тӗртмен, пӳлӗх пӑрушне пусса ҫимен! Унӑн пире кӳренме сӑлтав ҫук!Ҫапла каланӑ та, вӑрт ҫаврӑнса, вырнаҫмалли вырӑн шырама утнӑ...Калмӑк арманӗнчен анатарах, Хум хӗрринче, Райхыҫ теней ушах вырӑн пур. Халӗ унта ватӑ йӑмрасем каш- лаеа ӳсеҫҫӗ. Ҫавӑнта вырнаҫнӑ та ӗнтӗ чи малтан ку тав- рари виҫӗ ялӑн тӗп аслашшӗсем. Анчах Райхыҫӗнче вӑ- рах пурӑнайман вӗсем: шыв илнипе аптӑранӑран сӑнаса пӑхмалла виҫӗ чӑваш виҫӗ тӗле куҫса ларнӑ. Ҫӗнӗ вырӑн- сем виҫҫӗшӗн те ӑнӑҫлӑ пулнӑ. Вӗсем пӗр ҫӗре куҫма пӗрне-пӗри пайтах ӳкӗтленӗ, анчах нихӑшӗ те вырӑнтан тапранман. Виҫӗ ҫемье виҫӗ тӗлте хунама пуҫланӑ. Турат ҫумне турат ӳссе ларнӑ евӗр, виҫӗ чӑвашран тухнӑ йыш сыпӑкран сыпӑка хутшӑннӑҫем хутшӑнса пынӑ.Ку хӑҫан пулнине асаттесем те маннӑ ӗнтӗ, мӗншӗп тесен унтанпа Хум тӑрӑх шыв сахал мар юхса иртнӗ, ватӑлнӑ йывӑҫсем вырӑнне ҫӗннисем ӳсе-ӳсе ларнӑ. Ҫул- сем иртсе пынӑ май Кӗлӗмкасси, Энтриел тата Чӑрӑш- касси ялӗсем пулса кайнӑ. Ял-йышсем хӑйсен тӗп ас- лашшӗсене манман, вёсен ячӗсене ҫӗнӗ ӑру асӑнмалӑх хӑйсен ялӗсен ячӗсенче сума суса сыхласа хӑварнӑ.(Йӗпреҫ районӗнчи Кӗлӗмкасси ялӗнче ҫырса илнӗ.)



Кипарис мӗншён хӳхӗм?
Ю м а х

Ку вӑл тахҫан-авалах Крымӑн кӑн- тӑр ҫыранӗнче пулнӑ.Хуллен-хулленех тул ҫутӑлса килнӗ. Хӗп-хӗрлӗ хӗрелсе хӗвел хӑпарнӑ. Унӑн пайӑрки- сем чи малтанах ту тӑррине ылтӑн тӗспе ялкӑштарнӑ, унтан сӑрт айккинчи ҫамрӑк чинарӑпа выляса илнӗ. Часах урӑм-сурӑм тинӗс те ирхи хӗвелпе йӑлтӑр-ялтӑр ҫиҫе пуҫланӑ.Хӗвел тинӗсе лӑпланма ӳкӗтленӗ. Анчах лешӗ ӗнерхи шторм хыҫҫӑн ҫав-ҫавах йывӑррӑн сывланӑ. Ҫыраналла пӗрин хыҫҫӑн тепри капмар хумсем чупнӑ. Вӗсем ҫын ҫӳллӗшех пулнӑ.Иҫӗм ҫырли пахчинче ӗҫлекен старикӗн виҫӗ ывӑлӗ ҫиллине ҫавӑрса ярайман тинӗс ҫине ҫӳллӗ ҫырантан пӑхса тӑнӑ. Ашшӗне пулӑшас шутпа вӗсем пахчана кай­ма тапраннӑччӗ, кӗтмен ҫӗртен савӑк юрӑ илтӗнсе каять. Утма ҫулпа тинӗс хӗрринелле виҫӗ хӗр анаҫҫӗ иккен.-— Шыва чӑмса тухсан аванччӗ те! — пӗлтерет шу- хӑшне кӗҫӗнни.— 3 , пире паян тинӗс йышӑнас ҫук, хумсем вӑйлӑ,— иккӗленет вӑталӑххи.— Кӗҫех пӗлетпӗр: йышӑнать-и вӑл пире е ҫук-и,— сӑмах хушать асли. Вӑл хывӑнать те тинӗсӗн ҫӳллӗ хум- не хирӗҫ хӑюллӑн утса каять. Ана хум пӗррех ҫапать те йӑвантарса ярать, ҫыраналла тӗртсе кӑларать. Анчах хӗр унпа та кӑмӑллӑ. Вӑл хумпа тавлашса пӑхма хӑю- лӑх ҫитерчӗ-ҫке-ха:Тинӗс вӑталӑххине те йышӑнасшӑн пулмарӗ, ун ҫине ура тупанӗнчен пуҫ тӳпине ҫити тӑварлӑ шыв сапрӗ те

каялла кӑларса пӑрахрӗ. Анчах ку хӗр те ҫӳҫне шуратнӑ асаттене — тинӗсе ҫиллёнмест. Унӑн ытамӗнче ҫав-ҫавах пулса курчӗ-ҫке-ха.Хӑвӑрт-хӑвӑрт утса кӗчӗ шыва кӗҫӗнни. Ун умне пысӑк хум ҫитсен, хӗр чӑмрӗ те самантранах хумӑн тепӗр енне ишсе тухрӗ. Хум ун ҫине, хӗр — ун ӑшне. Ҫапла турӗ вӑл хум шавласа ҫитмессерен. Унсӑрӑн вӑйлӑ хум турпас пекех ҫавӑрса ҫапать. Ҫырантан хӑпса шалалла кӗрейрӗн пулсан, вара ишме те ансат. Сӑпкари пекех ярӑнатӑн. Хумсем хӗре хӑйсен куҫса пыракан пӗкки тӑр- рине пӗр енчен асӑрхануллӑн ҫӗклеҫҫӗ те тепер енчен ачашшӑн каялла антараҫҫӗ.Ҫырантан чылай аякка ишсе кӗчӗ ҫамрӑк хӗр. Килӗш- рё тинӗсе хӑюллӑ хӗрпе выляма. Хумсем хӗп-хӗпӗртӗк, хӗр вӗсенчен те савӑкрах.Акӑ вӑл, дельфин пекех, ҫыраналла ишет. Ҫыран пат- не ҫывӑхарсан, ҫӳллӗ хума ирттерсе ячӗ те йӑпӑр-япӑр ура ҫине тӑчӗ, халь-халь ҫитесле хӑвалакан тепӗр хум- ран ҫаврӑнса пӑхмасӑр тарчӗ. Ҫырана чупса тухсан, хыттӑн ахӑлтатса кулса ячӗ. Куласса вӑл, апӑрша, хум- ран кулчӗ. Хӑваларӗ, хӑваларӗ, пӗрех хӑваласа ҫитей- мерӗ.Курчӗҫ ҫакна виҫӗ каччӑ, виҫҫӗшӗн те пичӗсем ӑшӑ кулӑпа ҫутӑлса кайрӗҫ. «Ай, мӗн тери чее вӑл, ҫӳллӗ хума та чике тӑршшӗ лартрӗ. Ай, мӗн тери вӑйлӑ вӑл, ҫиллес тинӗсе те ҫӗнтерчӗ»,— шухӑшласа илчӗ кӗҫӗнни. Унӑн чӗринче юрату хӗмленсе кайрӗ. Каччӑ сасӑпах ҫапла каларӗ:— Вӑл мана пӳрнӗ.Ак хайхи, тӑвансем виҫҫӗшӗ те кӗҫӗн хӗр умӗнче та­ране.— Эпӗ сана юрататӑп. Тух мана качча! — хӗрӳллӗн калать хӗре кӗҫӗнни.Хӗр сӑнӗ тӗксӗмленсе кайрӗ, куҫ харшийӗсем ҫиллес сӗн пӗрӗнсе ларчӗҫ.— Ылтӑн йӗкел тӗшши эп, кӗмӗл укҫан ҫути хам. Аннен савнӑ хӗрӗ эп, сана качча тухас ҫук,— пат татса каларӗ вӑл, каччӑ ҫине пӑхмасӑр.Салхуллӑн пӑхса илчӗ каччӑ хӑйӗн пиччӗшӗсем ҫине. Хӗр качча тухма 'килёшменни ӑна кичемлентерсех ячё, анчах пике чӗрине вӑйпа итлеттереймӗн.Нимӗн те пулман пекех, хӗрсем ҫыран хӗрринчи чул- сем ҫине вырнаҫса ларчӗҫ те алӑ ӗҫӗ тытрӗҫ. Кёҫённи

ал тутри тавра чӗнтӗр ҫыхать, асли хай валли кӗпе ҫӗлет, вӑталӑххи вара тутӑр тӗрлет...Виҫӗ каччӑ ашшӗне пулӑшас шутпа пахчана кайма тапраннӑччӗ, анчах вӗсем вӑталӑх хӗр мӗн туни ҫкне пӑхрӗҫ те тӑпах чарӑнчӗҫ. Тутӑр ҫине вӑл ӳкернӗ чечек- сем чӗрӗ пекех курӑнаҫҫӗ.Асӑрхарӗҫ ҫакна каччӑсем, асӑрхарӗҫ те — ӑшшӑи кулса ячӗҫ. «Ай, мӗн тери ӑста тӗрлет вӑл, пӑхма кӑмӑл- лӑ»,— шухӑшларӗ вӑталӑххи. Унӑн чӗрине юрату хыпеа илчӗ. Каччӑ сасӑпах ҫапла каларӗ:— Вӑл мана пӳрнӗ.Ак хайхи, тӑвансем ӑста тӗрлевҫӗ умӗнче тӑраҫҫё.— Тиркемеетӗн пулсан, эпӗ санӑн шанчӑклӑ мӑшӑру пулам,— сӗнчӗ хӗре вӑталӑххи.Ёненмесӗр тенӗ пек итлерӗ каччӑ сӑмахне чиперкке, ун ҫине вӑрттӑн пӑхса илчӗ те ҫапла хуравларё:— Йывӑҫ ӳсет, ӳсет, пысӑк пулать — ҫулҫине хурт ҫиет, хур пулать. Cap хӗр ӳсет, ӳсет, пысӑк пулать — юта качча каять, хур пулать. Ҫавӑнна качча пачах тухас мар.Лаштах усрӗ пуҫне каччӑ. Хӗр качча тухма килӗш- менни ӑна пӑшӑрхантарсах ячӗ, анчах пике чӗрине вӑй- па итлеттереймӗн.Виҫӗ каччӑ ашшӗне пулӑшас шутпа хӑйсен пахчине кайма тапраннӑччӗ, ҫывӑхрах шыва путакан ҫын кӑш- кӑрни илтӗнчӗ. Кёҫӗн шӑллӗ унталла чупма пуҫларӗ, анчах та пиччӗшӗ чарчӗ. «Хӗрсем ҫывӑхарах, пулӑшу пама вӗсем маларах ӗлкӗреҫҫӗ»,— терӗ вӑл. Ку чӑнах та ҫавӑн пек пулса тухрӗ.— Ишсе каям та ун патне, ҫырана туртса кӑларам!— сиксе тӑчӗ кӗҫён хӗр, пулӑшу ыйтса кӑшкӑрнине илт- сенех.— Апла тума май килмест пулӗ... Тинӗс ытла хумха- нать, хӑв шыва путӑн,— терӗ вӑталӑххи.— Эпир канат вӗҫне пӑрахса парар. Ярса тытайсан, ҫӑмӑллӑнах туртса кӑларӑпӑр,— майне тупса пачё асли.Ҫапла турӗҫ те. Ҫӑлса хӑварни ватӑ пулӑҫ пулчӗ. Унӑн киммине хум ӳпӗнтернӗ-мён.Курчӗҫ ҫакна виҫӗ каччӑ, виҫҫӗшӗн те пичӗсем ӑшӑ кулӑпа ҫутӑлса кайрӗҫ. «Ай, мӗн тери ӑслӑ вӑл асли, ирӗксӗрех ӑмсанса пӑхӑн. Ай, чӑн-чӑн пурнӑҫ ҫынпи иккен ку хӗр, унашкаллине епле юратмӑн-хз»,— шухӑш-

ларӗ аслӑ пиччӗшӗ. Унӑн чӗринче юрату ҫулӑмланса кайрӗ. Каччӑ сасӑпах ҫапла каларӗ:— Вӑл мана пӳрнӗ.Ак хайхи, пӗр тӑвансем виҫҫӗшӗ те аслӑ хӗр умӗнче тӑраҫҫё.— Савнӑ чиперккем, эпӗ сана хамӑн чӗреме сӗ- нем-и? -— пуҫ тайрӗ хӗре асли.Тимлӗн итлерӗ каччӑ сӑмахне пике, унӑн куҫёнчен ӑшшӑн пӑхрӗ те кӑмӑллӑ сасӑпа ҫапла каларӗ:— Сан пек лайӑх каччӑ умӗнче кирлӗ марччӗ мана калаҫма. Ҫапах ҫакна хӑйса калам: хамӑн чӗрене кама парасси пирки шухӑшласа пӑхман-ха эпӗ, ҫавӑнпа качча тухма вӑхӑт ҫитеймен пуль, тетӗп.Хаш! сывларӗ юман пек ҫирӗп каччӑ. Хӗр качча тух­ма килӗшменни ӑна хуйхӑртсах пӑрахрӗ. Эккей, кӑмӑл пулмасан, пике чӗрине вӑйпа итлеттерме ҫук иккен. Хӑй савса хӑй килӗшмесен, нимӗн те тӑваймӑн.Каччӑсем ҫапах та эрленсе те хурланса макӑрмарӗҫ. «'Эпир хӗрсене пуҫ ҫапсах йӑлӑнмӑпӑр, хӑйсен йӑлӑн- малла килсе ан тухтӑр»,— терӗҫ виҫҫӗшӗ те. Вӗсем вӑрт ҫаврӑнчӗҫ те килне кайрӗҫ, ашшӗне пахчара ӗҫлеме пу- лӑшрёҫ. Ӑнӑҫман юратӑва манма тӑрӑшса, кулленхи ӗҫре йӑпану тупрӗҫ.Анчах тӑвансем мирлӗн вӑрах ӗҫлеймерӗҫ ҫав. Пӗр ҫуллахи кун таҫтан хӑяматран хаяр тӑшмансем килсе тухрӗҫ. Палларӗ таса тӳпе тӑшмансене, тӗксӗмленчӗ, пӗлӗтсемпе каркаланчӗ. Асӑрхарӗҫ тусем тӑшмансене, хӑйсен канӑҫлӑхне ҫухатрёҫ, ҫиллессӗн кӗмсӗрт те кӗм- сӗрт тума пуҫларӗҫ. Курчӗ тинӗс тӑшмансене, кӑвакран хуралса кайрӗ, хаярланса хумхана пуҫларӗ.Паллӑ ӗнтӗ, лайӑх ҫын ырра хирӗҫ ырӑ, усала хирӗҫ усал пулать. Виҫӗ пӗр тӑван ял-йышпа пӗрле хӗҫ-пӑшал тытрӗ. Ял ҫыннисем тӑшманпа паттӑррӑн ҫапӑҫрӗҫ. Чӗн- мен хӑнасене чылайӑшне хирсе тӑкрӗҫ, ыттисене халь- халь таптас пек хӑваласа кайрӗҫ. Пӗлеймен ҫав харсӑр йӗкӗтсем хӑйсене тӑшманӑн тепӗр эшкерӗ вӑрттӑн сых- ласа тӑнине. Тӑшман йышлӑ, кусем сахалӑн. Выҫӑ каш- кар пек сиксе ларчӗҫ тӑшмансем вӗсем ҫине, урса кайнӑ пек касрӗҫ, пӗрне те хӗрхенмерӗҫ. Чуллӑ ҫӗр ҫине вӗри юн тӑкӑнчӗ. Яла хӳтӗлекенсен речӗсем чаксах пычӗҫ. Каялла тӑваттӑн — пахчаҫӑн виҫӗ ывӑлӗ тата пӗр сутӑҫ кӑна таврӑнайрӗҫ. 75



Ҫичӗ ютсем ҫаплах-ха ял еннелле ӑнтӑлаҫҫӗ. Хӗсӗк- хӗсёк куҫлисем шӑтӑк витӗр пӑхаҫҫӗ, чармак-чармак куҫлисем чул хыҫӗнчен сӑнаҫҫӗ. Пырам, таптам, тееҫҫӗ Ёнтӗ пырӑр пырасса, пӗлӗр ял парӑнмасса.Тӑшман эшкерӗ ял ҫинелле ҫӗнӗрен тапранать.-Ҫакна курсан, хӑравҫӑ сутӑҫ чӗри кӑртах турӗ, тапса сикрӗ ҫак ҫын мулкачла тусем хушшинелле. Ҫапӑҫу хирӗнче пат- тӑрӑн пуҫӗ выртса юлать, таркӑнӑн тусан ҫинче ура йӗрӗ юлать. Виҫӗ каччӑ таркӑн еннелле йӗрӗнсе пӑхрӗҫ.Умра — тӑшман, хыҫра — тӑван ял, сылтӑмра — ту, гулахайра вара — кӳлӗ. Тӑван ял нихӑҫан та ҫичӗ юта парӑнман, ун хуррине курман. Пӗррехинче тӑшман пы- сӑк ҫарпа яла темиҫе эрне хупӑрласа тӑнӑ, ҫынсем выҫӑ- па тата шывсӑр аптӑранӑ. Ҫӑлӑнӑҫ вӗсене кӗтмен ҫӗртен килет: тӑщман тӑнӑ вырӑнта ҫӗр ик еннелле сирӗлет. Унччен те пулмасть, йышлӑ ҫар куҫран ҫӗтет. Ҫ эе  вырӑ- на шыв юхса тулать, кӳлӗ пулса тӑрать. Ҫапла хӗрхенет тӑван анне пек хаклӑ ҫӗр айӑпсӑр ҫынсене. Вӗсене пус- мӑртан ҫӑлать, пусмӑрҫӑсене тӗпӗ-йӗрӗпе шӑлать.Ку вӑл ӗлӗк-авал пулнӑ, теҫҫӗ. Виҫӗ тӑван унашкал- лине курман, тӗлӗнмелле хӑватсене шанасса та шанман. Эппин тӑшманпа вёсен хӑйсенех ҫапӑҫмалла.— Пуҫа хурсан хурӑпӑр, анчах чыса ҫухатмӑпӑр!— терӗ хӗрӳллӗн кёҫӗнни.— Юлашки юн тумламӗчченех ҫапӑҫӑпӑр!— пӗлтер- чӗ хӑй шухӑшне вӑталӑххи.— Пуҫа та, чыса та сыхласа хӑвармалла! — лӑпкӑн та ҫирӗппӗн каларӗ асли.Виҫӗ хӗр ҫапӑҫу епле пынине куҫ илмесӗр сӑнарӗҫ. Таркӑна курсан, кӗҫӗн йӑмӑкё тутине пӑчӑртаса лартрё те шӑл витӗр йӗрӗнчӗклӗн каласа хучӗ:— Пӑхӑр-ха: ҫак пирӗн сӑмса шӑлан каччӑ урисене илтерет вӗт!— Вӑлах-ши вара...— иккӗленчӗ вӑталӑххи. Вӑл тӳ- пенелле салхуллӑн пӑхрӗ: тавралӑха хура пӗлӗтсем хупӑрланӑҫемӗн хупӑрлаҫҫӗ.— Пирӗн каччӑсем вилсен те парӑнмӗҫ. Вӗсене пулӑ- шас пулать! — ҫирӗппӗн каларӗ аслӑ аппӑшӗ.— Тӗрӗс, тӗрӗс, пулӑшас пулать вӗсене! — пӗр шу- хӑшлӑ пулса килӗшрӗҫ йӑмӑкӗсем.Ырӑ шухӑш килсе тухсан, хӗрсене ҫунат хушӑннӑ пекех туйӑнчӗ. Асли ӑс панипе вӗсем ял тӑрӑх унталла та кунталла чупрӗҫ,, хӗрарӑмсене арҫынла тумланмЭ)7R



хӗҫ-пӑшал тытма хистерӗҫ. Лешсем хирёҫлесе тӑмарӗҫ. Камӑн тӑшман аллине ҫакланас килтӗр-ха!Ҫав хушӑра виҫӗ каччӑ ҫапла шутларӗҫ: ҫын иккӗ вилес ҫук, пӗринчен пур пӗрех хӑтӑлаймӗ. Вилӗме кӗтсе лариччен тӑшман ҫине хамӑр чӑрсӑрланса тапӑнас, че­рёд. Вӗсем пӗрне-пӗри ыталаса чуп турӗҫ, унтан юнашар тӑчӗҫ те ҫичӗ ют эшкерне хирӗҫ кайрӗҫ. Маттур та илем- лӗскерсем, урисене харӑссӑн, ҫирӗппӗн яра-яра пусрӗҫ, хӑюллӑн, харсӑррӑн утрӗҫ.Тӑшман хӑй ҫӗнтересси пирки пӗртте нккӗленмерӗ. Уы умёнче пурӗ те виҫӗ каччӑ ҫеҫ, вӗсем те куҫ кӗретӗнех вилӗме хирӗҫ пыраҫҫӗ. Чёнмен хӑнасем эхер те мехер савӑнчӗҫ, апла та капла кӑшкӑрашрӗҫ. Вӗсем мӗн чухлӗ хытӑрах ахӑрашрӗҫ, паттӑрсен чӗрисенче тарӑху ҫавӑн чухлӗ вӑйлӑрах ҫӗкленчӗ. Хыттӑн кӑшкӑрса ячӗҫ хайхи каччӑсем, ҫавӑнтах виҫҫӗшӗ те тӑшман ҫине ыткӑнчёҫ, касма та чикме пуҫларӗҫ. Кам алӑ айне пулни ҫавӑнтах выртса юлать. Тӑшман кӗрхи ҫулҫӑ пек тӑкӑнать.Ҫав вӑхӑтра ял енчен таҫтан тупӑннӑ ҫӗнӗ отряд кил- ни курӑнчӗ. Вӑл виҫӗ паттӑра пулӑшма васкарӗ. Ку отрядра арҫынла тумланнӑ хӗрарӑмсем ҫеҫ пулнине чух- ласа илеймерӗҫ ҫичӗ ютсем. Вӗсем хушшинче асар-пи- сер пӑтрашу пуҫланчӗ. Хайхисем кӗҫех ҫурӑмӗҫене кӑтартрӗҫ те, кам ӑҫталла курать, унталла тарса сапа- ланчӗҫ.Тӑшман куҫран ҫухалсан, тӳпе каллех тасалчӗ, тусем пуеӑрӑнса ларчӗҫ, тинӗс тӳпе пек кӑвак курӑна пуҫларӗ.Акӑ, виҫӗ чипёркке виҫӗ каччӑ патнелле ҫывӑхараҫҫӗ. Каччӑсен виҫҫӗшӗн те тумӗсем йытӑ туланӑ пек, пичё- сем юнланнӑ. Ҫапах вӗсем илемлӗ те мӑнаҫлӑ. Ку ӑнлан- малла та. Вӗсем халӗ чухӑн пахчаҫӑ ывӑлӗсем ҫеҫ мар, ҫапӑҫура ҫӗнтернӗ паттӑрсем.Кӗҫӗн хӗр пахчаҫӑн кӗҫӗн ывӑлӗ умне вӑрт-варт утса пычӗ, малтанах сӑмах пӗтернӗ пек, татӑклӑн ҫапла каларӗ:— Эпӗ сана качча тухатӑп, паянтан эпир мӑшӑрлӑ пулатпӑр.Вӑталӑх хӗр пахчаҫӑн вӑталӑх ывӑлӗ патне хӑюсӑр- ран пырса тӑчӗ, пуҫне пӗкрё те иккӗленӳллӗн ҫапла ыйтрӗ:— Каччӑ мана хӑйӗн мӑшӑрӗ тума килӗшмӗ-ши?Акӑш пек ярӑнса пычӗ аслӑ хӗр пахчаҫӑн аслӑ ывӑ-77



лӗ ҫывӑхне, ҫӗре ҫитесле тайӑлса пуҫ тайрӗ те кӑвакар- чӑн пек ҫаплалла кӑвиклетрӗ:— Хамӑн чӗреме паянтан сана, пёр сана кӑна пар- нелетӗп....Часах виҫӗ туй пулнӑ. Туй кунӗ пахчаҫӑ ывӑлёсем виҫӗ хӗр ячӗпе пӗр йывӑҫ лартнӑ, ӑна кипарис тесе ят панӑ. Унран вара акӑш-макӑш ҫӳллӗ йывӑҫ ӳссе ларнӑ. Ҫак йывӑҫ кӗҫӗн хӗр пек яштака, илемне вӑл вӑталӑх хӗртен илнӗ, тӳлек те шухӑшлӑ пулнипе аслӑ хӗре аса илтерет. Эппин кипарис мӗншӗн хӳхӗм пулнине халӗ ӗнтӗ пурте пӗлетӗр. Хӳхӗмлӗх илеме ҫеҫ мар, паттӑрлӑхпа ӑса та палӑртать. Мӗн хӳхӗм, ҫавна кирек кам та хисепе хурать.Юлашкинчен ҫакна пӗлтерӗпӗр: эпир ним те хамӑр- тан туртса кӑларман. Мӗн калани йӑлтах чӑн. Пире ёненмесен — мӗн пулни-иртнине ватӑ вӑрман курнӑ, таса уй илтнё. Кӑвак тинӗс виҫӗ хӗре паянчченех ас тӑвать, чуллӑ ту пирӗн каччӑсене виҫҫӗшне те паллать.



Юрӑ хӑваче
Лирикӑлла новеллӑ

Ку вӑл утӑ ҫулнӑ вӑхӑтра пулчӗ.Вӗсене, ҫичӗ ҫынна, колхозӑн вӑрманти уттине ҫулса пуҫтарма уйӑрнӑччӗ. Ёҫе вӑраха яни никама та чыс кӳм.ест, хӑвдртрах пӗтерес килет. Анчах кал-кал ӗҫдеме ҫантдаӑк чӑрмантарать. Уҫланкӑра хӗрсе утӑ ҫулнӑ вӑхӑтра ҫумӑр килсе пусрӗ. Пӗр ҫума тапратсан, вӑл ҫӳпҫерен тӑкнӑ пекех тӑкрӗ. Утӑ ҫулакансене ӗҫ пӑрахма тиврӗ. Ҫынсем вӑрмантан ҫумӑрпа лӳшкенсе, ӗнтӗркесе таврӑнчӗҫ.Тепӗр кун, курӑк типшӗрессе кӗтсе, вӗсем Лӑриван мучисен картишӗнче пӗр хыпаланмасӑр ҫависене тупта- рӗҫ, авӑрӗсене лартрӗҫ. Никам та васкамасть.— Ҫава кая ларчӗ. Каҫӑрӑлса ҫулмалла ан пултӑр- ха, тепӗр хут лартам! — тет Ульха аппа. Ҫак тулли кӗ- леткеллӗ ӗҫчен карчӑк хыпӑнса ӳкнине ялта никам та курман, вӑл хӑйне пӗрешкел лӑпкӑ тытать. Ёҫлекенсем ҫемьере унсӑрах пур пулин те, ӑна килте лартса хӑва- раймастӑн. Кирек мӗнле ӗҫе те вӑл тӗплӗн тӑвать. Утӑ ҫуласса та ҫивчӗ бритвӑпа хырнӑ пекех таса ҫулать.— Лӑриван мучи, виҫсе пӑх-ха, тӗрӗс ларнӑ-и? Эсӗ чухлаканччӗ,— ыйтать утӑ ҫулма кӑҫал пуҫласа хутшӑ- накан Петя. Хӑрах аллинче унӑн ҫава, тепринче — виҫ- мелли пушӑт чӗлли. Хӑйӗн питие чӗкеҫ шатри пусса илнӗ. Куҫӗсем чӑл та чӑл ҫуняҫҫӗ.Ытти чухне вӑр-вар Гера паян теме пула пачах урӑх каччӑ пулса тӑнӑ темелде: вутӑ каски ҫине тӑп-тӑпах пулса пусӑрӑннӑ ларнӑ.— Эсӗ мӗн тӑватӑн тата? — сӑмах хушрё ӑна Ульха аппа.Гера пуҫне ялт ҫӗклерӗ.

бригадӑ пухӑвӗнче

— Э... э... Мӗн тумалла-ши тесе шутласа ларатӑп.— Инкӳ пымасть-им паян?— Пӗлмеетӗп. Вӑл ҫывӑрса тӑчӗ те кӑмака ҫине кай­ма хӑпарса выртрӗ.Лӑпах ҫав вӑхӑтра картишне Праски инкӗш пырса кӗчӗ.— Мӗн палкать ҫав cap ывӑл? Ма ҫӑпан ту-хмасть унӑн чӗлхи ҫине!..Ҫынсем куланҫи кӑна турӗҫ, кулма та ӳркенеҫҫӗ, ахӑр. Ытла та пӗҫертекен хӗвел ҫине вар-а,- аллисене куҫ тӗлне тытса, час-часах иккӗленӳллӗн пӑха-пӑха илеҫҫӗ.— Ненай,— текелерӗ Ульха аппа, кунти ҫынсем хуш- шинче чи ватти,— Шӑм-шак йывӑр, алӑ-ура сурать. Кай- малла-ши е тапранмалла та мар-и? Лӑрйван хӑта, эсӗ мӗнле шутлатӑн: паян та ҫумӑр пулать-и?Хытанка та лутра кӗлеткеллӗ Лӑриван мучи, авалхи пӑхӑр чӗлӗмне ҫӑварӗнчен кӑлармасӑр, унталла-кунтал- ла пӑхса илчӗ. Ватӑ ҫын мӗн каласса пурте ҫӑвартан пӑхсах кӗтеҫҫӗ. Вӑл та ҫакна курауь, хӑйӗн йӑнӑшма юраманнине лайӑх ӑнланать. Хай старик хӗсӗк куҫӗсене тэтах хӗссе хучӗ те татӑклӑн ҫапла каларӗ:— Иккӗленмелли ҫук: пӗр пулсан пулатех, пӗр пул- масан — пулмӗ вара.Кӑн-н пӑхрӗҫ ҫынсем мучи ҫинё. Вӑтам шкултан вӗ- ренсе тухнӑ Миша, урокри пекех, аллине тӑратрӗ.— Ыйтма юрать-и, мучи? Анланаймасӑр юлтӑм. Мӗн пирки иккӗленмелле мар пирӗи: ҫумӑр пуласси пирки-ши е пулмасси пирки?Лӑриван мучи каччӑ, еннелле хаяррӑн ҫаврӑнса тӑчӗ. Лешӗн тӑрӑхласарах пӑхакан куҫӗн пӗр кӗтессинчен тепӗр кӗтессинелле чӑрсӑр хсмсем чупаҫҫӗ. Миша ҫеҫ мар, ыттисем те хӑй ҫине кулса пӑхнине асӑрхасан, мучи тӑруках ҫилленсе кайрӗ.— Ха! Тупнӑ ыйтса тӑмалли! Эккей, хальхи ача- пӑча... Ҫитет пӑлахая персе ларма. Хӑппӑл-хаппӑл пу- лӑр. Атьӑр, кайрӑмӑр ӗҫе!Вӑт тӑк мучи... Ай-вай вӗри иккен. Тепӗр чухне ӑвӑ та унашкалах хӑвӑрт тивсе каяймасть. Ҫапах та ҫынсем старике хирӗҫлемерӗҫ, ҫависене тытрӗҫ те ерипен вӑр- маналла утрӗҫ.Те ӗнер ҫумӑра лексе ӗшеннӗрен, те ҫанталӑк уяр- тасса шанманнипе, ҫынсем пусӑрӑнчӑк кӑмӑллӑ. Лӑри- ван мучи хӑйне кӳрентернине ҫаплах манаймасть-ха.

Ҫӑвар та уҫса калаҫасшӑн мар, хӑйне сӑмах каласан та ӑнланмалла мар тем мӑкӑртатса кӑна илет. Ватта хисеп- леменсемпе калӑҫса ҫӑвар тутине сая ярас мар, тет пулмалла. Мӑнукӗ, Вера, институтран ҫуллахи каникула таврӑннӑскер, тӑраниччен ҫывӑрайман, ахӑр, ҫынсем асӑрхаман чухне ҫине-ҫинех анасласа пырать. Праски 'инке кӑмакаран васкаса кӑларнӑ ҫӑкӑр тачка пулма- рӗ-ши тесе пӑшӑрханать.Сывлӑш сывлама ҫук пӑчӑ. Ҫамка ҫине пӑчӑр-пӑчӑр тар тапса тухать.— Вӑт пӗҫертет, ҫумӑр хӗвелӗ пулас! — ассӑн сыв- ларӗ пӗри.— Касать пире ҫанталӑк япӑххи,— кулянчӗ тепри.Миша вара нимӗншӗн те кулянмасть.Вӑл пурте илтмелле ҫапла пёлтерет:— Паян ҫумӑр пулмасть. Ҫумӑр хӑпартма туррӑн турӑ лаши ватӑлнӑ. ~•— Ҫумӑрӑн утне кӳлнӗ, ямшӑкӗ ларнӑ, туххӑмрах тӗпӗртеттерсе ҫитӗ,-— килӗшмерӗ каланипе Ульха аппа,— Халь ӗлӗкхи мар ҫав. Ҫумӑр текех утпа ҫӳремест ӗнтӗ, самолетпа вӗҫет. Анчах пилочӗ чирленӗрен паян ҫумӑр ҫула тухаймасть,— каллех шӳтлет Миша.Праски инке, утнӑ ҫӗртех пӗшкӗнсе, чӗкеҫ курӑкӗ тат- са илчӗ, ӑна авалхисен йӑлипе икӗ алӑпа икӗ еннелле чӗрсе пӑрахрӗ:— Ҫумӑр ҫакнашкал ик еннелле сирӗлсе кайтӑрах!Ун хыҫӗнче пыракан Ульха аппа ӳркевлӗн кулса илчӗ.— Вӑт ҫӑмӑлҫах! Ытла ансат сиресшӗн ҫумӑра. Анчах ҫанталӑк майланмасть пулӗ ҫав... Вӑн пӗлӗт хӗрри кӑва- кара пуҫларӗ. Капла пӗр тумтирсӗр тухрӑмӑр та-ха эпир, ҫумӑр ҫӑвин мӗн тӑвӑпӑр? Кивӗ плаща илес-мӗн.Унӑн кӑкӑрӗнче тӑвӑр пек, тем тулса тӑвӑлнӑнах туйӑнать. Урасенчен чул ҫыхса янӑ тейӗн, пӗринчен теп­ри аран иртет. Ҫумӑр каллех ҫӑвассӑн туйӑннӑран пуш- шех утас килмест. Ҫанталӑк ӗҫлеме памасан, кайни те кӑлӑхах пулать-ҫке-ха.Миша малта. Хӑй темшӗн картт-ус сӑмсине каялла ҫавӑрса лартнӑ. Умри кукӑр-макӑр тӑвӑр сукмак йывӑҫ- сем хушшипе вӗҫӗ-хӗрри- тухасла мар тӑсӑлать.— Тата хулленрех утас килет-и сирӗн? — хыҫалалла ҫаврӑнса ыйтрӗ Миша.— Эпӗ хирӗҫ мар та, кунран хулленрех утма ҫук пулӗ ҫав,— йӑл кулчӗ Прас.ки инке.

— Пулать, акӑ итлӗр...Миша хаш сывласа илчӗ те тӑсӑмлӑн юрласа ячӗ:Уй варринче лаилра юман,Атте тесе, ай, кайрӑм та,«Килех, ывлӑм», ай, темерӗ:4>н хурланчӗ — макӑртӑм та....Шӑпланнӑ вӑрман тӑршшёне юрӑ хурлӑхлӑн сала- нать. ҫӳллӗ йывӑҫсем тӑрринче ӗсӗклекен сасӑпа вӑрах- хӑн чӗтренсе тӑрать.Утӑ ҫулма каякансене ҫак юрӑ пачах килӗшмерӗ.— Лайӑх юрлатӑн, Миша. Турат куҫӗ куркипе эрӗм йӳҫҫи сӑри ӗҫнӗ пекех ӗнӗрешетӗн,— хак пачӗ юрлакана Праски инке.Ульха аппа та тӳсеймерӗ, мӗскӗннӗн ҫапла тархас- ларӗ.— Ах, Миша! Чарӑн-ха, иҫмасса. Сан юрру йӳҫӗ ҫӑ- мах ҫине йӳҫӗ яшка янинчен пӗртте уйрӑм мар. Ураран ура вуҫех иртми пулчӗ.Миша ӳкӗте кӗчӗ, юрра вӗҫне ҫитермесӗрех татрӗ.— Сакӑр вун сакӑр юррӑм пур, cap сак ҫине сарса суйларӑм. Чи лайӑххине юрларӑм, ҫапах сире юрайма- рӑм. Ну, юрӗ. Тен, хытӑрах утас килет сирӗн? — каллех ҫаврӑнса пӑхрӗ вӑл.— Аҫта унта... Мӗлке пек сӗнкӗлтетсен те пырӗ-ха.— Ҫук халпа мӗнле хӑвӑрт утӑн-ха...— Пытару маршӗ юрлама шутламастӑн пулӗ те?— Айта, яра пар! — илтӗнчӗҫ сасӑсем.Миша кӑкӑрне уҫмалла ӳсӗркелесе илчӗ.— Атьӑр салтакла утатпӑр! Ать-два, ать-два! — ко- мандӑ пачӗ вӑл хыттӑн. Унтан патвар сасӑпа савӑккӑн юрласа ячӗ: Тӳнкки-тӳнкки параппан та Ҫапмасӑрах тӳнклетет.Эпёр вӑййа тухсассӑн та —Чӗнмесӗрех ҫын килет,Кӗҫех янкӑс саслӑ Вера-студенткӑ юрлама хутшӑнчӗ, ун хыҫҫӑнах Герӑпа Петя та юрра тӑсма пуҫларёҫ:Атьӑр вӑййа пуҫлар-и те Вӑй кӗввине калар-и.Вӑйӑ кӗвви пӗр сумлӑх та Пирӗн вӑйӑ ҫӗр сумлӑх,82



Ҫӗкленет те хӑпарать ҫӳлтен ҫӳле пурте пӗлсе тӑра- кан лайӑх юрӑ. Вӑрмантан та ҫӳле ҫӗкленет. Хӑй ҫӗк- левнипе пӗрле ҫын кӑмӑлне ҫӗклет, чуна хӑпартланта- рать. Урасем те ҫӑмӑлраххӑн яра-яра пуеаҫҫӗ. Кашни куплета юрламассерен Миша ҫаврӑнать те утма чарӑн- масӑрах уҫҫӑн командӑ парать:— Ать-два! Ать-два!Ҫирӗпрех пус атӑпа!Ать-два! Ать-два!Ан юл-ха, Ульха аппа!Ульха аппа юлма пачах шутламасть иккен. Унӑн ури- сем юрӑ майӑн хӑйсем тӗллӗнех ать-два туса пыраҫҫӗ. Хӑй вӑл ҫавине винтовка пек, хулпуҫҫи ҫине хунӑ. Ватӑ карчӑк мар, вӑй питти салтак ку тейӗн.Чӑнахта, вӑрман сукмакӗпе пӗрин хыҫҫӑн тепри пы- ракан ҫынсем салтаксен стройне аса илтереҫҫӗ. Миша ҫав-ҫавах малта. Ана юрӑ командира кӑларнӑ. У н хыҫӗн- че шухӑ Гера хӑлаҫланать. Петя тӑрӑс та тӑрӑс пусать. Лӑриван мучи, авалхи кӑрнатир пек пулас шутпа, лап- так кӑкӑрне каҫӑртса хунӑ, шӗвӗр сухалне ҫӳлелле тӑрат- нӑ. Чӑрсӑр каччӑ ват ҫын сӑмахне хисепе хуманни ҫинчен халӗ вӑл мансах кайнӑ ӗнтӗ. Шӑнӑр туртса аптӑ- ратакан ленчешке урисемпе тек-текех тӑппӑл-тӑппӑл тутарать, хӑй умӗнчи Петьӑран шит те юлмасть. «Утар- ха утмаллипе, маттурсем, кӑрнатирсе-м»,— текелет. йӑрӑс пӳллӗ Вера, хӗп-хӗрлӗ сӑнлӑ Праски инке ҫӑмӑл- лӑн кӑлт та кӑлт яра-яра пусаҫҫӗ. Утӑ ҫулакансем пурте никам ҫӗнми вӑйпа талпӑнса пыраҫҫӗ. Хыҫалта— Ульха аппа. Унӑн ҫави вӗҫӗ ҫинче хӗвел ҫути хӗҫ ҫинчи пекех йӑлтӑртатать.Ҫынсем васкасах малалла утаҫҫӗ. Вӗсене юрӑ малтан мала чӗнет, урасене ҫӳлереххӗн ҫӗклеттерет, ҫирӗпрех- хӗн пусма хистет. Акӑ ӑҫта иккен чӑн-чӑн командир! Чӑнах та-мӗн, хальхинче тёп командир — юрӑ. Кивелми те ватӑлми хӳхӗм юрӑ!

Тавӑру
Пасар урамӗнче, пӗр ишӗлчӗк ҫурт кӗтессинче, кӑвакарнӑ ҫӳҫлӗ, шурӑ сухаллӑ ватӑ ларать. Ун тавра вун- вун икӗ хӗрарӑм пуҫтарӑнса тӑнӑ. Ҫёр ҫулхи старик юрланӑ пекрех ҫаплалла калать:^— Хисеплӗ йӑмӑкӑм, санӑн мӑшӑру аякра иккен, вӑл халь ӑҫтине эсӗ хӑв та пёлен. .Паттӑр аллинче вутпа хӗҫ вылянать, ҫав вутран-хӗҫрен ҫӗлен вакланать. Ҫёлен чашкӑрса юнне сирпӗтет, ӗнтӗ ирсӗре вилёмӗ кӗтет. Унта тӑвӑл урать, вутлӑ ҫиҫӗм ҫиҫет, аслати сасси кӗрлесе тӑрать. Ан кулян, йӑмӑк, ан та шухӑшла: хӑрушӑ тӑ- вӑл — пирӗн ҫӑлӑнӑҫ. Тӑвӑл иртсен, ҫут хӗвел килет, хӗвелпе пӗрле мӑшӑру ҫитет...Маринӑн мӑшӑр куҫснчен вӗри куҫҫулӗ шӑпӑртатса юхса анчӗ. Ытарлӑ каланӑ ҫак вутлӑ сӑмахсем мӗне пӗл- тернине вӑл ӑнкарать,. хура-шур курнӑ чӗрине туять. Вӗсем унӑн чӗрине ӑшӑ хӗлхем сапрӗҫ. Ватӑ тёрӗсех пуплет пулас. Мӑшӑрӗ пирки каланӑ сӑмахсем ҫеҫ выр- наҫуллах мар.Марина ват ҫын сӑмахӗсене итлесе пӗтермесӗрех ун ывҫине хут укҫа хучӗ, унтан, ҫынсене сӑмах хушыасӑрах, йывӑр утӑмсемпе шухӑшлӑн утса кайрӗ.Станицӑ урамӗпе тем ҫухатнӑ пек пуҫне пӗксе пыче вӑл. Пуҫ усма сӑлтавӗсем пурах ҫав. Унӑн чӗрине ни- мӗнпе пусарма ҫук хуйхӑ ҫунтарать. йӗрсе ирттерме ҫук вӑл хуйха. Ҫын-ҫын урлӑ илтӗнекен ӑшӑ хыпарсем ҫеҫ кӑшт лӑплантараҫҫӗ ӑна. Ватӑ чабан, чӑлах Остап, шу- рӑмпуҫ килнӗ чух хӗвелтухӑҫӗ енче тупӑсем кёрёслетнине тата вырӑссем «урра» кӑшкӑрнине плтнӗ имӗш.— «Аҫта-ши эсӗ, Раҫҫей ҫарё? Илтетӗн-ши, пслетӗн- ши тӑван халӑхун пусмӑрти асапне?»84



— Килеҫҫех, килеҫҫех вӗсем, хамӑрӑннисём,— тесё шантаратчӗ Аким. Хутран-ситрен Аким патне, пӗрле ӗҫ- ленӗ юлташӗ тесе, Фрола кӗрсе тухкалатчӗ. Ҫав типӗтнӗ кӑмпа пек типшӗм, килӗшӳсӗр сарлака питлӗ нӑйкӑш этем вӑрҫӑччен Акимпа пӗрле ӗҫленӗ: Аким — бухгал­тер, Фрола кассир пулнӑ. Фашистсем килсен, Фрола полицай пулса тӑчӗ.— Ҫаплах чӑхӑмлатан пулать... Значӑт, апла-капла шухӑшлатӑн? Анлан эсӗ, Аким, Мускав Гитлер аллинче. Кремльре, факт, вӑл хуҫа. Тытӑн пирӗнпе ёҫлеме,— тетчӗ сутӑнчак Фрола.— йӑнӑшатӑн эсӗ, Фрола, ӳкӗнмелле йӑнӑшатӑн. Ҫирӗк ҫулҫи ҫиле май теыӗ пек, санӑн ҫулу та пӗр вӑхӑта вӗрнӗ ҫиле май кайрӗ. Ҫил тепӗр май ҫаврӑнсан, урӑх парӑссем ҫӗклеме май килмӗ вӗт. Пурнӑҫа тӗрӗс баланс- ламалла. Хамӑрӑннис.ем ҫӗнтерӳпе килсен, пирӗн ӗҫсене дебет тесе йышӑнмаҫҫех. Ас ту, ҫӑвару пиҫсен, сивӗ шыва та вӗрсе ӗҫмелле пулать,— ӳкётлетчӗ Аким Фролӑна.■— Пурнӑҫ улшӑнчӗ. Значат, улшӑнмиех улшӑнчӗ. Эсӗ ҫавна ӗненесшӗн мар. Пурнӑҫ улшӑннӑ май, значӑт, унӑн рульне те урӑх май тытмалла. Эпӗ пӗлсе калатӑп.Ҫапла сӳпӗлтететчӗ Фрола. Марина ӑна каппайлан- нӑшӑн, пурне те пӗленҫи пулнӑшӑн тахҫантанпах юрат- ман, вӑл тӗссӗр куҫӗсемпе сиввӗн те сӗмсӗррӗн пӑхса ларнине аран-аран ҫеҫ чӑткаланӑ. Пулать-иҫ чуна ки- лӗшмен ҫын... Юрать-ха, икӗ шухӑшлӑ пкӗ «тусӑн» кала- ҫӑвӗ нихӑҫан та вӑрӑма тӑсӑлман.Аким каҫсерен крыльца ҫине тухса таҫта аяккалла темсӗлсе пӑхатчӗ. Марина унпа пӗрле темиҫе хутчен хӗ- вел тухӑҫ енче пӗлӗт темле синкеррӗн хёрелнине асӑр- ханӑччё.— Фронт ҫывхарса килмест-ши? — тетчӗ Аким, куҫ илмесӗр ҫав еннелле пӑхса.Чӑнах улшӑнми улшӑнчӗ-шим пурӑнӑҫ?Тӑван Воронцовкӑ улшӑнман. Станицӑ ҫавах, ҫурт- сем те ҫавах — черепица, хӑма, хӑмӑш ҫи витти. Яланхи пекех, урам тӑршшӗпе симӗс акацисен ӗречӗ тӑсӑлать. яланхи пекех, йывӑҫсем ҫинче вёҫен-кайӑксем чӗвӗлтетеҫ- ҫӗ, яланхи пекех, тӳпери хӗвел ӗнтсе ярас пек хӗртет.Марина, шухӑша путнӑскер, хӑйне хирӗҫ Фрола поли­цай килсе тухнине асӑрхаймарӗ. Тӑхлан вӗҫлӗ чӗн сала­мат сывлӑшра кӗскен кӑна шӑхӑрчӗ те Марина хул пуҫ- ҫине явӑнса пӗҫертсе илчӗ. 85



— Пӑхас пулать кам хирӗҫ пынине! Значӑт, утнӑ ҫӗрте ҫывӑрса пыратӑр! — мӑн сасӑпа ҫапла ахӑрса пӑрахрӗ Фрола.Марина ҫан-ҫурӑмё вӗри шывпа сапнӑ пек вӗриленчё. Вутсӑр ҫунтарса ярассӑн ялтӑракан куҫӗсемпе пӑхса ӑсатрё полицая Марина. Уссе ҫитӗнсе, ҫак ҫула ҫитсе, ҫакӑн пек мӑшкӑла курманччӗ вӑл.Ҫук, улшӑннӑ станицӑ! Палӑрмалла улшӑннӑ. Аслӑ- пуҫлӑ этем тӑр кӑнтӑрла хӑй пек ҫынна ӑнсӑртран ҫап- нине ас тумасть Марина. Улшӑннӑ станица. Никам та ӑна хирӗҫ пулса сывлӑх сунмарӗ, пӗр ҫын та чарса ӑшӑ сӑмах каламарӗ. Пӗр пӗлӗш те пӳрт умӗнчи чие йывӑҫҫи айӗнчен чей ӗҫме чӗнмерӗ. Пӳртсенче те шӑпах. Вӗсенче ҫын пурри курӑнмасть. Аллипе янахне тӗревлесе, хуйхӑл- лӑн ларакан пӗччен хӗрарӑм кантӑкран вӑрттӑн пӑхса илнине кӑна сайраран курма пулать.Акӑ, фашистсем, автоматсемпе хӑмсарса, арестлени- сен ушкӑнне урампа илсе пыраҫҫӗ. Вӗсене станицӑ ту- лашнелле персе пӑрахма хӑвалаҫҫӗ. Пӗр айӑпсӑр вырӑс ҫыннисем: вӑтам ҫулхи арҫынсем, туя ҫине таянса утакан ватӑсем, пысӑк мар ҫыхӑ тытнӑ хӗрарӑмсем кӑшкӑрма- сӑр, йӗмесӗр утаҫҫӗ.Пӗр пӳртрел икӗ хӗрача, аппӑшӗпе йӑмӑкӗ, чупса тухрёҫ.— Анне! Анне!Вӗсем тӑван амӑшне хирӗҫ чупрӗҫ. Вырӑс йӑхӗн мӑ- наҫлӑхне ҫухатмасӑр, пуҫне ҫӳллӗ тытса, вӑтам ҫулхи хӗрарӑм ерипен-утакан ушкӑнран хӑюллӑн уйрӑлчӗ те тӑван ачисене хирӗҫ утӑм турӗ.Марина, ҫак ушкӑнра теплерен Аким ҫук-ши тесе, айккинерех чарӑнса пӑхса тӑчӗ. Кам-ши ку, ука ҫӳҫлӗ, тӑп-тӑп пӳ-силлӗ хӗрарӑм? Ара, ку Оксанна вӗт. Чӑнни- пех те Оксанна. Мӗншӗн-ха ӑна? Упӑшки офицер пул- нӑшӑн-ши?Тулӑксӑр хӗненипе тата выҫӑ тӑнипе вӑйсӑрланнӑ Оксанна чупса ҫитнӗ кӗҫӗн хӗрне аллине илме пӗшкӗнчӗ, анчах тискер сӑнлӑ конвоир хӗрачана йывӑр аттипе пӗ- рех тапрӗ те, леш месерле ҫаврӑнса ӳкрӗ. Ун аллинчи cap пурҫӑнпа илемлетнӗ пукане ҫул тусанё ҫине ывтӑнса кайрӗ. Тӗлӗнмелле, хӗрача йӗмерӗ. Вӑл, нимӗн пулман пекех, ури ҫине йӑраланса тӑчӗ, пуканине илсе тусанне силлерӗ те каллех амашӗ патнелле пычӗ. Аслӑраххи, аппӑшӗ, тӑп чарӑнчӗ, йӗрсе ярас пек хӗрелсе кайнӑ пы-86



сӑк куҫӗсемпе ним тума аптӑраса пӑхса тӑчӗ. Сасартӑк вӑл шартах сикрӗ: конвоир, унӑн йӑмӑкне тӗллесе, авто- матран кӗске черет пачӗ, йӑмӑкӗ, юн юхтарса, тӑруках лӑпчӑнса ларчӗ те пӗкӗрӗлсе ӳкрӗ.— Тытӑр конвоирсене!Оксанна хаяр сасӑпа ҫапла кӑшкӑрса ячӗ, мӗн пур вӑйне пуҫтарса, конвоир ҫине сиксе ӳкрӗ. Лӑпкӑ та ӑслӑ хӗрарӑм, ҫав самантра хӑй чӗппине сыхлакан хӑлат пул- са тӑнӑскер, пӗр ҫылӑхсӑр ачана амӑшне курасшӑн пул- нишӗн ҫеҫ персе вӗлернӗ конвоира ахаллӗн вӗҫертмест- чех, тепӗр конвоир ӑна автомат приклачӗпе сывлайми тӑвичченех хытӑ ҫапса, аяккалла вӑркӑнтарчӗ. Оксанна куҫлӑхлӑ старике пырса ҫапӑнчӗ, старик сулӑнса кайрӗ, чутах ураран ӳкмерӗ. Тахӑшӗ хыпалансах хӗллехи пасар- нӑ йывӑҫ пек шап-шурӑ ҫӳҫлӗ старикӗн сирпӗнсе ӳкнӗ куҫлӑхне илсе пама пӗшкӗнчӗ.Ушкӑнра пынӑ ҫынсем пӗр-пӗрин ҫине пӑшӑрханса, хӑвӑрттӑн пӑхса илчӗҫ. Анчах ним тума та аптӑрарӗҫ: йӗри таврах конвоирсем, вёсен аллинче кашни шанчӑк- сӑр хусканушӑн вилӗм кӳме пултаракан автоматсем хур- ҫӑ кӗпҫисемпе, чуна шиклентерсе, сиввӗн йӑлтӑртатаҫҫӗ. Конвоирсем автоматсемпе чышкӑласа, хыҫалтисене васкатрӗҫ. Ҫынсем хушшинче пулман пулсан, Оксанна выртсах юлмаллаччӗ, вара конвоир ҫавӑнтах персе пӑрахнӑ пулӗччӗ; ҫук, ӑна хӑй пекех телейсӗррисем ӳкме памарӗҫ.Марина вӗеене курӑнми пуличченех пӑхса ӑсатрӗ. Ак ӗнтӗ урамра никам та юлмарӗ. Оксаннӑн аслӑ хӗрӗ ҫеҫ йӑмӑкӗн ӳтне ҫӗклесе кӗреймесӗр кӗрмешрӗ. Мари­на, пулӑшас тесе, ун патнелле тапраннӑччӗ, ватӑ карчӑк, асламӑшӗ пулас, хыпаланса тухнине курчӗ те каялла ҫаврӑнчӗ.Чиркӳ таврашӗнче чанасем чакӑлтатаҫҫӗ. Марина чарӑнчӗ, турра асӑнса сӑхсӑхрӗ. Чиркӳ тӑрри ӑна майӑн 1-мӗш кунӗнчи уява аса илтерчӗ. Ҫав кун ирхине пӗтӗм станица ун тӑрринче хӗрлӗ ялав уявла хаваслӑн вӗлкӗш- нпне курса тӗлӗннӗччӗ. Гитлеровецсем, ялав патне хӑ- парма хӑякан тупаймасӑр, чиркӳ тавра ҫӑмарта тума аптӑранӑ чӑх пек чупкаларӗҫ. Ҫамр§к офицер, ҫинҫе сас- сипе путишле кӑшкӑрса, ялава тӗллесе, пистолетран печӗ.Кам хӑйнӑ-ши ҫавна тума? Тавҫӑруллӑ шухӑш Мари­на пуҫне сасартӑк пырса кӗчӗ: ку никамӑн та мар, Аким87



ӗҫӗ! Унӑн Акимӗн! Халь тин ӑнланса илчӗ ҫакна Марина. Уяв каҫӗ Акимӑн сӗтелӗ ҫинче хутпа тирпейлӗн чӗркенӗ хӗрлӗ хӑмач тӑрӑхне асӑрханӑччӗ. Акӑ мӗншӗн кирлӗ пулкӑ вӑл Акима!.. Уксахскер, хӑех тапаҫланнӑ-ши вара?Акимах тунӑ. Анчах пӗччен мар, юлташӗсемпе, ятла тӑркачах каҫсерен килтен тухса кайса ҫухалатчӗ, таврӑ- насса тул ҫутӑлас умён ҫеҫ таврӑнатчӗ. Ирхине станицӑ ҫыннисем хӳмесем ҫинче хӗрлӗпе ҫырнӑ листовкӑсем ву- латчӗҫ. Ҫавсене пула лекрӗ те Аким. Пёр ирхине поли- иайсем, тем тӗрлӗ усал сӑмахпа ятлаҫа-ятлаҫа хӳмесем ҫумӗнчен листовкӑсем тӑпӑлтарнӑ хыҫҫӑн, Фрола Аким килне виҫӗ гитлеровеца ертсе пычӗ.— Ку мӗн?Вӗсем, чылайччен ухтарнӑ хыҫҫӑн, хутман кӑмакаран пысӑк хут тӗрки туртса кӑларчӗҫ. Ку тепӗр ушкӑн листов- кӑсем ваяли хатӗрленӗ хутчӗ. Фрола гитлеровецсем умӗнче тулнӑ кӑмӑлпа тем тӗрлӗ йӑпӑлтатса хуҫкаланчӗ.— Айта, пуҫтарӑн. Значат, пӗрле кайӑпӑр,—терӗ вӑл, хӗсӗк куҫӗсене Аким ҫине хаяррӑн ҫиҫтерсе.Вӗсем Акима тӗрткелесех илсе тухса кайрӗҫ.Лӑпкӑ кӑмӑллӑ, йӑваш куҫлӑ Аким ахальтен тӑрӑш- ман. Вӑл аслӑ вырӑс халӑхӗ ҫӗнтерессе шанса, станицӑ халӑхне хамӑрӑннисем килеҫҫех тесе ӗнентеретчӗ, чӑтӑм- лӑн кӗтме, вӑй тата пултарулӑх ҫитнӗ таран тӑшмана сиен кӳме чӗнетчӗ. «Тумлам та тумласан-тумласан чула -шӑтарать»,— тетчӗ вӑл.Аким Фрола капкӑнне лекиччен ик эрне маларах хӗр- лӗ ҫӑлтӑрлӑ самолетсем вӗҫсе иртрӗҫ. Шӑппӑн, йӑпшӑнса ларакан пӳртсенчен халӑх кӗпӗрленсе тухрӗ. Ачасем шӑхӑрса, хаваслӑн кӑшкӑрашса, урампа чупрӗҫ. Ватти- сем, аллисене куҫ тӗлне тытса, самолетсем вӗҫсе кайнӑ еннелле темӗнччен пӑхса тӑчӗҫ.— Тӗтӗмӗ пур, вучё те пулма тивӗҫ. Вутсӑр тӗтӗм пулмасть. Самолечёсем пур, хуҫи те пурах,— терӗ Аким ун чухне.«Эх, сывӑ ура парасчӗ мана, фашистсене хамӑр ҫӗр- шывран хӑваласа ярса тӗп тӑвиччен те пулин!» Ҫак сӑмахсене вӑл час-часах калатче.Ачаранах уксах ӳснӗ Аким. Марина ӑна ырӑ кӑмӑлӗ- шӗн, ӑсӗшӗн юрататчӗ. Упӑшкине мӗн таран юратнине вӑл уйрӑмах халь туйса илчӗ. Ҫук ӗнтӗ тек унпа пӗрле юратнӑ мӑшӑрӗ Аким. йывӑр сехетсенче унӑн чӗрине лӑплантаракан юлташӗ, хуйхӑллӑ шухӑшсемпе пусӑрӑ-88



накан чуна хавхалантарма пултаракан ҫывӑх ҫын текех ҫук. Пурнӑҫӗ питӗ йывӑр, станицӑ ҫумӗпе юхса иртекен Кура шывӗ пекех пӑтранчӗк. Ҫуралса ӳснӗ станицӑра йыхравсӑр килнӗ ҫичӗ ют ҫыннисем иртӗхеҫҫӗ. Пурнӑҫ пурӑнса ирттересси — уй урлӑ каҫасси мар, пӗччен пур- нӑҫ йывӑр кунсенче чӑтмалла мар кичем.Марина ҫак шухӑшсемпе пасар варрине пырса тухрӗ. Унта урамсенчи пекех шӑплӑх тӑрать. Ни кулни, ни ха- васлӑ сутӑҫсем хӑйсен таварӗсене мухтаса туянма сӗнни илтӗнмест. Мӗнле улшӑннӑ пасар! Кунта. ал арманӗпе авӑртнӑ кукурузӑ ҫӑнӑхне, тӑвара — пӗчёк куркасемпе, ҫӗр улмине — шутпа сутаҫҫӗ. Кӗпе-йӗм, тумтир таврашне татӑк ҫӑкӑрла улӑштараҫҫӗ. Пасарти вырӑс ҫыннисен пичӗсенче чуна хурлантаракан салхулӑх ҫеҫ курма пулать. Ҫамрӑк хӗр пысӑк тӗкӗр тытса тӑрать. Вӑл, шурса кайнӑскер, кирлӗ мар пулса тӑнӑ тавара никама та сӗнмест, капар рамкӑллӑ тӗкӗрне шарламасӑр тӑсса, сайраран иртсе ҫӳрекенсене мӗскӗннӗн. пӑхса ӑсатать. Ҫамрӑк пуҫне йызӑррӑн уснӑ ҫинҫе пилӗклӗ чипер хӗр пӗрре сирсе сирӗлми хуйхӑллӑ шухӑшсемпе асапланнӑ пек, тепре тутлӑ аса илӳсемпе ҫупӑрланнӑ пек туйӑнать. Ахӑртнех, ӑна иртнӗ телейлӗ кунсенче юратнӑ ка- ччине кӗтнӗ чух ҫак тӗкёр ҫине пӑхса юсанисем асне килеҫҫӗ.Марина иртсе пынӑ чух хӗр тӗкӗрӗ ҫине пӑхрӗ те хӑйӗнчен хӑй тӗлӗнсе кайрӗ: тӗкӗр _ ҫинче ватӑ сӑнлӑ хӗрарӑм. Унӑн куҫӗсем путса кӗнӗ, сарлака ҫамки ҫине шур акӑш тӗкӗ пек шуралнӑ ҫӳҫ пӗрчисем усӑнса аннӑ. Марина хӑех-ши вара ку? Хӑех ҫав. Хуйхӑ тени такама та ватӑлтарӗ.Выҫӑпа сӑнран кайнӑ ҫынсем хушшинче гитлеровец- сем хӗвӗшеҫҫӗ. Вӗсем вӑрланӑ е кӗретӗнех туртса илнӗ япаласем сутаҫҫӗ. Ҫичӗ ютран хурахсем килсе тухас умён Аким Маринӑна кил-ҫуртрп хаклӑрах япаласене, ҫав шутрах тумтир, кӗпе-йӗм таврашне те пахчана шӑтӑк алтсах пытарма хушнӑччӗ.— Мӗне фашиста пирӗн тумтирӗмӗр?— тенӗччӗ ун чухне Марина хӑйӗн мӑшӑрне.— А мӗне вӑрра ют ҫын кӗлечӗ? — ответленӗччӗ Аким унӑн ыйтӑвне хирӗҫ. «Чӑнахах та, Аким сӑмахӗсем пӗ- тӗмпех тӗрӗс пулчӗҫ»,— шухӑшласа илчӗ Марина. Вӑл сарлака хул-ҫурӑмлӑ, хӑнчӑр куҫлӑ гитлеровец аллинче таҫта курнӑ пек костюм тата тӗрленӗ кӗпе асӑрхарӗ. -8S



— Мӗн хак тӑрать сирӗн костюмӑр? Аҫта, кӑтар- тӑр-ха.— Вӑл костюмпа кӗпене аллине илчӗ. Гитлеровец Марина ҫине эрех шӑршипе сывласа, йӗрӗнчӗклӗн, ҫӳл- тен пӑхса тӑчӗ. Марина сӑн-пичӗ хӑймине пухнӑ сӗт пе- кех кӑвакарса кайрӗ.— Ара, ку вӗт Аким костюмӗ!.. Кӗпи те ҫавӑнах. Хам тӗрлесе панӑччӗ. Кусем мӗн-ши — тӗттӗм хӗрлӗ пӑнчӑсем? Юн-ши?..Марина пӗр хӗрелчӗ, пӗр кӑвакарчӗ. Кӑкӑрӗнче тӑ- вӑл капланнине палӑртасшӑн мар пулса, вӑл аллинчи кӗпен питӗлӗхне тишкеренҫи пулчё.— Мӗн чухлӗ тӑрать тетӗн? Кӗпине те илетӗп. Me укҫине,— теейрӗ чӗтрекен сасӑпа.Унӑн сӑмахӗсем тӑкӑскӑн тухрӗҫ. Марина юлашки укҫине хӗрхенмесӗр туяннӑ костюмпа кӗпене, ванма пул- таракан япаласем пек, асӑрхануллӑн, тирпейлӗн чӗрке- рӗ. «Акӑ мӗнле вӑхӑтсем ҫитрӗҫ, хӑвӑн япалуна хӑв укҫа парса плетён вӗт». Лачлаттарсах сурасшӑнччӗ вӑл пӳр- нисене йӗпетсе укҫа шутлакан намӑссӑр гитлеровеца питӗнчен, анчах усӑсӑр пулассине ӑнланса, урӑх чарӑнса тӑмарӗ, пасартан хӑвӑртах тухса кайрӗ. Унӑн урисем вӑйсӑрланчӗҫ, пӗтӗм кӗлетки ҫемҫелчӗ. Аран-аран сул- ланса пычӗ вӑл. Чӗринче тинӗс шывӗпе те сӳнтерме ҫук пысӑк хуйхӑн тӑвӑллӑ ҫиҫӗмӗ ялкӑшса, ухмаха ертес пек асаплантарса ҫунчӗ, фашистсен малтанхи ирсӗрлӗхӗсене курсанах амаланма тытӑннӑ курайманлӑх хӗлхемӗ халь ӗнтӗ ҫулӑмлансах кайрӗ. Ытла та нумай курчӗ, нумая ӑнланчӗ вӑл паян. Фашистсем килсе тухнӑранна станицӑ пурнӑҫне кӗрхи сӗм-тӗттӗм каҫӑн кичем чаршавӗ хупласа илнӗ пекех туйӑнчӗ ӑна.* ...Юлашки кунсенче тӑшман ҫарӗсем станицӑ витӗр час-часах иртме тытӑнчӗҫ. Вӗсем пурте васкаҫҫӗ. Хӑшӗ- пӗрисем ҫеҫ Воронцовкӑра ҫӗр каҫма чарӑнаҫҫӗ. Ҫавсен шутӗнчен пулнӑ та каҫ кӳлӗм Аким килне пырса кӗнӗ ултӑ гитлеровец. Вӗсем хӑйсен килне кӗнӗ пекех хӑюл- лзн, шавласа, кулса кӗчӗҫ. Кӑвак шинеллӗскерсем. тӳрех тӗпеле иртрӗҫ. Марина ҫине пӑхмарӗҫ те. Сӗнессе кӗтме- сёрех хӑшӗ сӗтел хушшине, хӑшӗ сарнӑ тӳшек ҫине ларчӗҫ.Марина вӗсене ырӑ та, усал та чӗнмерӗ. Вӑл тӗпелте туалет сӗтелӗ умӗнче хытса кайнӑ пек ним хускалмасӑр чавсаланса ларчӗ. Унӑн ҫырӑ куҫӗсем ҫеҫ кӗлеткинче пурӑнӑҫ пуррине пӗлтереҫҫӗ: вӗсем, хӑйсенче курайман- лӑх пытарса, сӗтел ҫинчи пудрӑ коробкисемпе пушаннӑ



одеколон флаконӗсем урлӑ, чӗнмесӗр килне ҫичё ют ҫыннисене сӑнаса пӑхаҫҫӗ. Пӗтӗм ҫурт-йӗрӗн хуҫи пулса Марина юлнӑ. Вӑл ответлет халь хӑйӗн пӗртен пӗр чӗчӗ ачишӗн те. Халь унӑн никама та калама ҫук. Гитле- роведсем килсе кӗрсен, Маринӑна хӑйӗн килӗ те хӑйӗн мар пек пулса тӑчӗ. Пӳртре нӳрӗ тар шӑрши кӗрет.Лара-тӑра пӗлмен пӗр фашисчӗ, Клаус ятли, Марина умне пырса тӑчӗ. Кивӗ тутӑр ҫыхнӑ, тӗссӗр платье тӑхӑн- нӑ пулсан та, Маринӑн кӗлетки хитре курӑнать. Клаус ҫакна асӑрхарех. Вӑл пӗр самант вырӑс хӗрарӑмӗ ҫине тинкерсе пӑхса тӑчӗ, лешӗ ун ҫине пӑхманнипе-и, урӑх сӑлтавпа-и, пӳрнипе кӑкӑрӗнчен тӗкрӗ, хулӗнчен тытса ӑна ура ҫине тӑратрӗ. Гитлер салтакне вырӑс ҫынни ура ҫинче итлемелле-мӗн. Вӑл, вырӑсла пӗленҫи пек пулса, темиҫе хутчен «русска свинья», тесе пакӑлтатрӗ. Марина вӑл пакӑлтатнинчен ҫакна ӑнланса илчӗ: Клаус хуппипе пӗҫернӗ ҫӗр улмине салӑпа ҫиме юратать-мӗн.— Ҫук ман уӗр улми,— татсах каларӗ ӑна Марина.— Ҫук?Клаус куҫӗсем, вӑкӑринни пек, хӗп-хӗрлӗ хӗремеслен- се кайрӗҫ.— Ҫук тетӗн? — ыйтрӗ вӑл тэтах.Клаус пӳртре пёр турам та улма тупаймарё. Тула тухрӗ, тепӗр самантран кӑмӑлӗ тулнӑн кулкаласа каял- ла кӗчӗ. Маринӑьа хӑлхинчен ярса тытрё, пёчёк ачана йёкёлтенё пек, хӑлхинчен туртсах хӑй хыҫҫӑн илсе тухрё.— Акӑ, пӗҫер,— Вӑл чӑланта выртакан улма миххи ҫине пуҫӗпе сулчӗ. Ку Маринӑн юлашки улмиччӗ.— Вутӑ ҫук,— терӗ Марина, улмине тасатса пӗтерсен.Клаус ӑнланса илсенех пуртӑ гытрӗ, ун-кун пӑхсаилчӗ.Унӑн куҫӗсем савӑт-сапа шкапӗ ҫинче чарӑнчӗҫ. Вӑл шкапа йӑпӑр-япӑрах йӑвантарчё, ваклама тытӑнчӗ. Те- миҫе ҫул хушши ларнӑ сӑрӑллӑ шкап вутӑ пулса тӑчӗ. Юлташӗсем хырӑмӗсене сӑтӑра-сӑтӑра ахӑлтатрӗҫ, Клаус темӗн те шухӑшласа тупма пултарнине мухтарӗҫ.Тӗттём пулнӑ ҫӗре титлеровецсем эрех ӗҫрӗҫ, салӑпа ҫӗр улми ҫирӗҫ. Шӳтлерёҫ, кулчӗҫ, мухтанчӗҫ. Марина кухньӑра хӗсӗнсе ларчӗ, ассӑн сывлама та шикленчӗ. Тӗксӗм кӗркунне йывӑҫ ҫинче пӗччен тӑрса юлнӑ ҫулҫӑ пек, ҫӳҫенчӗклӗн чӗтре-чӗтре илчӗ. Кӗрхи сивӗ ҫил кӑшт вӗрсенех хевтесӗр тӑлӑх ҫулҫа пылчӑк ҫине татса ӳкерме пултарнӑ пек, никамран ыйтмасӑр, сӗмсӗррӗн хуҫа пулса

тӑнӑ ҫичӗ ют ҫынниҫем Маринӑна та халиччен пурӑннӑ тӑван килӗнчен пӗр сӑлтавсӑрах кӑларса сирпӗтме пул- тараҫҫӗ. Унтан та ытларах, ӳсӗрсен пуҫне темле усал шухӑш та пырса кӗрӗ.Маринӑн, паллах, вилме юрамасть. Вӑл пӗччен мар. Амӑшё лӑпкӑн ҫывӑракан чӗчӗ ачи ҫине такам асӑрхас- ран шикленнӗ пек вӑрттӑн пӑхса илет. Полинка кӑкӑр ӗмнӗ пек пӗчӗк тутисене нӑҫлаттарса ҫывӑрать. Епле илемлӗ вӑл! Хӗрача пулсан та, вӑл пӗтӗмпех ашшӗне пӑхнӑ: пит-сӑнӗ те, чакӑр куҫӗсем те, кулли те — пурте, ӳкерсе илнӗ пекех, ашшӗнни.евӗр.Пӳртре чӑтма ҫук пӑчӑ. Марина кантӑка уҫса ячӗ те, ун питне юхан шыв енчен нӳрӗ сывлӑш килсе ҫапрӗ. Ҫапах та пӑчӑ. Сывлӑш аслатиллӗ ҫумӑр умён ҫавӑн пек йывӑрланать.Тулта хӑрӑм пек хура каҫ тӑрать, куҫран йӗппе тир- сен те курас ҫук. Кантӑкран пӑхсан, урамри ватӑ тополь- сене те уйӑрса илме хӗн. Хӗрӗнкӗ часовой, шнапс ӗҫме черет ҫитессе кӗтсе, ӳркевлё. утӑмсемпе каллӗ-маллӗ ҫӳ- рет. Катара, Кура лещ енче, тӗттӗме путнӑ улӑхсене ҫу- татса, ҫиҫӗм йӑлтлатать. Ҫиҫӗм хыҫҫӑн аслати сасси хӑватлӑн кӗрлесе каять, такама кӳренсе таврана кисре- тет, вара тусем хыҫнелле янӑраса кайса, тепӗр ҫиҫӗм хыҫҫӑн ҫӗнӗ хӑватпа тэтах та ҫиллессӗн кӗрлеме пӗр саманта лӑпланать. Маринӑн ахаль те хаяр аслатие тэтах та хӑватлӑрах кӗрлеттерес килет. Паян унӑн чӗри- не тӑвӑр, пӑчӑ. Мӗншӗн ҫав тери пӑчӑ-ши? Часрахчӗ тӑвӑллӑ ҫумӑр! Ҫутӑрччӗ вӑл чӗреслетсе, юхтарса кай- малла!..Гитлеровецсен ӗҫки-ҫики хӑй майӗпе пырать. Вӗсем ӗнтӗ палӑрмаллах ӳсӗрӗлчӗҫ. Сӗтел ҫине пӗр кӗленче пушаннӑ хыҫҫӑн тепри тухса ларать. Вёсем шавлӑран шавлӑрах калаҫаҫҫӗ. Ҫамрӑкраххи вӗрсе каламалли ҫӑвар купӑсӗ кӑларчӗ те шӑхӑрткалама пуҫларӗ.— Ӑҫта-ха пирӗн кил хуҫи арӑмӗ? — таҫтан аса илчӗ пӗри.— Пыр, тупса йӑпат ӑна,— хӗтӗртрӗ юлташне ватӑ ефрейтор, йыт пулли пек йӑпӑлккаскер. Вӑл хӑй те вырӑс хсрарӑмӗ тесен, тинӗс урлӑ каҫса кайма хатӗр, анчах паян кукурузӑ эрехӗ чылаях хӑватли тупӑннӑ-мӗн: шӑм- шакӗ хускалмалла мар йывӑрланса кайнӑ, куҫӗсене пӗр мачча кашти иккӗ курӑннӑ.Лешӗ ӳсӗр куҫӗсене тискеррӗн йӑлтӑртаттарса, кух-92



ньӑна тайкаланса кӗчӗ. Маринӑна курса, аллисене кан- тарчӗ те ун патнелле ҫывӑхарчӗ.— Я любит русски женщин,— пакӑлтатрӗ вӑл.Марина чӗрине ҫӳҫентерекен сулхӑн пырса ҫапрӗ. Ой,ӳсӗр гитлеровец пушшех хӑрушӑ. Мӗн кирлӗ ӑна ман- ран? Хӑйӗнчен тӳсме ҫук эрех шӑрши перет. Тӑсмака аллисемпе ытакласа илме хӑтлансан, Марина сасартӑк сиксе тӑчӗ, ирсӗре пӗтӗм вӑйран чышса ячӗ. Лешӗ кутӑн- кутӑн чакса, сулӑнса кайрӗ те Полинкӑн пӗчӗк койки ҫике пырса тӑрӑнчӗ. Полинка вӑранса кайрӗ, ӗсӗклеме пуҫларӗ.— Ан йӗр, хӗрӗм. Кил хам пата.Марина, ачине тытса, тӳртӗн ҫаврӑнса тӑчӗ. Алӑра чӗчӗ ачи пур ҫӗрте кирек мӗнле сӗмсӗр те, эхер вӑл ҫын чӗрелле пулсан, пуҫсӑрланса ҫыпҫӑнмастех.Ку вара пачах урӑххисен йӑхӗнчен пулчӗҫ.— Охо, вырӑс сысни! Кама чышма хӑять!.. Тӑхта-ха, эпӗ сана аслӑ рейхӑн паттӑр салтакне хисеплеме вӗрен- тетӗп...— ҫапла каларӗ унӑн тӑсмака сӑн-пичӗ. Вӑл са- сартӑк чӗчӗ ачине амӑшӗнчен туртса илчӗ, ӑна хӑрах алли ҫине лартса, ывӑҫ тупанӗ ҫинчи лӗпӗш ҫнне вӗрнӗ нек вӗрчӗ те уҫӑ кантӑкран урамалла ывӑтрӗ. «Ах-х...» теме ҫеҫ ӗлкӗрчӗ амӑшӗ. Тӗмӗсем хушшине, ҫӗре, ача лачлатса ӳкни илтӗнчё. Ачи патне чупса тухакан амӑ- шӗнчен пысӑк мыскара тунӑ пек шӑлне йӗрсе, ахӑлтатса кулса юлчӗ гитлеровец.Марина Полинкӑна тытас тесе пӗшкӗннӗччӗ ҫеҫ, хӑл- хине хупламалла янӑратса, автомат тӑрӑлтатрӗ те, теми- ҫе пульӑ пӗр айӑпсӑр чунӑн — чӗчӗ ачин ачаш ӳтне тирӗн- чӗҫ. Мӗскён ача! Амӑшӗ аллинче пӗр-ик хутчен туртӑн- каларӗ те ҫавӑитах шӑпланчӗ, ҫемҫелсе кайрӗ. Ҫиллессӗн хёреслетсе, ҫывӑхрах ҫиҫнӗ ҫиҫӗм ҫутинче амӑшӗ Полин- кӑн чӑлт шурӑ кӗпи ҫине хура лаптӑксем сиксе тухнине асӑрхарӗ. Алли ҫине вӗри шӗвӗ юн, тӑван ачин тӑван юнӗ, йӑрӑлтатса юхса анчӗ. Амӑшӗ чӑтаймарӗ, ача пек ӗсӗклесе йӗрсе ячӗ.Ҫав вӑхӑтра аслати, пӗтӗм тӗнчене кисретсе, ҫине- ҫинех авӑтса тӑчӗ, аҫа ҫапса шартлатрӗ, вара сасартӑк шалкӑм ҫумӑр тӑкса антарчё. Чёрене сехӗрлентерсе, хаяр ҫиҫекен ҫиҫӗм ҫутийӗ урамра пӗр самантрах пухӑннӑ шыв кӳлленчӗкӗсем ҫинче сиввӗн йӑлтӑрани вӗҫӗмсӗр курӑнса тӑчӗ. Ахӑр самана ҫитнӗ пек, пӗтӗм ҫутҫанталӑк, ишӗлсе анассӑн туйӑнса, хӑрушшӑн тулашрӗ, йӗчӗ, хӑ-

йӗн куҫҫулӗпе, ҫумӑр шывӗпе, ҫӗр питне ҫиллессӗн чӳхерё. Вутлӑ-тӑвӑллӑ аслати, ҫӗр те пӗр урапапа пысӑк кӗпер урлӑ каҫнӑ пек, хыттӑн, татти-сыпписӗр кӗмсӗртетрӗ.Марина, мӗн пур телейсӗрсен ячӗпе ылханса, татӑлса ӳксе йӗрет. Унӑн куҫҫулӗ хӑй тӑрӑх юхакан ҫумӑр шывӗ- пе хутшӑнса, хура ҫӗр ҫине тӑкӑнать.— Аҫтан килсе тухрӑр-ши эсир, йытӑ йӑхӗсем? Сире путлӗ ама ҫуратман, ырӑ вилӗм ан лектӗр сире, сӗмсӗр кашкӑрсем! Ылтӑн пек ачама вӗлернӗшӗн, этем йӑхне тивӗҫсёр ӗҫӗрсемшӗн сире утнӑ ҫӗрте мур тивтӗр, ҫӳренӗ ҫӗрте ҫӗр. ҫӑттӑр!Ҫапла каласа ылханчӗ Марина, кантӑк умӗнче авто­мат тытса тӑракан гитлеровецпа унӑн юлташӗсем еннел- ле пӑха-пӑха. Вӗсем Маринӑна этем сӑнарлӑ тискер чӗрчунсем пек туйӑнчӗҫ. Вӑл, йӗре-йӗре ылханса, ачине ҫӗклерё те, часовой умӗнчен хӑвӑрттӑн иртсе, кил карти- нелле кӗрсе ҫухалчӗ.Марина, алӑка хуллен уҫса, путвала кӗчӗ. Пӗр кивӗ тумтир тупрӗ, унпа ачин ӳтне чӗркесе вырттарчӗ. Хӑй, аллине пуртӑ тытса, ачин пуҫӗ вӗҫне ларчӗ. «Кӗрӗр кӑна ман патӑма, ирсӗрсем,— хӑмсарчӗ вӑл пуртӑпа тӗттӗм- ре.— Ку пуртӑпа Аким вутӑ ҫуратчӗ, унпах сирӗн сӗмсӗр пуҫӑра ҫапса тӗпрететӗп!» Нумайччен ларчӗ вӑл ҫапла, тем тӗрлӗ те шухӑшларӗ. Маринӑн та, ыттисем пекех, пурӑнас килет. Пурнӑҫ вӑл пуриншӗн те хаклӑ. Анчах нимӗҫ хурахӗсен пусмӑрӗнчи мӑшкӑллӑ пурнӑҫ — пур- нӑҫ мар. Ун пек пурнӑҫпа пурӑниччен юн ӗҫенсемпе кӗрешсе вилни темиҫе хут лайӑхрах.— Тавӑрмалла тӑшмана, епле пулсан та — тавӑр- маллах!Ҫак шухӑш ӑна лӑплана пӗлмесӗр асаплантарчӗ, пӗ- тӗм чун-хавалне тыткӑна илчӗ. «Е тӑшмана тӗп тӑвам, е хам та вилем»,— шухӑшлать Марина. Вӑл краҫҫын бидонне хыпашласа тупрӗ, краҫҫын мӗн чухлӗ юлнине чухласшӑй, ӑна чӳхентерсе илчӗ.Аслатиллӗ ҫумӑр иртрё. Ҫанталӑк майӗпен-майӗпенех лӑпланчӗ. Усӗр фашистеем ӑшӑ ыйха путрӗҫ. Пахчаран урамалла пӗр хӗрарӑм мёлки шӑвӑнса тухрӗ, йӗри-тавра ҫивӗччӗн пӑхкаларӗ те тӳрех ватӑ тополь ҫумне таяннӑ часовой патнелле йӑпшӑнса пычӗ. Вӗри курайманлӑхпа, тавӑру хавалӗпе вӑйланнӑ алӑри ҫивчӗ пуртӑ пӗрре ҫап- сах часовой пуҫне салатса пӑрахрӗ, ылханлӑ гитлеровец иӗр сас-чӗв те кӑларса ӗлкӗреймерӗ. «Ку маншӑн тавӑ-94



ру пуҫламӑшӗ пултӑр»,— терё Марина шӑппӑн. Вӑл ун- кун пӑхрӗ: кантӑкран урама, пылчӑк ҫине, тӑваткӑл ҫутӑ ӳкнӗ, сас-чӗв илтӗнмест, пурте ҫывӑраҫҫӗ, ахӑр. Вара васкамасӑр, шӑв-шав пуласран асӑрханса, кантӑк хуп- писене, тимӗр хӑлӑпӗсене ярсах, хупса ҫаврӑнчӗ.Пӳрте кӗресшӗнччӗ, анчах шалтан питӗрсе хунӑ-мӗн. Марина тарӑхмаллипех тарӑхрӗ. «Часовой тӑратнӑ хӑй- сем, апла пулин те питӗрӗнсе сывӑраҫҫӗ. Мулкачсем...» Ним тума аптӑрарӗ хӗрарӑм. йӳле пилӗкӗн, аллине пур- тӑ тытса ҫӳрет вӑл тӑван килӗ таврашӗнче. Пӗрре алӑка ҫапса ватма, тепре кантӑк ӳкерсе кӗме шухӑшлать. Питӗрнӗ пек кӑна туйӑнмарӗ-ши тесе, алӑка тепӗр хут туртса пӑхать. Акӑ, Марина алӑк хӑлӑпне тытнӑччӗ, шалта тахӑшӗ кӑштӑртатни илтӗнсе кайрӗ, пӗри «каҫхи ӗҫпе» е постри юлташне улӑштармашкӑн тухма хатӗр- ленет ахӑр. Ура саесисем алӑк патнелле пычӗҫ, питӗркӗҫ туртӑнчӗ те, алӑкран гитлеровец пуҫӗ курӑнчӗ. Ҫав са- мантрах Марина пуртине пӗрех сулса ячӗ, лешӗ пусас умён пуҫӗнчен ҫапса минӗретнӗ вӑкӑр пек, чӗркуҫленсе ларчӗ, йӑванса кайрӗ. Марина ӑна пуртӑ ҫивӗчӗшпе мӑ- йӗнчен тепре начлаттарчӗ, вара вилене аяккарах сӗтӗрсе пӑрахрӗ.Вӑл, хӗрарӑм пулсан та, ҫаксене шикленмесӗр, хӑюл- лӑн турӗ. Чӗтремерӗ унӑн алли, иккӗленмерё унӑн чӗри те. Иккӗленсе тӑрсан, кирлӗ пек тӑваймасан, вӑл хӑй те пӗтме пултарнине лайӑх туйрӗ. Тата мӗн манчӗ-ха вӑл? Ҫӑра? Путвал ҫӑри юрать. Ача путвалрах вӗт, ӑна илсетухас „ „ тттВӑл пӳрт алӑкӗ патне пырса, итлесе таче. Шалтанхарлаттарса ҫывӑрнисӗр пуҫне нимӗн те илтӗнмерӗ.— Пулӑш мана, ырӑ турӑ,— терё Марина хӑй ӑшӗн- ч е Вӑл,  краҫҫын бидонне йӑтса, шӑппӑн пӳрте кӗчӗ. «Сиссен — хам пӗтӗп, сисмесен — вӗсем пётӗҫ». Мӗц пур хӑюлӑхне пухса, урайӗнче выртакан ӳсӗрсем тавра краҫ- ҫын тӑкса ҫаврӑнчӗ. Ҫакна питӗ асӑрханса турӗ. Мари- нӑна шӑрпӑк чӑлтлатса тивни те пӑшал пенӗ пекех ту- йӑнчӗ, вӑл хӑвӑртрах шӑрпӑкне краҫҫын тӑкнӑ ҫӗрелле тӑсрӗ. Ялт! туса сиксе тухрӗ вут, вӑл хӑвӑрт сарӑлса, урайне тӑсса пӑрахнӑ тӳшеке хыпса илчӗ, стенасем пат­нелле кармашса, урай тӑрӑх урӑм-сурӑм  ̂ ҫатӑлтатса явкаланма тытӑнчӗ. Марина вара часрах пуртрен вӑр- кӑнса тухрӗ, уҫҫисӗр питӗрӗнекен ҫӑрапа алӑкне пӗр самантрах питӗрсе лартрӗ.

...Асар-писер ҫулӑм ҫӗкленсе, пӗлӗте тискер хӗрлӗ ҫутӑ ӳкнӗ ҫӗре А\арина вӑрмана пырса кӗчӗ. К унта йы- вӑҫсем ҫинчен ҫумӑр шывӗ лӑпкӑн шӑпӑртатса тумлать. Халь ӗнтӗ станнцӑра тапраннӑ шӑв-шав хыҫала тӑрса юлчӗ. Вӑл мӑйӗнчен уртӑнакан автоматне, часовойӑн пулнӑскере, майлаштарарах ҫакрӗ. Ҫӑмӑллӑн та хӑюл- лӑн утрӗ Марина нӳрлӗ-сукмакпа. «Тупатӑпах партизан- сене»,— терӗ вӑл, ирсӗр фашистсем персе вӗлернӗ ачине хӑй ҫумне чӑмӑртарах тытса.Тӳпере ҫав-ҫавах юн пек хёрлӗ ҫулӑм сарӑлать, унӑн шевли йывӑҫ тӑррисем ҫине ӳкрӗ. «Ку пуҫламӑшӗ ҫеҫ,—- шухӑшларӗ Марина,— манӑн вӗсене ытларах тавӑрмал- ла. Юншӑн — юн! Вилӗмшӗн — вилӗм!» Унӑн чӗринче курайманлӑх вучӗ вӑйлӑран вӑйлӑ ҫунса ҫӗкленчӗ. Ҫав курайманлӑх ӑна васкарах утма хистет, сукмакпа вӑр- мана, шалтан шала, ҫӑлӑнӑҫшӑн ҫапӑҫакансем патне хӑюллӑн илсе пырать...
1945 ҫул.



Манан янгпаш СанЬка

I.
Ҫанталӑк пӗр килмест ҫав. Вӑл ҫак- нашкал улшӑнасса батальонра ни­кам та кӗтменччӗ. Икё эрне хушши сывлама ҫук сивӗ тӑчӗ, ҫиллес ҫил каскӑнланса шинель витӗр хӗрхенӳсӗр касрӗ. Паян вара ҫанталӑк йӑлтах ул- шӑнчӗ, ҫуркуннехи пек ҫурма ӑслӑрах пулса тӑчӗ тесен те йӑнӑш пулас ҫук: самаях ӑшӑтрӗ, ҫӑмӑрпа хутӑшлӑ нӳрлӗ юр ҫукаласа илчӗ. Ун хыҫҫӑн катаран ҫӳллӗ мар хӗвел йӑлтӑрти питне кӑларса пӑхрӗ те, кӑчӑр юр куҫа йӑмӑхтаракан пулса тӑчӗ.Ватӑрах салтаксем темле паллӑсем тӑрӑх эрне малтан часах наступлени пуҫланасси ҫинчен калаҫни тӗрӗсе тух- рӗ. Салтак чунӗ наступлени пуҫланасса чӑнах та малта- нах сиссе тӑрать иккен.Артподготовкӑ тул ҫутӑласпа пуҫланчӗ.— Турттар пӗрре, Пожеданов...Ефрейтор Александр Родионов аллине юлташӗн та­бак енчӗкӗ патне тӑсрӗ. Вӑл халиччен пачах туртман. Чикарккӑ ҫавӑрма хӑнӑхман пӳрнисем хуҫине пӗртте итлесшӗн мар. Тем тери тӑрӑшсан та, Санька чикаркки- не тикӗс ҫавӑраймарӗ, хутне ҫыпӑҫтаранмасӑр чылай аппаланчё. Пӗрремӗш хут тӗтӗм сывласа илсен, чыхӑнса кайрӗ.— Хаяр табак туртатӑн эсӗ,— терӗ вӑл, пырӗнче тӗтӗм лӗклентернине аран-аран ҫӗнтерсе.— Ийя, хӳхӗм... Килтен посылкӑпа ярса паниех-ха ку,— хурагҫларӗ Пожеданов. 97



Каччӑ пирвайласа Туртнине вӑл пӗлменҫи пулче, куҫӗсем ҫеҫ тарӑн йӗрсем ӳкнӗ ҫамки айӗнчен вӑрттӑн кулӑпа ҫутӑлса илчӗҫ.Командӑ пуласса кӗтекен салтаксем, Санька сӑмаха ӑста ҫапнине пӗлсе, ун патнелле туртӑнчӗҫ.— Каласа кӑтарт хӑв мӗнле авланни ҫинчен,— хӗ- тӗртрӗ ӑна пӗри.— Э, ҫук, авланман эпӗ,— пуҫларӗ Санька. Хӑй хӑ- мӑр куҫӗсене чеен хӗссе хучӗ.— Авлантарасшӑнччӗ мана вун иккӗре чухне. Ку чӑнах та пулнӑ. Атте вилчӗ мар-и... Кукка мана кӳршӗ яла хӑтана илсе кайрӗ. Ҫул тӑршшӗ- пе вӗрентсе пычӗ: апат ҫиме ларсан ан ӗмӗтсӗрлен, тет. Эпӗ сана урӑнтан тӗкӗп, вара сып. Анчах ас ту, кашни тӗкмессерен пӗрер ҫеҫ сыпмалла, тет.Эпӗ, вун иккӗри каччӑ, вун саккӑрти хӗрпе сӗтел хуш- чнинче юнашар ларатӑп. Ҫӑмарта яшки илӗртӳллӗн пӑс- ланать. Акӑ, кукка кӑлт тапрӗ ураран, савӑнсах кайрӑм. Турилкке ҫинчен тӳрех аш татӑкне ҫавӑрса тытрӑм. Ҫӑ- вар патне илсе пынӑччӗ — чӑма пачӗ ман алӑран сӗтел айне.Санька васкамасӑр чикарккине ӗмсе илет.— Эс малаллине кала! — хистет ӑна Пожеданов.— Сӗтел айӗнче йытӑ выртнӑ-мӗн. Эпӗ ӑна пӗлмен. Унччен те пулмарӗ, тытӑнчӗ кукка ман урана кӑлтлат- тарса тапма — сыпса ӗлкӗрейместӗп. Авӑсатӑп кӑна. Кукка кашӑка туртса 1*лчӗ те лӑш хучӗ сӗтел ҫине. Эпӗ тӗлӗнсех кайрӑм: хӑй тапать, хӑй ҫиме чарать. Хайхи сӗтел айне пӑхрӑм: йытӑ аш татӑкне ярса илнӗ те хӳрипе пӑлтӑртаттарса кӑшласа вырта парать. Эпӗ кукка тапать тесе...Итлекенсем сасӑпах ахӑрса кулса ячӗҫ. Вёсен кул- лине «Малалла!» команда татрӗ.Ҫапла тӗл пултӑм эпӗ пӗрремӗш хут гварди ефрей- торне, хамӑн янташа Санькана. Шӳтник иккен эсӗ, терӗм эпӗ ун чухне хам ӑшра. IIТе хӑйсем пултарайманран, те гитлеровецсем сыхӑ тӑнӑран, разведчиксем юлашки вӑхӑтра ҫине-ҫинех пушӑ алӑпа таврӑнчӗҫ. Тен, ҫавӑнпа пулӗ, икӗ кун ҫухалса пурӑннӑ хыҫҫӑн, тӗтреллӗ нрпе, кӗҫӗн сержант Родионов тӑшман офицерне лектерсе килни пӗтӗм батальоншӑн
98



мухтанса калаҫмалли хьшар пулчӗ. Санька «чӗлхене» ыттисем пек михӗпе йӑтса мекеҫленмен. Юн пӗрӗхесле хӗрлӗ питлё офицер, чылаях хулӑнскер, кӗҫӗн сержант умён хӑех сурӑх пек йӑваш утнӑ, хушӑран ҫеҫ вӑрӑлла ун-кун пӑхкаласа пынӑ.Санька хӑйӗн кутамккине офицер ҫине ҫакнӑ, ун ҫинех ула-чӑла плащне уртса янӑ. Лешӗ, шӑпипе килӗш- нӗ ашакла, хирӗҫлемесӗр йӑтса пырать.— Ку ашак хӑв утлансан та аптӑрамӗ!— терӗм эпӗ янташа батальон штабне кӗнӗ чухне.«Чӗлхешӗн» хӗпӗртенӗ комбат тыткӑнри гитлеровеца пуҫ тӳпинчен пуҫласа ура тупанне ҫити, ура тупанӗнчен пуҫ тӳпи таран куҫпа виҫсе тухрӗ. Унтан пуҫне кӗҫӗн сержант енне пӑрчӗ:— Мӗн вӑл аллисене кӑвапи тӗлӗнчен пӗртте илмест?Тавӑрса каласса кӗтмесӗр комбат гитлеровец алли­сене вӑйпа айккинелле сирчӗ те, ак тамаша: лешӗн йӗмӗ анчӗ-ларчӗ. Вӑрӑм френч айӗнчен ҫӑмламас урасем курӑнчӗҫ.— Унӑн тӳмисене эпӗ веҫех касса татрӑм...Штабрисем пурте ахӑлтатса кулса ячӗҫ. Пуҫтах фа­шист акӑ мӗншӗн йӑвашланнӑ иккен! йӗммипе тӑлланса ӳкесрен хӑранӑ...Ҫапла тӗл пултӑм эпӗ иккӗмӗш хут гварди кӗҫӗн сер- жантне, хамӑн янташа Санькана. Эсӗ шӳтник ҫеҫ мар, мыскараҫӑ та иккен, терӗм эпӗ ун чухне хам ӑшра,III...Куҫпа виҫсе илейми анлӑ ыраш уйӗ ытарайми илем- пе хумханать. Санька тин ҫеҫ вырса ҫыхнӑ кӗлте ҫинче ларать. Пиҫнӗ ыраш шӑрши каччӑ сӑмсине кӑмӑллӑн кӑтӑклантарать, ӑна канлӗн тӗлӗрттерет. Пӗр енчен кӑна хытӑ хӑмӑл хӑрах хулне лексе, чӗпӗтнӗ пек ыраттарать. Санька ҫакна асӑрхаманҫи пулма тӑрӑшать. Вӑл вырнӑ чухне ҫурлапа хӑрах пӳрнине касса татнӑ. Звеньевой — савнӑ хӗрӗ Галя ӑнланмалла мар ӑшӑ сӑмахсем каласа, каччӑ аллине шурӑ бинтпа пиелет. Хӗр унпа юнашарах, сасси вара таҫта аякра пек илтӗнет. Вӑл калакан сӑмах- сене уйӑрма та йывӑр. Ҫитменнине тата паян тӳпери хӗвелӗ пнтӗ хӗрӳллӗн пӗҫертет. Унӑн ҫӑвара типӗтекен вӗри пайӑркисем пӗтӗм ӳт-пӗве витӗр шӑтарса тухаҫҫӗ. Хӑть пӗр ҫӑвар сивӗ шыв пулинччӗ!
99



— Хӑть пӗр ҫӑвар ҫеҫ! — сасӑпах каласа ярать вӑл.Такам ҫӑвар патнех пӑккине уҫнӑ флягӑ тӑсать. Шывӗфлягӑра кӑшт кӑна, унран спирт шӑрши кӗрет. Санька ҫӑтӑхса флягӑра мӗн пур пеккине йӑлтах ӗҫсе ярать, вара часах ӳт-пӳ тӑрӑх ырӑ туйӑм электричества токӗ пекех хӑвӑрттӑн сарӑлса каять.Галя хӑй ӗҫнех тӑвать.— Ан пӑшӑрхан. Ан кулян, авланиччен пӗтӗмпех тӳр- ленет,— тет вӑл каччӑна лӑплантарса.Галя ҫав тери васкавлӑн ӗҫлет, ыратакан сурана ҫы- хать. Ёҫленӗ майӑнах ҫепӗҫҫӗн, ачашшӑн калаҫать.— Мӗн калас, татӑк пӳрнеллӗскере качча тухма хӑв та килӗшес ҫук вӗт, Галя! — тет Санька, касӑлнӑ пӳрни тӳсмелле мар ыратать пулин те шӳтлӗ сасӑпа.— Пӳрнӳ кӑна мар, аллу ванса кайнӑ. Пульӑ кӑкӑр- на шӑтарса тухнӑ,— хуравлать ӑна ҫепӗҫ хӗр сасси.Тӑхта, Санька ку сасса таҫта илтнӗ. Вӑл сасартӑк тӑна кӗчӗ, ерипен куҫне уҫрӗ, хӑй ҫывӑхӗнчи ҫынсем ҫине пӗр вӑхӑт мӑчлаттарса пӑхрӗ те куҫӗсене каллех хупрӗ. йывӑр аманнӑ сержант шинель тӑхӑннӑ Гальӑна, рота командирне тата Пожеданова палласа илчӗ.— 19 фашиста кӑнтнӑ вӑл. Юриех шутласа пӑхрӑм,— тет Пожеданов.Санька каллех куҫне уҫать.— Пысӑк тав сана, Родионов. Орден пама тӑратат- пӑр. Чаерах сывал. Тата санитарка Галина Петрова: сана паллатӑп, хамӑр ялсем вӑл, тет. Суранусене ҫав ҫыхрӗ. В'ӑл пирӗн ротӑна эсир разведкӑра чухне килчӗ.Рота командирӗ тэтах, тэтах калаҫрӗ, хӑюллӑ сер- жантӑн паттӑр ӗҫне ырларӗ, анчах Санька тем ун сӑмахӗ- сене ӑнланми пулса пычӗ. Пожеданов сӑмахӗсем аман- нӑскерӗн хӑлхине таҫтай-аякран нлтӗнеҫҫӗ пек, юлаш- кинчен, акӑ, вӗсем ӑна пӗр кӗвӗллӗ юрӑ евӗр туйӑнма тытӑнчӗҫ. Санькан куҫ хупанкисем йывӑрланнӑҫемӗн- йывӑрланчӗҫ, такам ҫывӑрма хистесех хистерӗ пек.Сержант каллех тӑнне ҫухатрӗ.— Санька! — хӑраса кӑшкӑрса ячӗ Галя,— Санька, тусӑм!Аманнӑ салтак ун сассине илтеймерӗ ӗнтӗ.Санитарка Галя вара сержантӑн юнпа пӗвеннӗ гим­настерки кӗсйинчен хӑй ячӗпе ҫырнӑ ҫыру кӑларчӗ те унти йӗркесене, пичӗ ҫинчи куҫҫулӗсене пӗчӗк тутӑрӗпе шӑла-шӑла, вула пуҫларӗ.

Ҫапла тӗл пултӑм эпӗ виҫҫӗмёш хут гварди сержант- не, хамӑн янташа Санькана. Шӳтник те мар, мыскараҫӑ та мар, чӑн-чӑн паттӑр иккен эсӗ, терӗм эпӗ ун чухне хам ӑшра-Унпа тӑваттӑмӗш хут курнӑҫма тӗл килмерӗ. Галя та ӑна урӑх тӗл пулайман. Вӑл госпитальре операци тунӑ чухне вилсе кайрӗ.Санька сӑнӗ халӗ те май куҫ умӗнчех, ячӗ те асран тухмасть. Хамӑн янташ аса килсен, эпӗ «Вӑр-хурах империалистсене ҫӑварлӑхласчӗ, вӗсенё вӑрҫӑ урапи ҫине ларма текех ирӗк парас марччӗ»,— тетӗп.
1946 ҫул.

Х И С Е П Л ё  В У Л А К А Н СЕМ !

Чӑваш кӗнеке издательстви сире валли юлашки вӑ- 
хӑтра ҫакӑн пек кӗнекесем пичетлесе кӑларчӗ:

А г а к о в Л. Салтак ачисем. Повеҫ. 304 стр. Хакё 
60 пус.

А к и м о в  М. Вӑхӑтсӑр вилӗм. Драмӑсем. 80 стр. 
Хакё 20 пус.

А н т о н о в  С. Асли. Ленин ҫинчен ҫырнӑ калавсем. 
60 стр. Хакё 9 пус.

А р т е м ь е в  А. Ҫунатлӑ ҫуралнисем. Повеҫсем. 
268 стр. Хакё 62 пус.

Б е л о в  М. Аксусем. Повеҫ. 116 стр. Хакё 28 пус. 
Ж е л е з н и к о в  В. Улттӑмӗш «Б» класри мыскараҫӑ. 

Калавсем. 184 стр. Хакё 37 пус.
И в а н о в - Т а ҫ у к  Т. Талпиҫен. Сӑвӑсем. 66 стр. 

Хакё 11 пус.
К о л л е к т и в .  Юрӑсем. 128 стр. Хакё 47 пус. 
К о з л о в  М. Ҫутҫанталӑк вӑртгӑнлӑхӗсем. Калавсем. 

32 стр. Хакё 10 пус:
М а л г а й И. Атӑл ҫилӗ. Сӑвӑсем. 68 стр. Хакё 10 пус. 
Н и к и т и н  Н. Хамӑр хушӑра. Шӳтле калавсемпе сӑ- 

ьӑсем. 116 стр. Хакё 23 пус.
Ю х м а М. Ҫӑлтӑрсем чӗнеҫҫӗ. Повеҫ. 120 стр. Хакё 

30 пус.
У х с а й Я. Ту урлӑ ҫул. Поэмӑ. 312 стр. Хакё 84 пус.
Асӑннӑ кёнекесене книготорг, потребсоюз магазинё- 

сенче тата союзпичет киоскёсенче туянма пулать.

